Exodo

¢Imanotaj Tayta Diosga acrashan runacuna Egip-
tucho uyway caycajta jorguran?

¢Imanirtaj acrashan runacunaga Tayta Diospa
contran jatariran?

¢Imataj caycan cay librucho? Exodo ninanga
«llojshishan» ninanmi. Cay librucho rimir caj parti
willamanchi Israelcuna Egipto nasyuncho uyway
cashanta (1.1-22). Chaypita willamanchi Moisés
yurishanta, acrashan runacunata salbananpaj
Moisesta Tayta Dios gayashanta (2-4).

Egiptucho Israelcunaga fiyupa sasa aruycho
aruran. Tayta Diosta faraon fiyupa rabyachiran.
Chaymi chunca castigucunata Egiptuman Tayta
Dios chayachiran. Chaypita Israelcunaga
Egiptupita llogshicuran.  Tayta Diosga Puca
lamarpa Israelcunata pésachir milagruta ruraran.
Y faraontana pengayman churaran (5.1-15.21).

Chaypita willamanchi Israelcunata Sinaiman
Tayta Dios pushashanta (15.22-19.25). Chay-
man pusharan contréituta rurar laycunata entre-
gananpami (20-24). Ichanga Israelcuna simrimi
Tayta Diospa contran jatariran. Chaymi musy-
achimanchi Tayta Diosta cachaycur Israelcuna
idulucunata adurashanta. Chaypitami Tayta Dios-
ninchi castigaran. Nircorga yapay contratuta ru-
raran (32-34).

Cay Exodo libro ushanancho musyachimanchi
Tincuna Tolduta imandpis rurashanta
tiyananpaj Tayta Diosninchi urdmushanta (35-40).

Tolduchomi Israelcunaga Tayta Diosta aduraj.
Ichanga Israelcuna imaypis quijacuycaj, Tayta
Diospa contran jatariycaj. Chayno acrashan
runacuna contra jatariptin Tayta Diosnami
castigaj. Imano captinpis acrashan runacunata
Tayta Diosga pasaypami cuyapaj.

Egipto nasyuncho Israelcuna fiacashan

1 Egipto nasyunman Jacob aywacuptin llapan
wamrancunapis castantin aywaran. Egiptuman
chayaj Israelcunapa jutincuna caycunami
caran: 2 Rubén, Simedn, Levi, Judd, 3 Isacar
Zabulon, Benjamin 4 Dan, Neftali, Gad, Aser.
5 Wamrancunawan willcancunawan Jacobga
ganchis chuncami (70) Egiptuman chayaran.
Joséga Egiptuchéna caycaran.™

6 Chaycho tiyarcaycashancho wafiuranna
Josépis, llapan wauguincunapis, Egiptuman
llapan chayajcunapis. 7 Ichanga Israelcuna
fiyupa aypallamanna miraran. Paycunaga chay
partipa intéruchona aypacasha caycaran. Chaymi
manchariypéna caran.

8 Chaypita mas guepataga juc runana yay-
curan Egiptupa raynin cananpaj. Chay rayga
mana musyarannachu pi José cashantapis. Chay
raymi Egiptucunata niran: 9 «Tantiyacuy-llapa: Is-
raelcunaga fiyupa manchariypami mirarcaycan.
10 Cananga yarpachacushun mana mirananpaj
imano rurananchipdpis. Guérra captin-imaga
contranchicunamanmi guellicunman noganchiwan

* 1:5 Gén. 46.8-27

pillyananpaj. Binsiycamashpanchéga nasyun-
ninchipita aywacongami.»*

11 Chayno parlacarcdrirmi  Israelcunata
Nacachir ~sasa  aruycunacho aruchinanpaj
achcaj capatascunata churaran. ChaynOpami
faraonga aruchiran Piton jutiyoj siuddta, Ramsés
jutiyoj siudatapis. Chay siudécunaga caran
faraonpa ima-aycantapis churachinanpami.
12 Chayno facachiptinpis Israelcunaga chaynollami
miraycaran. Chaura Egiptucunaga Israelcunata
fiyupana manchacoj. 13 Chaymi Israelcunataga
fiyupa sasa aruycunachona aruchej. 14 Fiyupa
Nacachej sinchi aruycunacho aruchir, mitutapis
adobitapis rurachir, chacracunatapis aruchir.

15 Egipto nasyunpa raynenga gayachimuran
ishcay hebrea partéracunatapis Sifra jutiyojtawan
Fua jutiyojta. Chay partéracunata niran: 16 «Hebreo
warmicuna gueshyacuptin, yuripacachej aywar
gamcunaga ricanqui iti warmi u ollgu cashanta.
Ollgu captenga warfiurachinqui. Warmi captenga
ama wahuchinquichu.»

17 Chaypis partéracunaga Diosta rispitashpanmi
Egiptupa raynin nishanndga mana ruraranchu.
Chaypa ruquenga ollgu wamra yurejcunapis alli
cawananpaj yanaparan.

18 Chaura Egiptupa raynenga partéracunata ya-
pay gayachiran. Paycunata niran: «ilmanirtaj
nishitaga mana rurashcanquichu? ¢Imanirtaj ollgu
wamra yurejcuna cawananta déjashcanqui?»

19 Niptin partéracunaga faraonta niran: «Hebreo
warmicunaga manami Egipto warmicunandchu.

* 1:10 Hech. 7.14-19

Paycunaga sinchimi. Chaymi nogacuna manaraj
chayapté quiquillanna gueshyacurin.»

20-21 Partéracuna Diosta rispitar ollgu wamra
yurejcunata mana wafluchishanpitami Diosga
partéracunatapis  yanaparan  famillyancuna
mirananpaj. Chaynopami Israelcunaga
aypallamanna mirarcaycaran. Achca car mas
munayniyojna caran.

22 Chaura faraonga llapan Egipto runacunata
niran: «Hebreocunapa ollgu wamran yurejtaga
manyapita mayuman garpuy.” Warmi cajcunata
ichanga cawananpaj cachaycuy.»

2
Moisés yurishan
1Juc runami majachacaran. Paycunaga ishcan-
pis caran Levi tribupitami. 2 Tiyaycashanchonami
warmin gueshyaj ricacur gueshyacuran ollgu
wamrata. Cuyayllapaj maucha captinmi

mamanga quimsa quilla pacayllapa chardcuran.”
3 Chaypita mastaga pacayllapa charayta manana
puydirannachu. Chaymi totorapita awaran
batyatano. Nircur llapan wuchcuncunata
breyawan chaparan yacu mana yaycunanpaj.
Chayno rurarcur awashan rurinman wamranta
wiflarpuran. ~ Nircur churaycuran Nilo mayu
cantuncho ututucuna caycaj chaupinman.
4Itipa pafiinna carullapita ricapaycaran itita ima
pasashantapis musyananpaj.

5 Chay junaj faraonpa warmi wamranga
mayuman bafacoj aywaran. Bafacushancama

* 1:22 Hech.7.19  2:2 Hech. 7.20; Heb. 11.23

yanasancunaga mayu cantunpa purircaycaran.
Faraonpa wamranga ricaran totora chaupincho
batyano caycdmojta. Chaymi uywayninta niran
apapénanpaj. 6 Quicharir tariran iti wagaycajta.
Chaura faraonpa wamranga itita cuyapar «Cayga
hebreo wamrachaj» niran.

7 Chaura itipa pafiinna faraonpa wamranta
niran:  «;Munanquimanchu cay itita uywapar
chuchupéshunayquipaj hebrea warmita
gayapamunata?»

8 Chayno niptin niran: «jMa gayaraycamuy!»

Chaura wamraga aywaran itipa mamanta
pushamo;j.

9 Chayaptin faraonpa wamranga niran: «Cay
wamrata uywapdmay. Uywapéamashayquipitaga
pagashayquimi» nir.

Chauraga itita uywapdananpaj apacuran.

10 Chaypita wifiar jatullanna captenga faraonpa
wamranman cutichiparcuran. Chaura paynami
uywacuran quiquinpa wamrantano.™ «Yacupitami

jorgucushcé» nirmi jutinta churaparan Moisést
nir.

Moisés Egiptupita gueshpir aywacushan

11 Chaypita Moisés jatunna cashpan juc junaj
aywaran hebreo-masincunata ricaj. Chaycho
ricar rasunpa musyaran hebreo-masincuna
fiyupa fiacar arurcaycajta.” Chaychémi ricaran
Egipto runa hebreo runata magaycajtapis.
12 Chaymi Moisés intérupa ricchacuran. Pitapis

* 2:10 Hech. 7.21. T 2:10 Moisés ninanga jorgoj ninanmi.
* 2:11 Heb. 11.24

mana ricar Egipto runataga wafiuycachiran.
Nircur agushllaman pampaycuran.

13 Warannin yapay Moisés aywaran. Chay-
cho ishcaj hebreo runacuna pillyaycajta tari-
ran. Chaymi mas magaj cajta tapuran «Hebreo-
masiquitaga ¢imanirtaj magaycanqui?» nir.

14 Niptin magaycdga niran: «Gamtaga
¢pitaj churasha-cashunqui mandajné, juezné
canayquipaj? ¢Egipto runata wafiuchishayquino
wafiuchimaytachu yarpanqui?»™

Chayno niptin Moisés fiyupa manchacuran.
Chaymi yarpachacur niran: «Egipto runata
wafiuchishdga mayacashanachaj» nir.

15 Rasunpa, faraonpis mayaranna Egipto
runata Moisés wafiuchishanta. Chaymi Moisesta
wafiluchinanpaj ashichiran. Chaura faraonpita
gueshpir aywacuran. Chayno aywacurmi
Madian™ partlman tiyaj aywacuran. Chayaycorga
yacu pOsupa fiaupanman jamacuycuran.

16 Madianchémi tiyaran Reuelf jutiyoj runa.
Payga caran Madian runacunapa clranmi.
Paypami ganchis jipash wamrancuna caran. Posu
Haupancho Moisés jamaraycaptinmi chay ganchis
jipashcuna chayaran papéninpa uyshancunata
cabrancunata wupuchinanpaj yacuta jorgoj.
17 Chaynopis chay posuman achcaj uyshérucuna
chayaran.  Chay uyshérucunami jipashcunata
yacuta michar garguran. Chayta ricar Moisesga

* 2:14 Hech. 7.23-28,35 * 2:15 Hech. 7.29; Heb. 11.27 f 216
Reuel caran Moisespa suyrunmi (ricay v. 21). Payllatami Jetro
niranpis (Exo. 3.1; 18.1) Hobab niranpis (Jue. 4.11).

warmicunata washaran. Nircur uyshancunata
cabrancunatapis yacuta upuchéshiran.

18Jipashcuna papéanin Reuel cajman cutiycuptin
tapuran: «Canan junéga ¢;imanirtaj mas ratulla cuti-
ramushcanqui?» nir.

19 Chaura papéninta paycuna willaran: «juc
Egipto runami gargarcaycdmaj uyshérucunata
michasha. Nircur uywanchicunatapis yacuta
upuchéshimasha» nir.

20 Chayno willaptin papénin tapuran: «;Maytaj
chay runaga? ¢Imanirtaj cachaycdramushcanqui?
jAyway pushamuy garananchipaj!»

21 Chaura Moisesga Reuel cajman aywaran.
Chaycho parlar auniran chay ciirapa wasincho
tiyacunanpaj. Reuelga Séfora jutiyoj wamranwan
Moisesta majacharan. 22 Chaypita Seforapa caran
ollgu wamran. Chaura Moisesga «Cay marcacho
jdpa runami ci» nishpan Gerson$ nir jutinta chu-
raparan.

23 Chaypita mas unaytanaga Egiptupa
raynin wafiuran. Israelcunaga jinalla Diosta
mafacurcaycaran amatar facay aruycunacho
cashpan. Chayno llaquicur mafiacushancunata Dios
wiyaran. 24 Abrahamwan Isaacwan Jacobwan
unay contrdtu rurashanta yarpashpanmi

mafiacushanta wiyar cuyaparan.” 25 Chaynopis
ricaran Israelcuna fiyupa fiacarcaycashanta.

3

Moisesta Tayta Dios acrashan

§ 2:22 Gersén ninanga japa ninanmi. * 2:24 Gén. 15.13-14

1 Moisesga suyrun Jetropa uyshancunatami
michej.  Jetroga caran Madian runacunapa
clranmi. Juc junaj Moisesga suyrunpa
uyshancunata cabrancunata michej gatir
chayachiran chunyajman. Chay chunyajcho
caran Dioswan tincunan punta Horeb. 2 Chaycho
TAYTA DIiospA anjilnin Moisesta yuriparan
shiracho nina rataycajno. Moisés nina
rataycajta ricar cuentata gocuriran shirata mana
ushashanta. 3 Chaura yarpachacuran «ilmaraj
tagay? M4, aywa ricamushaj. ¢Imanir-raj ninaga
shirata mana ushanchu?» nir.

4 Ricaj chayaycaptinna shiracho nina ratayca-
jpita TAYTA D10S nimuran: «Moisés, Moisés» nir.

Chaura Moisés niran: «CaychOomi caycalld.»

> Niptin Dios niran: «Ama witimuychu. Llan-
guiquita jorguy. Caycashayqui pachaga fiyupa
rispitddumi.» 6 Mastapis niran: «Nogaga unay
caj awiluyquicuna Abrahampa, Isaacpa, Jacobpa
Diosninmi caycéa» nir.

Chayno niptenga Diosta ricapayta manchacush-
pan Moisés cdranta chapacurcuran.

7 Chaypis TAYTA DI10S siguir niycaran: «Musydmi
Egiptucho acrashd runacuna fiyupa llaquicur
goyaycashanta. = Wiyashcidmi capatasnincuna
Nacachiptin llaquicur mafiacamashantapis.
8 Chaymi wurdmushcd acrashd runacunata
Egiptucunapa munayninpita jorgundpaj.
Chay nasyunpita jorgurcurmi pushashaj alli
jatun may-may partiman. Chaychoga ima-
aycapis allimi wayun.  Léchipis, mishquipis
yacunordmi aypalla caycan. Chay partichdga
tiyarcaycan: Cananeo runacuna, Het runacuna,

Amorreo runacuna, Ferez runacuna, Hev
runacuna, Jebus runacunapis. 9 Wiyashcdmi
Israelcuna mafiacamashanta. Ricashcami Egipto
runacuna fiyupa fiacaycdchishantapis. 10 Chaymi
cananga acracushd Israelcunata Egiptupita
jorgamunayquipaj gam ayway faradn cajman.»*

11 Chaura Moisesga Diosta niran: «¢Pitaj nogaga
ca faradn cajman aywandpaj, Egiptupita Israelcu-
nata jorgamunépdga?»

12 Chayno niptin Dios niran: «Nogami gamwan
caycashdpaj. Noga cachashdta musyanayquipaj
cayndémi canga: Egiptupita Israelcunata
jorgaycamorga cay jircamanmi llapayqui
shamunquipaj aduraménayquipaj.»™

13 Chaura Moisesga Diosta niran: «Ichanga
noga chayar Israel-masécunata <«Unay caj
awilunchicunapa™  Diosninmi  cachamasha>
niptéga, paycuna tapumanga <;Imataj jutin?> nir.
Chauraga ¢ima nishdtaj?»

14 Niptin Diosga niran: «Nogaga quiquémi
caycid.” Gampis Israelcunata ninqui «QUIQUEMI
CAYCA nimajmi gamcunaman cachamasha> nir.»
15 Mastapis Diosga Moisesta niran: «Israelcunata
ninqui: <TAyTrAa DiosmI® cachamasha. Payga
unay caj awilunchi Abrahampa, Isaacpa, Jacobpa
Diosninmi> nir. Imaycamapis chayllami nogapa
jutéga. Chay jutiwanmi imaycamapis rejsimanga.

* 3:10 Hech. 7.30-34 © 3:12 Hech. 7.7  3:13 Exo. 6.2-3

* 3:14 Juan 8.24, 58; Apoc. 1.4, 8 * 3:15 Tayta Diosta waquenga
castellanucho nin Jehovad waquinna nin Yavé. Jehovd nishanpis
Yavé nishanpis chay palabrallami hebreo rimaycho caycan. He-
breo rimaychdga «payga quiquinmi caycan» ninanmi.

16 «Chayaycushpayquega mayur Israelcunata
llapanta shuntanqui. Paycunata ninqui:
Awiluyquicuna Abrahampa, Isaacpa, Jacobpa
Diosninmi yuripdmasha.  Chay TAYTA DiosMI
nimasha: «{Noga ricashcdmi Egiptucuna fiyupa
Nacarcaycdchejta> nir. 17 Chayno nirmi nimasha:
«Egiptucho fiyupa fhacarcaycashanpita jorguycurmi
pushashaj Cananeo runacuna, Het runacuna,
Amorreo runacuna, Ferez runacuna, Hev
runacuna, Jebus runacuna tiyarcaycashan
partiman. Chaychoga ima-aycapis aypalla captin
léchipis mishquipis yacunoraj aypallanpami
caycan nir.

18 «Mayurcunaga willapashayquita
chasquengami. Chaura paycunawanna
aywanqui Egiptupa rayninwan parlaj. Chay rayta
ninqui: <Hebreo runacunapa TAYTA DIOSNINMI
nogacunata yuripdmasha. = Chaymi nogacuna
quimsa junaj aywayta chunyajman aywandpaj
aunimay. Chaychomi payta adurar uywaécunata
pishtar sacrifisyuta rurashaj> nir. 19 Chayno
niptiquipis Egiptupa raynenga aywamunayquita
manami munangapdchu. Ichanga nogarami
camacéchishaj «@aywacuy» nishunayquipaj.
20 Nogami Egiptucunataga imano munayniyoj
cashatapis musyachishaj,  almiraypajcunata
rurashaj. Chayrami chay rayga <Aywacuy»
nishunquipaj.

21 «Chayno rurarmi noga camacéchishépaj Egip-
tucuna alliyacdcur imatapis goycushunayquipaj.
Chaymi llojshicushpayquicuna jinayllaga mana
aywacunquipdchu. 22 Israel warmicunaga bisinan
Egipto warmicunata, bisinanpa wasincho tiyaycaj

warmicunata <«Goycamay> nenga goripita,
guellaypita rurashacunata. Chayno rdpacunatapis
«Goycamay> nenga wamrancunata warmita
ollgutapis jatipdnanpaj. Chaynodpami gamcunaga
Egiptucunapa ima-aycantapis apacunquipaj.»™*

4

Moisesta Tayta Dios munayninta goshan

1 Chayno niptin Moisés niran: «Paycunaga man-
ami riguimangapdchu. Willapaptépis manami
wiyamangapachu. Chaymi nimangapaj «Gamtaga
¢imanOpataj TAYTA D10S yuripaycushunqui?» nir.»

2 Niptin TAYTA D10S tapuran: «;Imatataj aptaray-
canqui?» nir.

«TucrOtami» niran Moisesga.

3 Chaura TAYTA DIOS niran: «Md pampaman
jitaycuy.»

Pampaman jitaycuptin tucronga culebraman
ticracuriran. Chaura Moisesga culebrapita guesh-
piran. 4 Gueshpiptin TAYTA DI10s niran: «Chupan-
pita chariy.»

Chaura aypar aptarcuptin culebraga tucrun-
man cashgan ticracuriran.

5 Chaura TAYTA DI0S niran: «Chayga canga unay
caj awiluyquicuna Abrahampa, Isaacpa, Jacobpa
TAYTA DIOSNIN yuripashdta riguishunayquipdmi.»
6 Chayno nishpan yapaypis TAYTA DIOS niran:
«Cananga maquiquita ogllayniquiman jatiy.»

Chaura maquinta ogllayninman jatisha. Jor-
garamuptin rashtano yur'gasha leprawan ismuy-
cajna caycasha.

* 3:22 Exo. 12.35-36

7 Chaura Dios niran: «Maquiquita yapay
ogllayniquiman jatiy.» Chayno niptin Dios
nishanno ruraran. Maquinta jorgaramuptin
cashganno sénuna caycaran.

8 Chaypita Dios niran: «Rimir caj rurachishéta
ricar mana riguishuptiquega yapay jucajta ru-
rachishi cajwanrdmi riguishunquipaj. 9 Ishcanta
rurachishdcunawan mana riguishuptiquega Nilo
mayupita yacuta chagarcur pampaman jichar-
inqui. Chay yacuga pampaman chayar yawar-
manmi ticracurengapaj.»

10 Chayno TAYTA Dios niptin Moisés niran:
«Tayta Dios, nogaga parlayta facapacdmi. No-
gaga parlarpis manami tantiyachéchu. Chayno
cashdga manami cananllardchu sindga unaypita-
pachanami.»

11 Niptin TAYTA DIOS niran: «/Pitaj runapa
shiminta rurapasha?  ¢Pitaj camacdchin upa
cananpaj mana wiyaj cananpaj, gapra cananpaj,
alli ricaj cananpépis? ¢Manachu Noga TAYTA D10s
llapan chaycunatapis camacdché? 12 Cananga
ayway. Gam parlashayqui o6ra Nogami
rimachishayquipaj. Imano parlanayquipdpis
yachachishayquipaj.»

13 Moisés yapay niran: «Ay Tayta, juc runata
cachaycuy ari.»

14 Niptin TAYTA DI1osGA rabyacurcur niran:
«Chaypdga caycan Levi tribu wauguiqui
Aaronmi. Payga allimi parlan. Payga maynami
aywaycdmun tincunayquipaj. Tincuycuptiquega
fiyupami cushicongapis. 15 Nishécunata
gamga payta willapanqui. Paynami waquin

runacunata willapanga. Noganami ishcaniquita
yanapashayquipaj alli parlanayquipaj.
Yachachishayquipaj imata ruranayquipépis.
16 Quiqué willapaycashdntémi gamga Aaronta
willapanqui. Gam nishayquitanami Aaron
willapanga llapan Israelcunata. 17" Chay
tucruyquitaga apacuy. Chaywanmi fiyupa
almiraypajcunata ruranquipaj.»

Egiptuman Moisés cutishan

18 Chaypitana Moisesga cutiran suyrun Jetro ca-
jman. Chayaycur niran: «Tayta, Egiptucho Israel-
masécuna caycajta ricaycamushaj. Ma ¢caway-
canrdchush?»

Chaura suyrun Jetroga niran: «Ayway ari. Allilla
puriycamunqui».

19 Madiancho caycaptillan Moisesta TAYTA D10s
niran: «Cutiy Egiptuman. Gamta wafiuchiyta mu-
nashojcunaga llapannami wafiusha.»

20 Chaymi Moisesga warminta wamranta
blrruman muntarcachir Egiptuman pushacuran.
Apacuran Dios «Apay» nishan tucruntapis.

21 TAYTA DIOSGA Moisesta niran: «Egiptuman
chayashpayquega faraonpa fiaupancho ruranqui
ruranayquipaj nishé almiraypajcunata. Nogami
munaynéwan camacichishaj faraén rumi
shonguno contra ricacunanpaj. Chaymi
Israelcuna aywacunantaga mana munangapéchu.
22 Chaura faraonta cayno ninquipaj: <TAYTA
DiosGA caynOmi nin: Israelcunaga mayur
wamrami. 23 Chaymi gamtaga mayna
nishcdna aduramaj aywananpaj wamrata
cacharinayquipaj. Aywacunanta mana

munaptiquega guechpa wamrayquitami
wafiuchishaj. »*

24 Chaypita Egiptuman aywacurcaycashancho
tardiyar pufiunanpaj juc pachaman camacaran.
Chaycho yuriparcur TAYTA DI10osSGA Moisesta
wafiuchiyta munaran. 25 Chaura Seforaga
finu  guechgawan  cuchuran wamranpa
chiullacunanpa punta garanta. Nircur chaywan
runan Moisespa chancanta tOpachir niran
«Cananga yawarwan sefialasha rundnami canqui»
nir. 26 Chayrami Tayta Diosga Moisespita
witicuran. Wamranpa chiullacunanpa punta
garanta Séfora rogusha cashpanmi niran:
«Yawarwan sefialasha rundnami canqui» nir.

27 Moisés aywaycaptin Aarontaga Egiptucho
caycajta TAYTA DIOS niran: «Ayway chunyajman
chaycho Moiseswan tincunayquipaj» nir.

Chaura Aaron aywashpan Moisesta tariran
Tayta Dioswan Hfaupata tincushan puntacho.
Moiseswan tincur muchashpan saludanacuran.
28 Chaycho Moisesga Aaronta willaparan
Tayra Dios imano nishantapis, chayno
almiraypajcunata rurananpaj Tayta Dios
cachaycashantapis.

29 Egiptuman  chayaycurna  Aaronwan
Moisés ishcan aywaran mayur Israelcunata
shuntananpaj. 30 Shuntaycur Aarén willaparan
Moisesta TAYTA Dios parlapashancunata.
ChaychOona Aaronga runacunapa hHaupancho
Tayta Dios nishannodlla almiraypajcunata
ruraran. 3! Chaymi llapan runacuna riguishpan

* 4:23 Exo.12.29

niran: «TAYTA DIOSGA ricamashcanchimi imano
Nacar goyashanchitapis» nir. Chayno nishpan
gongurpaycdrir Tayta Diosta aduraran.

S

Aaronwan Moisés faraonwan parlashan

1 Israelcunawan parlarcirir Aaronwan Moi-
sesga faraon cajman aywaran. Chayaycur niran:
«Israelcunapa TAYTA DIOSNINMI cayno nin: <Acrasha
runacunata cachay chunyajman aywaycur No-
gata rispitamashpan fistata rurananpaj> nir.»

2 Chayno niptin faradn niran: «;Pitaj chay TAYTA
D1os, Israelcunata cachanédpédga? Nogaga manami
chay TAYTA DIOSTA rejséchu. Israelcunatapis man-

ami cachashéchu.» ' .
3 Niptin Aaronwan Moisesga niran:

«Hebreocunapa Diosninmi yuripdmasha. Chaymi
chunyajman aywashdcuna quimsa junaj aywayta.
ChaychOmi TAYTA D10STA adurashpa sacrifisyuta
rupachishaj. Man'chdga Dios castigamangami
gueshyawanpis u guérrawanpis.»

4 Chaura Egiptupa faraonnenga niran: «Mois€s,
Aaron, ¢imanirtaj alli arucuycaj runacunata aruyn-
inpita jorguyta munaycanqui? jGamcunapis aroj
cutiy!»

> Faraonga mastapis niran: «Canan Israelcunaga
cay nasyuncho aypallamanmi mirasha. ;Imanirtaj
aruyninta cachaycachiyta munarcaycanqui?»

6 Nircur faraonga chay junajlla Egipto capatas-
nincunata, Israel capuralcunata niran:

7 «Cananpitaga amana ogshata goynachu
Israelcuna adobita chutananpaj. Quiquincunana
aywachun ogsha ashimoj. 8 Ichanga imaypis

rurashantano ni jucpis mana pishejta rurachiy.
Chay runacunaga guellami. Chaymi nircaycan
«Chunyajman Tayta Diosnépaj uywata pishtarcur
rupachej aywashaj> nir. 9 Canan junajpita
Israelcunataga aruchinqui mana jamachiypana
aruywan fitipacashana cashpan manacajcunata
riguichishanta mana cisupdnanpaj.»

10 Chaymi capatascunawan capuralcuna
aywaycdrir runacunata niran: «Faraonmi nimasha
cananpitaga gamcunata ogshata manana
ashichipdmunépaj. 11 Cananga quiquiquicuna
ogshata ashimunqui. Chaypis addbitaga ruranqui
imaypis rurarcaycashayquitawan iwal mana
pishejtami.»

12 Chaura Israelcunaga intéru Egiptupa
aywaj punsha ashej ogshapa ruquin mituman
tacuchinanpaj. 13 Capuralcunanami waran-
waran nircaycaran ogshata camaripaptin
ruranyashantanolla adobita chutananpaj.
14 Capatascunaga Israel capuralcunata churaran
Israel-masincunata aruchinanpaj. Mana
cumlichiptinnami capuralcunata magar niran:
«¢Imanirtaj ganyanpis ni cananpis adobita mana
chutachishcanquichu ogshata camaripaptin
chutachishayquitanfga?»

15 Chaymi Israel capuralcunaga quijacoj
aywaran faraonman. Chayaycéarir niran:
«Uywayniquicunataga ¢imanirtaj fiyupa
flacachimanquicuna tayta? 16 Capatasniquicunaga
ogshatapis mana gomannachu. Chaypis faupata
adobita rurachishétanoraj rurachindcunata
munan. Jananmanpis magarcaycdmanraj.

Capatasniquicunami juchayoj adobita haupata
rurashan iwalta mana rurananpdapis.»

17 Chayno niptin faraén niran: «Gamcunaga
guellami canqui. Chaymi nircaycanqui
«Chunyajman  TAvyrA DiospA]  sacrifisyuta
ruraj aywandpaj cachamay> nir. 18 Chayno
ninayquicunapa ruquenga aroj ayway. Ogshata
mana goshuptiquicunapis gamcunaga addbita
simri rurachiy flaupata rurashan iwalta.»

19 «Manami mas wallcataga rurachinquichu
adobita» nishanpitami capuralcunaga fiyupa
llaquicur yarpachacuyman churacaran.
20 Chay capuralcuna faraonwan palasyuncho
parlashanpita yargaramurmi tariran Aaronwan
Moisés  shuyarpaycajta. Paycunatami
capuralcunaga niran: 21 «Gamcunami juchayoj
canqui fara6n capatasnincunawan fiyupa
Nacachimdnanpaj. Nogacunata wafiuchimdnanpaj
cuchilluta aptapajnopis gamcunami achdquita
ashipashcanqui. = Nogacunapaj chayno mana
allita rurashayquipita TAYTA Dios jusgar
gamcunata castigashunqui.»

Tayta Diosta Moisés mafiacushan

22 Chayno niptinmi TAYTA DIOSTA mafacur
Moisés niran: «TAYTA DIOS, (imanirtaj
acrashayqui runacunata Nacaycachinqui?
¢Chaypachu cachamashcanqui? 23 Faraonwan
parlaj cachamashayqui junajpita-pachanami
acrashayqui runacunataga magashpan fiyupa
Nacaycdchin. jGamga manarami imatapis
ruranquirdchu hacashanpita jorgunayquipaj!»

6

I Niptin TAYTA DI10S niran: «Cananmi musyanqui
Egiptupa faraonninta imano castigashéatapis. Mu-
nayniyoj cashdta musyachiptérdminasyunninpita
cacharenga. Quiquinrdmi <Aywacuy> nir gar-
gongapis.»

2 Juc cutichéna Moisesta Tayta Dios niran:
«Nogaga TAYTA DiosMmI cd. 3 Abrahamta, Isaacta,
Jacobta yuriparcur noga musyachird Munayniyoj
Dios cashéta. Ichanga paycunata manami

willardchu TAYTA Dios juté cashanta.™ 4 Chaymi
paycunawanpis contrdtuta rurara Canaan
partita paycunapita mirajcunata goycundpaj.
Chaychoga  puricachajllami  tiyarcaycaran.
> Israelcunata cananga wiyashcd amatar facar
wagarcaycajtami. Egipto runacunami fiyupa
aruchin. Chaymi cananga unay contratu

rurashéta cumlishéna. o
«Chaymi ~ gamga  Israel-masiquicunata

willanqui uyway caycashanpita, fiyupa facay
aruycunacho caycajtapis, Egiptucunapa
munaynincho caycashanpitapis noga TAYTA
Di1os jorgundpaj cashanta. Munayniyoj cashdta
musyachishpdmi jorgushaj. Almiraypajcunata
rurarmi Egiptucunataga castigashaj.
7 Israelcunaga cangapaj noga  acrasha
runacunami. Nogami cashaj paycunapa Diosnin.
Paycunanami musyangapaj TAYTA DIOSNIN
cashata. Egiptucuna fiyupa flacay aruycho
caycdchishanpita jorgurcurmi & Abrahamta,
Isaacta, Jacobta <«Goycushayqui> nir aunisha
partiman pushashaj. Chaytami paycunata

* 6:3 Exo. 3.13-15

goycushaj quiquinpana cananpaj. Noga TAYTA
D1osMI chayno cananpaj né.»

9 Chayno Dios nishanta Moisesga Israel-
masincunata willaran. Chaura runacunaga
wiyaytapis mana munarannachu mas fiyupana
hacaycho cashpan.

10 Chaymi TAYTA DIOSGA Moisesta niran:
11 «Egiptupa faraonninwan parlay Israelcunata
nasyunninpita cachaycunanpaj.»

12 Chaura Moisesga TAYTA DIOSTA niran: «Is-
raelcunallapis mana cdsuycdmaptenga ¢imanOpardshi
faraonga wiyamanman? Nogaga parlarpis man-
ami tantiyachéchu.»

13 Chaypita TAYTA D10SGA Aarontawan Moisesta
willaparan Israelcunapaj, Egiptupa faraonninpaj.
Willaparan Egiptupita Israelcunata imano jorgu-
nanpapis.

Moisespawan Aaronpa unay castancuna

14 Israelcunapa unay mandajnincunapa jutin-
cuna caycunami caran:

Guechpa Rubenpita mirajcuna cayno caran:
Hanoc, Falu, Hezrdon, Carmi. Chaycunami caran
Rubén tribu castacuna.

15 Simeonpita mirajcunapa jutin cayno caran:
Jemuel, Jamin, Ohad, Jaquin, Zohar, Saul. (Saulpa
mamanga caran Cananea warmi.) Chaycunami
caran Simeon tribu castacuna.

16 Levi cawaran pachac quimsa chunca ganchis
(137) watayoj cananyaj. Wamrancunapa jutin
mayurpita shullcacama cayndmi caran: Gerson,
Coat, Merari.

17 Gersonpa wamrancunana caran Libni, Simei.
Paycunapitami Libni, Simei castacuna caran.

18 Coat cawaran pachac quimsa chunca quimsa
(133) watayoj cananyaj. Paypa wamrancuna
caran: Amram, Izhar, Hebroén, Uziel.

19 Meraripa wamrancunanami caran: Mahli,
Musi.

Chaynémi Levi tribu castacuna miraran.™

20 Coatpita mirajcunaga cayndmi caran: Am-
ram majachacaran tiyan Jocabedwan. Paycunapa

wamrancunami caran Aaronwan Moisés. Amram
cawaran pachac quimsa chunca ganchisnin (137)

watayoj cananyaj.

21 Izharpa wamrancuna caran: Coré, Nefeg,
Zicri.

22 Uzielpa wamrancuna caran: Misael, Elzafén,
Sitri.

23 Aaron majachacaran Aminadabpa wamran
Elisabetwan. Elisabetga caran Naasonpa pafiin.
Aaronpawan Elisabetpa wamrancuna caran:
Nadab, Abiu, Eleazar, Itamar.

24 Corépa wamrancuna caran: Asir, Elcana, Abi-
asaf. Chaycunana caran Coré castacuna.

25 Aaronpa wamran Eleazarna majachacaran
Putielpa warmi wamranwan. Paycunapa

wamranna caran Finees.
ChaynoOmi caran Levi tribu runacunapa manda-

jnincuna cada-unun castancho-cama.

26 Chay castallami casha Aaronwan Moisespis.
Paycunatami TAYTA D10s niran: «Israelcunata Egip-
tupita jorguy. Paycunataga ropanpa shuntacashal-
latana pushay.»

* 6:19 Num. 3.17-20; 26.57-58; 1Cron. 6.16-19

27 Moiseswan Aaronmi parlaran faraonwanpis
Egiptupita Israelcunata jorgunanpaj.

Aarontawan Moisesta Tayta Dios willashan
28 Egiptucho Moiseswan TAYTA Dios parlashan
junaj 29 cayno niran: «Nogami cd TAYTA D10s. Noga
nishicunata llapanta willanqui Egiptupa raynin

faraonta.» .
30 Niptin Moisés niran: «TAYTA DIos, nogaga

rimarpis wata-watallami pashtaché.  Chaura
(imanOpardshi faraonga casumanman?»

7
1 Chayno niptin TAYTA DIOS niran: «Sumaj
wiyamay. Nogami gamtaga churashca

faraonpa  flaupancho  ruqué canayquipaj.
Wauguiqui  Aaronnami gampa ruquiqui
parlanga. 2 Gamga Aaronta willanqui llapan
willashdcunata.  Chaura paynami faraonwan
parlanga Israelcunata Egipto nasyunpita
cachaycunanpaj. 3Ichanga nogami camacdchishaj
farabn rumi shonguno contra ricacunanpaj.
Chaynopami nogaga Egiptucho rurashaj fiyupa
almiraypajcunata. 4 Chayta ricarpis faraonga
manami casushunquipdchu.  Chayndpami noga
musyachishaj munayniyoj cashata. Egiptucunata
almiraypajcunawan castigarcur-rami acrasha
Israelcunata ropa-ropa pushashaj. S Israelcunata
chayno jorguptérami Egipto runacunaga
musyanga noga TAYTA D10s cashéta.»

6 Aaronwan Moisesga TAYTA Di0os mandashanta
llapanta ruraran. 7 Faraonwan parlashan Ora

* 7:3 Hech. 7.36

Moisesga caycaran pusaj chunca (80) watayoj,
Aaronna pusaj chunca quimsan (83) watayoj.

Aaronpa tucrun

8 Chaypita Aarontawan Moisesta TAYTA D10S ni-
ran: 9 «Milagrutaraj ruranayquipaj faraén nishup-
tiquega Aaronta ninqui tucruyquita faraonpa
Naupanman jitarinanpaj. Jitaycuptenga culebra-
manmi ticracurenga.»

10 Niptin Moisesga Aaronwan aywaran
faraon cajman. Faraonpawan sirbejnincunapa
Naupanchona TAYTA Dios nishanno ruraran.
Aaron  tucrunta  pampaman  jitaycuptin
culebraman ticracuriran. 11 Chaura faraonpis
gayachimuran maédjica rurayta yachajcunatawan
brujucunata. Chay runacunapis méjicata rurayta
yachashpan paycuna rurashanno ruraran.
12 Paycunapis pampaman tucruncunata
jitaycuptin culebracunaman ticracuriran.
Aaronpa tucrunpita culebraman ticraj cdga
micucurcuran waquin cajcunapata. 13 Chaypis
TAyTA Dios nishannoéllami faraén mas piyur-
raj rumi shonguno contra ricacuran. Chaymi
Aarontawan Moisestaga mana cdsurannachu.

Yacu yawarman ticrashan castigu

14 Chaypita TAYTA DiosGA Moisesta niran:
«Faraonga fiyupa chucru shongumi ricacusha.
Chaymi Israelcunata cachariytapis mana
munannachu. 15 Culebraman ticraj tucruyquita
aptacurcur wara tutalla ayway Nilo mayuman
chaycho faraonta shuyénayquipaj. 16 Chaychomi
faraonta cayno ninqui: <Hebreocunapa TAYTA
DiosNINMI cachamasha gamta willandpaj.



EX0DO 7:17 xxiii EX0DO 7:22

Acrashan runacunata cachay chunyajman
aywarcur payta rispitar adurananpaj. Gamga
canancamapis manami wiyacushcanquirdchu
pay nishanta. 17 Cananmi ichanga musyanqui
pl Tavyra Dios cashantapis. TAayTrA DIos
nimashannoéllami cay aptaraycashd tucruwan
mayuta wirupté yawarman yacu ticracuren-
gapaj.* 18 Mayucho caycaj pesciducunapis
waflongapdmi. Mayupis fiyupa asyaricicongapaj.
Egipto runacunapis Nilo yacuta melanashpan
manami upongapdnachw nir.

19 «Aaronta niy: Tucruyquita aptarcur
maquiquita jogariy mayucunapa jananpa, ragra-
mallwacunapa gochacunapa, chayno yacu
churacunanmanpis llapan yacu yawarman
ticrananpaj. Chaura Egiptucunapachodga yawar
canga llapan yacu churacunancunacho, asta
rumipita muchcancunacho, guerupita rurashan
pucucunacho churaraj yacuncunapis> nir.»

20 Chaura Aaronwan Moisesga ruraran TAYTA
Dios nishanno. Aaronga tucrunta jogarcur
mayuta wiruran faraonpawan autoriddnincunapa
Haupancho. Chaura llapan yacu jinan Ora
yawarman ticracuriran. 21 Mayucho caj
pescaducunapis wafiuran. Mayupis fiyupa
asyaricdcuran. Chaura Egipto runacunaga
yacuta upuytapis mana puydirannachu. Egipto

nasyunchoga llapan yacu yawarman ticrasha
caycaran.

22 Egiptucho tiyaj brijucunapis madjicata
rurayta  yachashpan yacuta yawarman

* 7:17 Apoc. 8.8;16.4

ticrachiran. Chaura faradén mas piyur-raj rumi
shonguno contra ricacuran. Aaronwan Moisés
nishancunataga imanillarpis mana césurannachu.
TaytAa Dios willashanndémi caran. 23 Faraonga
imatapis mana gocur palasyunman cuticuran.
24 Chaura llapan Egiptucunaga mayu yacuta
manana upuyta puydirannachu. Chaymi mayu
cantuncunacho podsuta uchcuran chayllapitana
yacuta upunanpaj.

Aypalla sdipucuna yurishan castigu
25 Mayuta TAYTA Dios wiruchishanpitaga gan-
chis junajna caran.

1 Chaura TAYTA D10SGA Moisesta niran: «Ayway
faraonman. Chayaycur nogapa ruqué ninqui
aduramaj aywananpaj acrashd runacunata
cachananpaj. 2 Aywananta mana munaptenga
intéru  nasyunninta  nogami  castigashaj
sdpucunawan.” 3 Intéru mayupitami sdpucuna
aypalla timpurir llojshicaramonga. Chauraga
faraonpa palasyunmanpis, pufiushan cdmanmanpis
yayconga. Yayconga llapan autoriddcunapa
wasinman, llapan Egiptucunapaman, tanta
ruracuna jatun artisa batyancunamanpis,
jurnuncunamanpis. 4 Sédpuga aypalla
carmi quiquin faraonpa janancunamanpis
autoridinincunapa jananmanpis, llapan Egipto
runacunapa jananmanpis pintircaycanga.

5 «Aarontaniy tucrunta aptarcur mayucunaman,
gochacunaman, ragracunaman macyarinanpaj.

* 8:2 Apoc. 16.13

Chaycunapita sapu llojshimur intéru Egiptuman
juntangapaj.»

6 Chaura Aaronga tucrunta jogariran. Nircur
macyararan intéru Egipto  yacucunaman.
Chaura sdpucunaga intéru nasyunman ]unta]pa]
yuricuriran. 7 Chaura brijucunapis mdjica
rurayta yachashpan munayniyoj cashanta
musyachinanpaj Aardn rurashanno ruraran.
Chaynopami Egipto nasyunchoga sdpucuna mas

aypallana yuricuriran. 8 Chaura faraonga
gayachiran Aarontawan Moisesta. Chayaptin
niran: «TAYTA DIOSTA maflacuy nogapita,

Egiptucunapitapis  sdpucuna aywacunanpaj.
Chauraga Israelcunata cachaycushdmi Diosta
adurar uywancunata  sacrifisyuta  ruraj
aywananpaj.»

9 Niptin faraonta Moisés niran: «Gam nimay
gampa] autorldamqulcunapa), Eglpto runacunapaj
imay TAYTA DIOSTA mafiacundpdpis. Mafiacuriptéga
palasyuyquipita, wasiquicunapita may chaypi-
tapis aywacur sdpucuna mayullachonami tiyanga.»

10 Chaura faraonga «Wara junaj» niran.

Niptin Moisés niran: «NishayquinOmi canga.
Chaynopami musyanquipaj nogacunapa
Tayta Diosnéno juc dios mana cashanta.
11 Llapan sdpucunami aywaconga wasiquipita,
palasyuyquipita, Egiptucunapitapis. Chaura
mayullachdnami tiyanga.»

12 Aaronwan Moisesga faraonpa palasyunpita
aywacuran. Nircur TAYTA DIOSTA mafiacuran
llapan sdpucunata illgichinanpaj. 13 Chaura TAYTA

DIosGA camacédchiran Moisés = mafiacushanno,
Llapan sdpucuna wafiuran wasicunacho, wasi

puncun pampacunacho, chacracunacho
cajcunapis. 14 Runacunaga intérucho shuntaran
muntuy-muntuy wafiusha sdpucunata. Chaura may
chaychépis fiyupa asyaran. 15 Chaypita llapanpis
allina caycajta ricashpan faraonga yapay rumi
shonguno contra ricacuran. Aaronwan Moisés
nishantaga mana cdsurannachu.  TAYTA DiIos
willashannomi caran.

Gayish aypalla yurishan castigu

16 Chaura TAYTA DioscAa Moisesta niran:
«Aaronta willay tucrunwan fiuchu allpata
wirunanpaj. Chaura gayishman ticrar intéru
Egiptuman juntacurconga.»

17 Chaura Aaronga tucrunwan wiruran fiuchu
allpata. Wiruriptin Egiptucho caj fiuchu allpaga
ticracuriran gayishman. Chay gayishmi llapan
runacunata uywacunata juntapaycur cafiiran.
18 Chaura brijjucunapis méjica rurayta yachashpan
gayishta yurichiyta munaran. Ichanga
mananami yurichiyta camépacurannachu. Aypalla
car gayishcunaga runacunata uywacunatapis
fiyupana cafiiran.

19 Chaura brijucunaga faraonta niran: «Caytaga
Diosmi ruraycan» nir. Chaypis faraén mas piyur-
raj rumi shonguno contra ricacuran. Tayta Dios
willashannOmi mana césuranchu.

Upucruycuna yuricurishan castigu
20 Chaura TAYTA D10sGA Moisesta niran: «Wara
tutallami farabn mayuman aywanga. Gampis
tutalla jatarcur ayway. Chaycho nogapa ruqué
payta ninqui aduramaj aywananpaj acrasha
runacunata cachaycunanpaj. 21 Aywananta mana

munaptenga aypalla upucruymi yuricurenga.
Paytapis, autoridinincunatapis, llapan Egipto
runacunatapis cafienga. Llapan Egipto
runacunapa wasincho upucruyllanami juntasha
caycangapaj. Chayno intéru pampacunach0pis
juntashami caycanga.

22 «(Intéru Egiptucho upucruy juntasha captin-
pis acrashd runacuna tiyaycashan Gosén par-
tichdga manami chayndchu canga. Chayndpami
musyanga Egipto runacunata noga TAYTA Dios
castigaycashéta. 23 Chaymi Egipto runacunaman
castiguta chayachiptépis acrasha runacunamanga
mana chayangachu. Warami chayno rurashaj.»

24 Chaypita TAYTA DIOSGA nishanno ruraran.
Chaymi upucruycunaga intéru Egiptuman jun-
taycuran. Palasyumanpis autoridacunapa wasin-
manpis upucruy juntacuycuran. Egiptoga mana
tiyaypanOnami ricacuran.

25 Chaynopami faraonga Moisesta Aarontawan
gayarcachir niran: «Cananga ayway TAYTA
DIOSNIQUITA adurar uywacunata sacrifisyuta
ruranayquipaj. Ichanga cay nasyunpita ama
llojshinquichu.»

26 Niptin Moisés niran: «Chayn0ga manami
allichu canman. TAYTA DIOSNEpaj nogacuna
uywacunata sacrifisyuta rupachishéga
Egiptucunapaj fiyupa melanaypdmi canga.
Chayno rurajta ricaycdramar paycunaga fiyupa
rabyashpan sajmaycallar ~wafiuchimanmanmi.
27 Chaymi nogacunaga quimsa junaj aywaytaraj
chunyajman aywashaj. Chaychorami TAYTA



EX0DO 8:28 xxviii EXODO 9:3

DiosNf nimashanno payta adurar sacrifisyu
uywata rupachishaj.»

28 Chayno niptin faraén niran: «Carucama
mana aywacunayqui captenga chunyajman
aywanayquipaj cachashayquimi chaycho
Tayta Diosniquipaj uywayquicunata pishtarcur
rupachinayquipaj. Nogapapis Tayta Diosniquita
manacamunqm »

29 Chaura Moisés niran: «Caypita llojshisha 6rami
Tayta Diosta mafiacushaj wara junaj upucruycuna
gam cajpita, autoridaniquicunapita, llapan Egipto
runacunapitapis illgdnanpaj. Ichanga ama llul-
lapdmaynachu Dios nishanno sacrifisyu ruraj Is-
raelcuna aywananta mana munashpayqui.»

30 Chaura faraonpa palasyunpita llojshircullar
Moisesga Tayta Diosta mafiacuran. 31 Chaura
Tayta Diosga llapan upucruycunata illgachiran.
Chauraga ni jucnayllapis mana carannachu
faraonpa wasincho, autoriddcunapa wasincho,
intéru Egiptucho caj runacunachopis. 32 Upucruy
mana captinnaga fara6n rumi shonguno contra
ricacuran.  Chaymi Israelcuna aywacunanta
mana munarannachu.

9

Uywacunata gueshya ushashan castigu

1 Chaura TAYTA DIiosGA Moisesta niran;
«FaraOn cajman ayway. Nogapa ruqué ninqui
aduramaj aywananpaj acrashd runacunata
cachaycunanpéna. 2 Mana aywananta
munaptin, chaynoélla michaptenga 3 Nogami
camacéichishaj intéru Egiptucho fiyu gueshya
yurimunanpaj. Chay gueshyaga wushanga

cawallucunata, burrucunata, cameéllucunata,
wdcacunata, uyshacunata, cabrancunatapis.
4 Nogami camacdachishaj Israelcunapa
uywancunataga gueshya mana charinanpaj.
Chaymi paycunapaga uywan ni jucnayllapis
mana wafhiongapéchu.

> «EgiptuchOga warami cay nisha canga.»

6 Warannin jundga nishannomi caran. Egipto
runacunapaga llapan casta uywancuna aypalla
wafuran. Israelcunapamiichanga ni jucnayllapis
uywancuna mana wafiuranchu. 7 Chaymi faradn
cacharan Israelcunapa uywancunata ricaj. Is-
raelcunapaga manami jucnayllapis uywancuna
wafiushachu caran. Chaypis faraon rumishonguno
contra ricacuran. Chaynopami Israelcuna ay-
wananta mana munarannachu.

Chupu gueshya cashan castigu

8 Chaymi TAYTA DI0sSGA Moisesta Aarontawan
niran: «Gamcuna jurnupita uchpata apacurcur
ayway faradn cajman. Nircur gam Moisés
faraonpa Raupancho uchpata janajpa
machirinqui. 9 Chaura uchpataga wayra polbuta
apajnopis intéru Egiptupa mashtacachenga.
Chayllanami chupu gueshyata yurichenga llapan
Egiptucunacho, uywancunachopis.»

10 Dios nishannémi Aaronwan Moisesga
jurnupita  uchpata  apacarcédrir aywaran

fara6bn cajman. ChaychOnami Moisesga
uchpata janajpa machiriran. Chaura llapan
runacunachopis, uywacunachopis chupu
yuricurcuran.” 11 Miéjica rurayta yachaj

* 9:10 Apoc. 16.2

brujucunapis manana Moisespa fiaupancho
cayta puydiranchu marca-masincunachono
paycunachopis chupu yuricurcuptin. 12 Chaypis
TAYTA D10SMI camacdéchiran faradn rumi shonguno
contra ricacunanpaj. Chaynodpami Aaronwan
Moisés nishantaga mana cdsuranchu. TAYTA D1Os
willashannOmi caran.

Runtu tamya cashan castigu

13- Chaura TAYTA DiosGA Moisesta niran:
«Tutalla jatarcur wara aywanqui faradn cajman.

Nogapa ruqué ninqui aduramaj aywananpaj
acrashd runacunata cachaycunanpaj. 14 Cananga
mas fiyupanami castigashaj faraonta,
autoriddnincunata, llapan  Egiptucunatapis.
Chayrami musyanga nogano juc dios mana
cashanta. 1> Munashpéga faraonta, llapan Egiptu-
cunatapis fiyu gueshyawan castigdmanmi caran.
Chaura canan ushacashanami caycanman caran.
16 Ichanga faradn cawaycanraj noga munayniyoj
cashata musyachindpéimi, 1nteruch0p1s noga
munayniyoj cashita musyananpami.® 17 Chaypis
payga acrashd runacuna aywananta manami
munanchu. 18 Chaypitami wara cayno 0ra noga
tamyachimushaj runtuta. @ Cay Egiptumanga
manarami imaypis runtumushardachu wara
runtumunanpaj caycashannoga. 19 Chaymi
willay llapan uywancunata wasiman
wichgacunanpaj, jircacho imaycan cajtapis
shuntachinanpaj. Runtumorga runatapis

uywatapis wafiuchengapdmi wasi ruricho mana
captenga.»

* 9:16 Rom. 9.17



EX0DO 9:20 xxxi EX0DO 9:28

20 Faraonpa waquin autoridédnincunaga TAYTA
D1os willachishanta riguiran. Chaymi wasi rurin-
man gueshpichiran uywaynincunatawan uywan-
cunatapis. 21 Waquenga mana riguishpan mana
gueshpichiranchu uywancunata ni uywaynincu-
natapis.

22 Chaura TAYTA DIOSGA Moisesta niran: «Ri-
crayquita janajpa jogariy intéru Egiptuman runtu
tamya gallaycunanpaj. Runtu tamya gallaycush-
pan chayanga llapan runacunaman, uywacuna-
man, micuycunaman, jachacunamanpis.»

23 Tucrunta Moisés janajman jogariptin jinan
Ora TAYTA DIoS rdyuchiran. Runtu tamyatapis
tamyachiran. ChaynOmi TAYTA DIOSGA intéru
Egiptuta runtu tamyawan ushachiran. 24 Mana
chawarannachu illguypis, rayupis, runtu
tamyapis.” Egiptuchdéga manami imaypis chayno
caranchu. 25 Chaura intéru Egiptuchdmi ima
aycatapis runtu tamya illgdchiran. Runacunatapis
uywacunatapis wafiuchiran. Micuycunata
lantacunata usharan. Yoracunatapis garapéachullata
cachaycuran. 26 Intéru Egiptupa fiyupa runtu
tamyarpis Israelcuna tiyarcaycashan Gosén
partimanga manami chayaranchu.

27 Chaymi faraonga Aarontawan Moisesta
gayaycachir niran: «Nogaga juchayojmi ca. Marca-
masicunapis juchayojmi. Juchédcunapitami TAYTA
DIOSGA castigamasha. 28 Runtu tamyapis rayupis
chawananpaj TAYTA DIOSTA mafacuycuy ari.
Chaura aywanayquicunapaj cachaycushayquimi.
Cananga manami michdshayquinachu.»

* 9:24 Apoc. 8.7;16.21

29 Chayno niptin Moisés niran: «Cay siudépita
llojshicushd 0Orami TAYTA DIOSTA mafiacushpd
maquéta jogarishaj. Chauraga jinan Orami
rayupis runtu tamyapis chawanga. Chaynopami
musyanquipaj cay pachaga Tayta Diospa
maquincho caycashanta. 30 Nogaga musyaycami
gampis, autoriddniquicunapis TAYTA DIOSTA
manaraj manchacushayquita.»

31 Sebddapis shicshiraycashancho, lindsapis,
waytaraycashancho ushacaran. 32 Rigutawan
centenota ichanga mana imanaranpischu guepa
muruy captin.

33 Fara6n cajpita aywacur siudépita llojshirir
Moisesga TAYTA DIOSTA mafiacur maquinta
jogariran. Chaura réyupis runtupis jinan
ora chawacécuran. Mana tamyarannachu.
34 Tamyapis runtupis rdyupis chawashatana
ricar faraonpa autoriddnincuna mas piyur-raj
rumi shonguno contra ricacuran. Aunircurpis

manana munarannachu. 35 Moisesta TAYTA D1os
willashannomi Israelcuna aywacunanta mana

munar mas piyur-raj rumi shonguno contra
ricacuran.

10

Chiipaca aypalla yurishan castigu

1 Chaura TAYTA D10SGA Moisesta niran: «Cutiy
fara6n cajman. Nogami camacidchishcd paypis
autoriddnincunapis rumi shonguno contra ricacu-
nanpaj, chaynépa almiraypajcunata ricachindpaj.
2 ChaynOpami gamcunapis wamrayquicunata
willcayquicunata willapanquipaj Egiptucunata
imandpis rurashéta, almiraypajcunata rurashéta.

Chayndpami gamcuna musyanquipaj rasunpa
noga TAYTA D10s cashéta.»

3 Niptin Aaronwan Moisesga aywaran faraon
cajman. Chayaycur niran: «Hebreocunapa
TAyTA DI1osSNINMI cachamasha gamta tapundpaj.
¢Imaycamaraj payta mana wiyacunquichu? jAduraj
aywananpaj acrashan runacunata cachay!
4 Aywananta mana munaptiquega wara junajmi
nasyunniquiman Tayta Dios yurichimonga
aypalla chiipacacunata. 5 Chaycunami intéru
jircapa juntacuyconga pampapis mana jacoj.
Runtu tamya ushashan wallca wallcalla quédasha
caycajllantapis ushajpami ushacurcongapaj.

YOracunatapis micucurcongami. 6 Gampa
palasyuyquimanpis, autoriddniquicunapa
wasincunamanpis, llapan Egiptucunapa

wasincunamanpis juntayconga. Chayga cangapaj
taytayquicuna, chachayquicuna, unay caj
chachayquicunapis mana nunca ricashannomi.»
Chayno nirerga ticrar aywacuran faraonpa
palasyunpita.

7Chaura faraonpa autoridénincuna niran: «Tayta
faraon, ¢imaycamataj chay runata awantashun?
¢{Gamga manachu tantiyacunquiraj cay Egiptucho
ima-aycawanpis ushachimashanchita? Jina Is-
raelcunaga aywacuchun TAYTA DIOSNINTA rispitar
adurananpaj.»

8 Chayno niptin faraonga gayachiran
Aarontawan Moisesta. Chayaptin niran:
«Aywayna-llapa  TAYTA  DIOSNIQUITA  rispitar
aduramunayquipaj. Ichanga ¢pi-pitaj aywanga?»

9 Chaura Moisés niran: «Nogacunaga aywashaj
ushajpéami ollgupis warmipis, wamrapis chacwan

auquinpis, jucpis mana pishej. Uywécunatapis
manyapitami gatishaj. Nogacunaga TAYTA DIOSTA
adurarmi jatun fistata rurashaj.»

10 Chaura faraén niran: «Achyd, gamcunataga
TAYTA DIOSNIQUICHARI yanapdshunqui. ¢Llutanta
yarpaycashayquita mana tantiyashétachu
yarpanqui? ¢{Wamrayquicunawan llapayqui
aywanayquipaj auninétachu yarpanqui?
11 Manami yarpashayquindchu canga. TAYTA
D10sTA aduraj aywayta munarga ollgu cajcunalla
ayway.»  Chayno nircur faraonga faupanpita
paycunata garguchiran.

12 Chaura TAYTA D1osGA Moisesta niran: «Ri-
crayquita jogariy Egiptuman aypalla chiipacacuna

shamunanpaj. Chayno shamur llapan lanta-
cunatami ushacurconga runtu tamya ushashan
quédasha caycajllantapis.»

13 Janajpa tucrunta Moisés jogariptin TAYTA
D1os wayrdchimuran inti yagamunan caj-lpita.
Chaura Egiptuman wayraran chay junaj goyarpoj
pagaspapis warayta. Warannin tutapédga aypalla
chiipacacuna wardmuran pachapis mana jécoj.
Inti yagamunan caj-ldpita wayrdmushpanmi
chiipacacunata apamusha caran. 14 Imaypis mana
cashannOmi chipacacunaga intéru Egiptuman

juntaycuran.” Chayndga unaypis manami
caranchu; ni yapaypis manami canganachu.
15 Chiipacacunaga juntacuycuran pampapis mana
ricacaj. Chauraintérujircacunapis chacracunapis
yanayasha caycaran. Chayno aypalla carmi
micucurcuran llapan fritacunata, lantacunata,

* 10:14 Apoc. 9.2-3

runtu tamyapita quédaj cajllantapis. Chaura
Egiptuchdga jachacunapa lantacunapa 0Ojan

manami carannachu. _ .
16 Chaymi faraonga Aarontawan Moisesta jinan

Ora gayaycachir niran: «Nogaga TAYTA DIOSNIQUIPA
contranmi, gamcunapa contrayquimi llutanta
rurashca. 17 Chaymi gamcunata ruwaco
juchéta cananllana perdunamanayquipaj.
TAYTA DIOSNIQUITA nogapaj mafacuycuy cay
chiipacacunallatapis illgaycachinanpaj.»

18 Faraonwan parlashanpita llojshirir Moisesga
jinan O6ra TAYTA DIOSTA mafacuran. 19 Chaura
TAYTA DI0SGA jinan ora cutichiypana wayrachiran.
Chaymi inti yaganan caj-lapitana wayra fiyupa
wayrayta gallaycuran. ChaynoOpami llapan
chipacacunata Puca lamarman apacuran.
Egiptuchdga chiipacacuna mana quédarannachu
nijucnayllapis.

20 Ichanga yapay TAYTA DIos camacéchiran
faraon rumi shonguno contra ricacunanpaj.
Chaynopami Israelcuna aywacunanta mana
munaranchu.

Pacha chacacdicushan castigu

21 Chaura TAYTA DIosGA Moisesta niran:
«Syélupa maquiquita jogarily intéru Egiptucho

pacha chacacécunanpaj. Chauraga yana mancapa
siquinnorami fiyupa chacacéconga.»

22 Maquinta Moisés jogariptin intéru Egiptucho
fiyupa chacacécuran.® Chayno chacaylla cacuran
quimsa junajcama. 23 Chay junajcuna Egipto
runacunaga mayganpis mana ricanacuranchu.

* 10:22 Sal. 105.28; Apoc. 16.10

Maypa aywaytapis manami camépacuranchu.
Egiptucho chayno chacaptinpis Israelcuna
tiyashanchdga achicyaj caycaran.

24 Chaura faraonga Moisesta gayaycachimur
niran:  «TAYTA DIOSNIQUITA aduranayquipaj

llapayqui ayway wamrayquicunatapis
pushacarcarir. Uywayquicunata ichanga
cachaycariy.»

25 Niptin Moisés niran: «Uywdcunata gatinédta
mana munarga igamchuraj uywacunata
camaripdmanqui ~ TAYTA  DIosNEta  adurar

uywacunata sacrifisyupaj rupachinépaj?
26 Uywdcunataga simri gatind caycan. Caychoga
manami jucpis quédangachu. Manaraj

chayashdcamaga manami musydrdchu TAYTA
DiosTA adurar ayca uywdcunata pishtarcur
rupachinécunapépis.»

27 Ichanga fara6n rumi shonguno contra
ricacunanpaj TAYTA Dios yapay camacdichiran.
Chaymi Israelcuna aywananta mana
munaranchu. 28 Chaynopis faraonga Moisesta
niran: «Gamtaga mananami ricaytapis mundchu.
Aywacuy. Nogaman imaypis cuydd cutimur.
Cutimushayqui 6raga wafiunquipdmi.»

29 Chaura Moisespis niran: «NimashayquinOmi
canga. Cananpitaga faupayquiman manami
shamushénachu.»

11

Egiptucunapa guechpa wamrancuna
waRunanpaj willashan

1 Chaypita TAYTA D10SGA Moisesta niran: «Yapay
juc castigutardmi chayachimushaj faraonman,
Egiptucunamanpis. Chay castiguwanrdmi
«Aywacuy> nir gargushunquipaj. 2 Cananga
Israelcunata willapay ollgupis warmipis goripita
caj cOsacunata guellaypita caj cOsacunata bisinun
Egiptucunata «goycamay> ninanpaj.»

3 TAYTA Dios camacdachiran Israelcunapéaga
Egiptucuna fiyupa alli shongu ricacunanpaj.
Faraonpa autoriddnincunapis, llapan Egiptucu-
napis Moisesta fiyupa rispitaran.

4 Moisesga faraonta niran: «TAYTA DIosGA
caynomi nisha: Pullan pagasmi purishaj intéru
Egiptupa. > Chaymi llapan Egiptucunapa guechpa
caj wamran wafionga. Faraonpa guechpa caj
wamranpita gallaycur asta maraycho agapacoj
warmipa guechpa caj wamranpis wafonga.
Llapan uywacunapa rimir caj wawanpis
wafionga. ¢ Chaura intéru Egiptuchdémi mana
nunca cashanno fiyupa llaquicuy wagay
cangapaj. Chayndga imaypis manami casharachu;
ni yapaypis manami canganachu. 7 Chayno
captinpis Israelcuna tiyashanchdga ni juc
allgullapis manami aullangachu. Israel runacuna
tiyashan cajcho runacunapis ni uywacunapis
mana wahuptinmi musyanquicuna Israel
runacunata TAYTA D1os cuyashanta. 8 Chayrdmi
llapan autoridéniquicunapis ricamaj shamongapaj.
Gongurpaycur nimangapaj «Llapan Israelcunata
pushacurcur aywacuyna ari tayta> nir. Chayno
nimaptinrdmi aywacushépaj.» Chayno nircur
faraon cajpita Moisesga fiyupa rabyasha
aywacuran.

9 Chaypitana TAYTA DIOSGA Moisesta niran:
«Faraonga manami cdsushunquipchu. Chaymi cay
Egiptuchodga almiraypajcunata masta rurashaj.»

10 Aaronwan Moisesga almiraypajcunata ru-
raran faraonpa fiaupancho. Chaypis TAYTA D1oSMI
camacdachiran faraon rumi shonguno contra rica-
cunanpaj. Chaymi Israelcuna Egiptupita aywacu-
nanta farabn mana munaranchu.

12

Pascua fistata rurananpaj willapashan

1 Aaronwan Moisés Egiptullachoraj caycaptin
TAYTA DI0OSGA niran: 2 «Cay quillami gamcunapéga
canga mushoj wata gallaycunan caj quilla.
3 Llapan Israelcunata willapanqui cay quilla
chunca junajcho uywata camaricunanpaj.
Chaymi cada wasicho tiyajcuna juc watayoj
cashnita carpis o manta capshita carpis
pishtananpaj camarenga. 4 Juc wasicho wallcajlla
cashpan ichanga bisinuncunawan shuntacanga
pishtashan uyshata ushajpaj micunanpaj.
> Uywaga canga watayojllaraj orgu sanu. Chay
acrashanga canga uysha, mana uysha cashpanga
cabra. 6 Chay acrashanta chararanga cay quilla
chunca chuscu junajninyaj. Chay junajchOmi
ichanga tardipa pishtanga. 7 Pishtashan
uywata micunanpaj caj wasi puncupa ishcan
marcuncunatawan numralnintapis pichonga
chay pishtashan uywapa yawarninwan.
8 Chay chacay cancayllapa aychataga

ushajpaj miconga ashgaj jachantawan,”
lebadiiraynaj tantantinta. 9 Chay aychata
ama micongachu yanushata ni chawatapis.
Cancashallata micuchun. Miconga umanta,
pachanta, shongunta, macshuncunatapis.
10 Imantapis ama cachangachu waranninpéga.
Pucho6pacushan cajtaga ushajpaj rupaycachenga.
11 Micushpan miconga ropanta, llanguinta
jatishalla, tucruncunatapis aywacunayquipaj
camaricushalla. Chay aychata apurélla

miconga. Chay Pascua™ fistataga nogapa
jutécho rurachun. 12 Chay chacayga Egipto
nasyun intérupami noga purishédpaj. Llapan
Egiptucunapa guechpa wamrancunatami
wafiuchishaj. Chaynomi uywancunapatapis
rimir caj wawantaga wafiuchishaj.  Egiptupa
diosnincunata castigashéipaj. Noga TAYTA DIOSMI
chayno né.

13 «Pishtashayqui uywapa yawarninwan
puncuyquicuna pichusha captinmi maygan
wasicho tiyarcaycashayquipis musyacanga.
Egiptucunata noga warfuchishpdga wasiqui
puncucunacho yawarta ricar pésacushdmi.
Chaura gamcunaga ni jucnayllapis manami
wafiunquipdchu. 14 Chay junajta gamcunaga
yarpanquipaj. Cada watacho chay junajmi
rispitamar fistata ruranquipaj gamcunapaj
alli rurashéta yarpénayquipaj. Chaynollami
gamcunapis gamcunapita mirajcunapis cada

* 12:8 Ashgaj jachata micunanpaj Tayta Dios niran Egiptucho

Israelcuna fiacashanta yarpananpémi. Exo. 1.14. 12:11 Lev. 23.5;
Num. 9.1-5; 28.16; Deut. 16.1-2; Mat. 26.2-29; Mar. 14.1-25; Luc.
22.1-19; 1Cor. 5.7

wata imaycamapis ruranquipaj. 15 Ganchis
junajmi micunquicuna lebadiiraynaj tantallata.
Rimir junajpita-pacha gamcunapa wasiquichdga
lebadiira ama cangachu. Maygayquipis
lebadirayoj tantata chay junajcunacho micorga
tiyaycashayquipita  gargushami  canquipaj.
16 Gallarinan junajchdwan ganchis caj junajchoga
nogata alabamaénayquipaj shuntacanqui. Chay
junajcunachdga ama arunquichu. Micunayquipaj
micuyllata yanucunqui.

17 «lLebadiiraynaj Tantata Micuna fistata™
rurar imaypis yarpanquicuna Egiptupita
jorgamushéta. Gamcunapis gamcunapita
mirajcunapis mana jamachiypa jatun fistatami
ruranquipaj. 18 Wata gallarej quilla chunca
chuscu (14) junaj tardipita-pacha lebadiraynaj
tantata micunqui ishcay chunca juc (21) junaj
tardicama. 19 Gamcunapa wasiquichoga ganchis
junajyaj lebadiira ama cangachu. Maygayquipis
lebadirayoj tantata micojtaga Israel casta
shuntacashanpita gargunqui. Chaynolla ruranqui
Israel-masiqui captinpis, juc-ld runa captinpis.
20 Chay junajcunacho lebadiirayoj cajtaga ima
micuytapis cuydd micur. Maycho tiyarpis
micunqui lebadiraynaj tantallata.»

21 Chaura Israelcunapa mandajnin auquin-
cunata gayaycachir Moisesga niran: «Gamcuna
cada wasicho juc cashnita man'chiga capshita
acranqui. Nircur pishtanqui Pascua micuyta
ruranayquipaj. 22 Chay uywapa yawarninta
charinqui. Nircur chajchucuna jachata

* 12:17 Exo. 23.15; 34.18; Lev. 23.6-8; Num. 28.17-25; Deut. 16.3-8

yawarman tOparcachir puncupa marcuncunata,
numralninta pichunqui. Chayno ruraycorga
chay pagas pipis ama llojshengachu pacha
wardnancama. 23 Egiptucunata castigananpaj
TAYTA D10S purerga puncucunacho yawarta ricar
chay wasicunapita pdsaconga. Puncucunacho
yawar captenga wasiquicunaman manami TAYTA
D1os yaycachengachu wafiuchicoj anjilta.

24 «Cananpitaga llapaniqui Israelcuna
wiyacunqui Tayta Dios willapashushayquicunata.
Gamcunapis, gamcunapita mirar aywajcunapis
imaycamapis wiyacunqui. 25 TayTA Dios
goycushunayquipaj aunishan particho
tiyashpayquipis canan rurashayqui Pascua
fistataga mana gongaypa ruranqui. 26 Mas
guepata wamrayquicuna <Imapdtaj cayno
ruranchi? nishuptiquega 27 cayno nir
willapanqui: <«TAYTA DiosMm1i Egiptucho unay
castanchi Israelcuna tiyashan wichan wafiuchiran
Egiptucunata. Israelcunapa wasinpita ichanga
pdsacuran. Chayno rurarmi noganchi castataga
mana wafuchiranchu. Chaypitami cay Pascua
micuytaga ruranchi TAYTA DIOSTA rispitar> nir.»

Chaura Israelcunaga rispitar gongurpashpan
Tayta Diosta aduraran. 28 Chaypita aywar llapan

runacuna ruraran Moiseswan Aaronwan TAYTA
D1os willacachishanno.

Egiptucunapa guechpa wamrancuna wafiushan
castigu

29 Nishan junéga pullan pagasmi TAYTA Dios

wahuchiran Egiptucunapa guechpa ollgu wamran-

cunata.” Faraonpa guechpa ollgu wamranpita
asta carsilcho caycajpa guechpa ollgu wamran-
tapis wafiuchiran. Llapan uywacunapa rimir caj
orgu wawancunatapis wafiuchiran. 39 Chaymi
chay chacayga faraonpis autoriddnincunapis lla-
pan Egiptucunapis jatariran. Egiptuchdga fiyupa
llaquicuy wagay caran cada wasicunacho aya
captin.

31 Chaura chay chacay faraonga Aarontawan
Moisesta gayarcachir niran: «Canan Ora
aywacuy. Egiptucunapita llojshicuy llapan
Israel-masiquicunawan. Nishayquino juclla
aywacuy TAvyta  DiosTA  aduranayquipaj.
32 Uyshayquicunata, cabrayquicunata,
Wadcayquicunata gaticarcdrir juclla aywacuy ari
nimashayquicunano. Nogapéapis Tayta Diosta
mafhacuycunqui.»

33 Egipto runacunaga yarparan guechpa
wamrancuna  wafiushanno  quiquincunapis
wafiunanpaj cashanta. Chaymi yanaparan
Israel runacuna juclla aywacunanpaj.
34 Chaymi Israelcunaga tantapaj chayraj
chapushan maésatapis lebadiraynajllata apacuran.
Jinan Dbatyanpa jacuncunawan pitucarcdrir,
matancacarcirir apacuran. 35 Israelcunaga
Moisés willapashannolla Egiptucunata
mafiacuran goycarinanpaj, ima-aycatapis goripita,
guellaypita rurasha cajcunata, asta rOpacunatapis.
36 TAYTA D10os camacédchiran Egiptucuna fiyupa
alliyacdcunanpaj, Israelcuna imatapis mafacuptin
goycarinanpaj. ChaynOpami Israelcunaga

* 12:29 Exo. 4.22-23

Egiptucunapa ima-aycantapis apacuran.”

Israelcuna Egiptupita yargucushan

37 Israelcunaga Ramsés siuddpita aywacuran
Sucot-laman.  Ollgu runacunalla caran sojta
pachac warangano (600,000) warmicunata
wamracunata mana yupayllapa. 38 Aywacuptin
jdpa runacunapis paycunawan aywacuran.
Israelcunaga uywacunatapis uyshata waécata
aypallata gaticurcur aywacuran. 39 Egiptucuna
apurd garguptinmi Israelcunapaga luwarninpis
mana carannachu mircapanta ruracunanpaj.
Chaymi jamashanchoOga lebadiiraynaj apashan
madsallapita tantata ruraran.

40 Israelcunaga Egiptucho tiyasha caran

chuscu pachac quimsa chuncan (430) wata.”
41 Chuscu pachac quimsa chuncan (430)
watata usharcushan junajmi TAvTA DIos
acrashan runacunaga ropa-ropa chay nasyunpita
llojshicuran. 42 Chay chacaymi Israel runacunata
TAyTA D10s yanaparan Egiptupita yargunanpaj.
Chaypitami  Israelcunapis @ TAYTA  DiosTA
adurashpan chay cumlinan chacayga Pascua
fistata cada wata ruranga.

Pascuacho imano rurananpdpis masta willa-
pashan

43 Aarontawan Moisesta TAYTA DIOS niran:
«CaynOmi  Pascua  micuyta  ruranquipaj:

Pascuapaj pishtashayqui uywapa aychanta
ama micongachu japa runaga. 44 Guellaywan
rantisha uywayniqui runami ichanga

* 12:36 Exo.3.21-22  12:40 Gén. 15.13; Gl 3.17

seflalacusha carga miconga. 45 Ama micongachu
guellaypaj arupacoj shamoj jdpa runa, ni
ratulla shamoj jdpa runapis. 46 Chay aychata
micunqui pishtashayqui wasi rurillacho. Ama
jorgunquichu jawamanga.  Tulluntapis ama
paquinquichu.® 47 Israel cajcunaga llapayquipis
chaynolla ruranqui. 48 Gamcunacho tiyaj japa
runapis gamcunano TAYTA DIOSTA rispitar
Pascua micuyta gamcunawan iwal micuyta
munaptenga gamcuna ninqui <Riméroga
llapayqui wasiquicho tiyaj ollgu cajcuna
sefialacuyraj> nir. Chaura paycunapis cangapaj
nasyunniquicho yurishanona. SefialacOni
cdga chay aychata ama micongachu. 49 Chay
layllami canga jinan nasyuncho yurejcunapépis,
gamcunacho juc-la runacuna tiyajcunapépis.»

50 Chaura Israelcunaga llapanta ruraran

Aarontawan Moisesta TAYTA Dios nishannolla.
51 Chay junajllami TAYTA DiosGA Israelcunata

ropa-ropa shuntacashallata Egiptupita jorguran.

13

Guechpa caj wamranta Tayta Diospaj acrashan
1 TAYTA DIOSGA Moisesta niran: 2 «Israelcunapa
guechpa caj ollgu wamrancunapis, llapan uywa-
cunapa rimir caj orgu wawancunapis nogapami
canga. Chauraga llapan guechpa cajta nogapaj
apamunqui.»”*
3 Chaura Moisesga llapan runacunata niran:
«Gamcuna yarpanqui TAYTA DIOS munayninwan

* 12:46 Num. 9.12; Juan 19.36 T 12:49 Num. 9.14  13:2
Num. 3.13; Luc. 2.23

Egiptupita jorguycdshushayqui junajta.
Egiptucho uyway rantisha runano caycajtami
jorguycdshunqui. Cananpitaga cada watami
cay junajta yarpar lebadurayoj tantata ama
micunquichu. 4 Canan junédga Abib quillachdmi
llojshircaycanqui. > Chaymi awiluyquicunata
TAyTA Dios aunishan partiman chayar cada
wata cay quillacho Pascua fistata ruranqui.
Chay partich6ga ima-aycapis aypalla captin
1échipis mishquipis yacunOrdmi caycan. Chayga
caycan Cananeo runacuna, Het runacuna, Hev
runacuna, Amorreo runacuna, Jebds runacuna
tiyaycashan partimi. 6 Chay Pascua fistachdga
gamcuna ganchis junaj intérumi lebadiiraynaj
tantallata micunquipaj. Fista ushanan caj
junajchomi ichanga diya captin TAYTA DIOSTA
rispitar aduranqui. 7 Fista cashan junajcunachdga
tiyashayqui particho maychopis ama cangachu
lebadiira ni  lebadirawan  poguchishapis.
Lebadiraynaj tantallata micunqui. 8 Chay
junajcunachdga wamrayquicunata willapanqui:
«Cay fistataga rurdcuna Egiptupita TAYTA
Dios jorgamashpan imandpis rurashanta
yarparmi> nir. 9 Gamcunapdga cay fista
canga ricrayquicho u urcuyquicho chépasha
caycajnomi TAYTA DI1ospA mandamintuncunata

imaypis mana gonganayquipaj. Chaynoga
canga fiyupa munayninwan Egiptupita TAYTA
D1os jorgamushushayquipitami. 10 Chaymi

cay fistataga wata-wata ruranqui nimashanchi
junajcho.

11 «Unay awiluyquicunata, gamcunata

aunishushayqui Canaan partiman chayaycachir
chay partita goycushuptiquega 12 guechpa
caj wamrayquicuna TAYTA DIOSPAMI canga.”
Uywayquicunapapis rimir wawan orgu
cajcunaga TAYTA DiospaMmI canga. 13 Blrrupa
rimir caj orgu wawanpa ruquin ichanga Tayta
Diospaj apanqui juc watayoj cashnita carpis u
juc watayoj capshita carpis. Ruquinta mana
aparga burru-mallwapa cuncanta paquirinqui
wafiunanpaj.  Chaynoéllami gamcunapa guechpa
caj ollgu wamrayquipa ruquinpis Tayta Diospaj
ofrendata apanqui.

14 «<Wara warantin wamrayquicuna <;Imapataj
cayno ruranchi?> nir tapushuptiqui gamcunaga
ninqui «Egiptucho uyway caycajtami TAYTA D10s
fiyupa munayninwan jorgamaran. 15 Faradn
fiyupa chucru shongu ricacur mana munaranchu
llojshicamunécunata. Chaymi TAYTA D10SGA Egipto
runacunapa guechpa ollgu wamrancunata,
uywancunapa rimir caj orgu wawantapis
wafuchiran. Chaypitami uywécunapa rimir
caj orgu wawantaga TAYTA DIOSPA] goycOcuna.
Chayno guechpa ollgu wamracunapa ruquinpis
TAvyTA Diospa] ofrendata goycOcuna>  nir.
16 Ricracho u urcucho sefial cashannomi chay
fistapis sefialno canga Egiptupita TAYTA DIoS
munayninwan  jorgamashanchita imaypis
yarparanayquipaj.»

Ninawan pucutaywan Tayta Dios yan'gashan

17 TIsraelcunata faraén «aywacuy» niptin
Tayta Diosga manami Filistea nasyunpa aywaj

* 13:12 Luc. 2.23

nanipachu pusharan, chaypa serca caycaptinpis.
Diosga musyaranmi pillyananpaj Filistea
runacuna ichipaptin Israelcuna mancharir
Egiptuman cuticunanpaj cashanta. 18 Chaymi
chunyajpa Puca lamarman aywaj naénipa
tumachiypa pusharan. Israelcunaga Egiptupita
aywacuran sulddrucunano ropa-rOpa camacasha.

19 Josépa tulluncunatapis Moisesga apachiran.
Joséga manaraj wafiurmi Israelpa wamrancunata
jurachir unay cayno nisha caran: «Gamcunata
yanapashunayquipaj Tayta Diosga shamongami.
Chayno yanapdashuptiqui tullécunata caypita apac-
ullanqui ari.»™

20 Tsraelcunaga Sucotpita aywacur chayaran
Etam partiman. Chaypitaga caycaran chunyaj
chaqui jircanami. 21 Israelcunata pushashpan
TAYTA DIOSGA junajpa aywaran ichiraycaj pucu-
taycho, chacaypana achquipénanpaj ichiraycaj ni-
nacho. Chaynodpami chacaypa junajpapis Israel-
cunaga aywaran. 22 Chay ichiraycaj pucutayga
junajpa mana illgaypa paycunapa flaupa-puntanta
aywaycaran. Chacaypanaichiraycajninarataycaj
mana illgaypa fiaupa-puntanta aywaycaran.”

14

Puca Lamarpa Israelcuna pdsashan

1 Moisesta TAYTA DIOS niran: 2 «Israelcunaga
Pi-hahirot-ldman cutimuchun. Chayga caycan
Migdolpita lamarman aywajchomi. Chaychdga
lamar cantuncho tolduncunata ichichichun

* 13:19 Gén. 50.25; Jos. 24.32  13:22 Exo. 40.34-38; Ntm.
9.15-23

Baal-zefonpa chimpanman. 3 Chaymi faraonga
yarpanga chunyajman chayar pantacasha
purircaycashayquita. 4 Nogami camacéchishaj
farabn rumi shonguno contra ricacushpan
guepayquita gatishushpayqui shamunanpaj.
Chayno gatishuptiqui nogami sulddruncunata
ushacéchishaj. Chaynopami musyachishaj
munayniyoj cashdta. Chayrami Egiptucunaga
musyanga noga TAYTA D10s cashéta.»

Chaymi Israelcunaga Tayta Dios nishannolla
cutiran. 5 Israelcuna gueshpiycashanta
musyaycur faraonga autoridanincunawan
pésacuran Israelcunata cachaycushanpita.
Chaymi ninacuran: «/Imatataj ruraycushcanchi?
¢Ima jinanpataj Israelcuna aywacunanpéga
cachaycushcanchi? Cananga épitaj
arupadmadshun?» nir.

6 Chaymi faraonga jinan Ora guérrapaj caj
carrétancunata  camarircachir  suldéruncunata
pushacurcur aywaran. 7 Egiptupita aywaran sojta
pachac (600) mas allinnin caj carrétancunawan.
Chaynopis Egiptucho caj carrétacunawanga
llapanwanmi aywaran. Cada carrétacho
juc mandajpis aywaran. 8 TAYTA DiosMmI
camacdchiran faraén rumi shonguno contra
ricacunanpaj. Chaymi Israelcunapa guepanta
gatir aywaran Tayta Dios fiyupa munayninwan
yanapaptin aywacusha caycaptinpis. 2 Faraonpa
sulddruncunaga gatiran llapan cawalluncunawan,
carrétancunawan, muntddu caj sulddruncunawan.
Israelcunataga tariparan Pi-hahirotpa faupancho
Baal-zefonpa chimpancho lamar cantuncho
pachacusha caycajta.

10 Chaypita Israelcunaga ricaran faraén Egip-
tucunawan guepanta aywar taripaycashanta.
Chaymi fiyupa mancharir gaparayparaj TAYTA
D1osTA mafiacuran. 11 Moisestana jitapar paycuna
niran: «Egiptucho pantiyun mana captinnopis
(imapdtaj  jorgamarayqui cay chunyajcho
wahundcunapaj?  ¢Imanirtaj chayno ruramash-
canqui? 12 Nogacunaga Egiptullachonami
nird: Jina Egiptucunata arupdshaj chunyajcho
wafundpitaga. Nogacunapdga mas allimi
paycunapa uywaynin cacupté» nir.»

13 Chayno niptin Moisés niran: «jBalurchay-llapa!
jAma manchacuychu! Cananmi TAYTA D10s salba-
mashanchita ricanquipaj. Egiptucunataga canan-
llanami ricanquipaj. Mananami mas imaypis ri-
canquipénachu. 14 Gamcunaga ama llaquicuychu.
TayTA D1osmi faburninchi pillyanga.»

15 Chaypitaga Moisesta TAYTA Dios niran:
«¢Imanirtaj mafiacaycdmanqui? Israelcunata willay
jucllana aywacunanpaj. 16 Gamnami tucruyquita
janajpa jogarcur lamarman macyaranqui
ishcayman lamar yacu raquicédcunanpaj. Chaura
Israelcunaga lamar raquicasha chaupinpa
chaqui allpapanami pésangapaj. 17 Nogami
camacdachishaj Egiptucuna rumi shonguno contra
ricacunanpaj. Chaymi gamcuna aywashayquipa
gatishunquipaj. ChaynOpami faraonta, llapan
sulddruncunata  carrétancunatawan, muntddu
sulddruncunatawan  imanodpis rurashpa pi-
maytapis noga musyachishaj munayniyoj cashéta.
18 Egiptucunaga noga TAYTA Dios cashdta
musyanga faraonwan aywajcunata imanopis
ruraptérami.»

19 Chaura Tayta Diospa anjilnin vy
ichiraycaj pucutaypis Israelcunapa faupanta
aywaycashanpita guepanmanna witicuriran.
20 Chaura chay ichiraj pucutayga caycaran
Egiptucunapawan Israelcunapa chaupincho.
Chay oOra Egiptucunapdga pacha fiyupa
chacacdcuran; Israelcunapdna achicyaparan.
Chaynopami  Egiptucunaga ricayta mana
camdpacur Israelcunata mana tariparanchu.

21 Moisesga ricranta jogariran lamar cajman.
Chaura TAyTA D1osMI warayllata inti yagamunan

caj-lddupita sinchi wayrata wayrdchimuran.™
Chaynopami lamarta ishcayman raquicécachiran.
Chay raquishan chaupitana chaqui allpaman
ticrarachiran. 22 Chaura Israelcunaga chaqui
allpapana pésaran™ washa-lddunpa cay-ladunpa
yacu tapyano ichiraycaptin.

23 Chaymi Egiptucunaga llapan
sulddruncunawan,  carrétancunawan, muntidu
aywaj sulddruncunapis Israelcunapa guepanta
gatir yaycuran lamar chaupincamaraj. 24 Pacha
waraycaptinnaga nina rataycajpitawan pucutay
ichiraycajpita TAYTA Dios ricarir camacéchiran
Egiptucuna ima ruraytapis mana camépacunanpaj.
25 TAYTA DIOSGA carrétancunapa ruyrancunatapis
llojshicdcachiran. Chaura manana aywaytapis
puydirannachu. Chaymi Egiptucuna ninacuran:
«Israelcunapitaga gueshpir cuticushun.  TAYTA
DiosMmI Israelcunapa faburnin car noganchipa
contranchi caycan» nir.

* 14:21 Sal. 77.16-20 * 14:22 1Cor. 10.1-2; Heb. 11.29

26 Ichanga Moisesta TAYTA DIoS niran:
«Ricrayquita lamar jananpa jogariy yacu
cashganman cutir Egiptucunata, carrétancunata,
cawalluncunata Aiticurcunanpaj.» 27 Chaura
Moisesga lamar jananpa ricranta jogari-
ran. Pacha wararcuptenga yacu cutiran
cashannOmanna. Egiptucunaga gueshpishancho
lamarman tacacaran. Israelcunata gatej Egipto
runacunataga chaynomi TAYTA Dios ushajpaj
yacuwan fitichiran. 28 Cashanman yacu cutir
faraonta, suldaruncunata, cawalluncunata,
carrétancunata ushajpaj iticurcuran. Chaura
Israelcunata gatir yaycojcunaga ni jucnayllapis
mana gueshpiranchu.

29 Israelcunaga lamarta pasaran chaqui allpapa,
ishcan-ladunpa yacu tapyano ichiraycaptin.
30 Chay junaj Egiptucunapa maquinpita
TAyrA  Dios  Israelcunata  gueshpichiran.
Chaypitaga Israelcuna ricaran lamar
cuchuncho Egiptucunapa ayan wampurcaycajta.
31 Munayninwan TAYTrA Dios Egiptucunata
fiyupa castigashanta ricaycur Israelcunaga
amatar rispitashpan TAYTA DiosTA aduraran.
Chaypitaga vyéracuran TAYTA DIOSLLAMANNA.
Moisés nishancunallatana riguiranpis.

15
Moisés cantashan
1 Chaypita Moisesga llapan Israelcunawan

TAYTA DI0STA alabar cantaran.” Chay cantashan
caynOmi niycaran:

* 15:1 Apoc. 15.3

«TAYTA D10STA alabashpdmi cantashaj

munayniyoj cayninwan binsishanpita.

Payga cawallucunatami, muntddu aywajcu-
natami

lamarman garpurisha.

2 TAYTA D10SMI imapitapis chapédmaj, salbamaj.”

Chaymi payllapaj canta.

Payta alabd Diosné captinmi.

Payta adurd unay caj famillydcunapapis Diosnin
captinmi.

3TAYTA DI0SGA guérracho pillyay yachajmi.

Paypaga jutinpis TAYTA D10SMI.

4 «Tayta Diosga faraonpa sulddruncunatami,

carrétancunatami
lamarman garpurisha.

Mas mijur suldaruncunapis

Puca lamarchdmi shengaypa wafiusha.
5Rumindmi ruricama yagacarpusha.
Jundu lamarmi ultacurcusha.

6 «TAYTA D10S, maquiqui fiyupa munayniyojmi.

Chaywanmi llapan chiquimajcunata illgarachish-
canqui.

7 Gamga fiyupa munayniquiwanmi contrayqui
jatarejcunata usharishcanqui.

Rabyacurcurmi ogshata nina ushacurcojnopis ill-
garachishcanqui.

8 Plicariptiqui yacu shuntacécusha.

Yaculla caycashpanpis tapya ichiraycajno rica-

cusha.
Mas jundunnincho caj yacucunapis tinticacusha.

* 15:2 Sal. 118.14: Tsa. 12.2

9 Chiquimajcunaga caynomi yarparan:

«Gatishaj taripandcama.

Llapan apaycashancunatapis guechurcurmi
raquipanacushaj.

Sabléwanmi ushajpaj wafiuchishaj> nir.

10Ichanga lamarta gam piicariptiqui

ushajpami lamar ultacurcusha.

Yacu botiypa boOtiycajman plomunOmi yagacar-
pusha.

11 «TAYTA D10s, maygan dioscunapis gammanga
manami tincunchu.
Gamno santuga manami juc canchu.

Gamno munayniyfga manami juc canchu.
Gamga fiyupa almiraypajcunatamirurashcanqui.
12Maquiquiwan ayparcamuptiqui
chiquimajcunataga pachami ultacurcusha.

13 Jorgushayqui runacunataga cuyapashpayquimi
pushaycanqui.

Munayniquiwanmi tiyashayqui rispitadu
pachaman pushaycanqui.

14 Chayta mayarga waquin nasyuncho tiyajcu-
napis fiyupami mancharenga.

Filistea runacunapis mancharir almaynajmi rica-
conga.

15 Edom runacunapa mandajnincunapis man-
charir callpaynajmi ricacongapaj.

Moab runacunapa mandajninpis mancharir sicsi-
cyangami.

Cananeo runacunapis mancharishpanmi ima ru-
raytapis mana camaépacongachu.

16 Paycunaga fiyupa munayniquiwanmi man-
charishpan upatasha ricaconga.

Rumindpis chiyacdconga acrashayqui runacuna
péasacurinancama.

17 TayTAa Dios, Israelcunataga gammi pushan-
quipaj tiyanayquipaj acrashayqui punta-
man.

Tiyanayquitaga quiquiquimi camarishcanqui.
Chaychomi imaycamapis tiyachinquipaj.

18 «TAYTA D10s gamllami imaycamapis manday-
canquipaj.»
Maria cantashan
19 Carrétancunawan cawalluncunawan faraonpa
sulddruncuna lamar chaupinta aywaycaptin
TAyTA DIOS lamar yacuta cashganman cutichir
RNiticarpachiran.  Israelcunami ichanga pésaran
chaqui allpapa. 20 Chaypitami Aaronpa pafiin
profetisa Mariaga panderétallanpawan cantaran.
Chaura llapan warmicunapis cushicushpan
gallaycuran panderétata awishpan dansayta.
21 Caynomi Maria cantaran:
«TAYTA D10STA alabar cantay munayniyoj caynin-
wan binsishanpita.
Payga cawallucunatami, muntadu aywajcu-
natamilamarman garpurisha.»

Ashgaj yacuta alli yacumanna Tayta Dios

ticrachishan _
22 Chaypitanaga Israelcunata Puca Lamarpita

Moisés pushacuran. Chaura aywacuran Shur ju-
tiyoj chunyaj chaqui jircapa. Quimsa junajna
aywarpis yacuta mana tariranchu. 23 Chaypita
chayaran Mara jutiyoj partiman. Chaycho yacu

caycajtaga asgaptin mana upuranchu. Chayno
yacu asgashanpitami chay partipa jutinta chura-
paran Mara™ nir. 24 Chaura runacunaga Moisespa

washan rimaran «Cananga ¢imataraj upushun?» ni-
nacur.
25 Chaura Moisesga Tayta Diosta mafiacuran

yanapénanpaj. Mafacuptin TAYTA DIOSGA juc yOrata
ricachiran. Chayta Moisés yacuman jitarpuran.
Chaura yacuga upunanpaj allina ticracuriran.

Chaychomi TAYTA D10SGA Israelcuna
imano cawananpdpis laycunata willaparan.
Wiyacunanpaj cashanta mana wiyacunanpaj
cashantapis paycunata mayaparan. 26 Paycunata
niran: «Wiyacamaptiquega, munashénolla
cawaptiquega, laynécunata  cumliptiquega
Egiptucunata castigar gueshyawan charichishéno
manami castigashayquipdchu. Nogami ca TAYTA
D10SNIQUIL, imapitapis allchacéche;j.»

27 Chaypita pdsar chayaran Elim partiman.
Chaycho caran chunca ishcay (12) pashtaj yacu,
ganchis chunca (70) palméra yoracuna. Chay yacu
Naupanmanmi tolduncunata ichichiran.

16

Israelcuna mandta micushan

1 Elimpita Israelcuna wushajpaj aywacur
chayaran Sin jutiyoj chunyajman. Chayga caycan
Elimpita Sinaiman aywajchomi.  Chay caran
Egiptupita aywacushanpitaga quilla chunca
pichga (15) junajninchéna. 2 Chay chunyajcho
llapan runacuna Moisespawan Aaronpa contran

* 15:23 Mara ninanga ashgaj ninanmi.

rimaran. 3 Chayno rimarmi paycunata niran:
«Egiptullachona TAYTA Dios wafiuchimashwan

caran. Chaychoga sacsananchiyaj aychata
tantatapis micoj canchi. Mancanchicunacho
aychapis manami pishejchu. Gamcunaga

cay chunyajman pushamashcanqui llapanéta
yargaypita wafiuchimanayquipdmi.»

4 Chaymi TAYTA DiosGA Moisesta niran:
«Janajpitami tantata tamyatano shicwachimushaj.*
Chaura paycunanami tiyaycashanpita aywar
waran-waran shuntamonga chay junaj micunan
aypajllata. Cananmi musyashaj noga nishéta
cumlishanta mana cumlishantapis. 5 Sojta
junaj cajchoga ishcay junaj micunanpaj aypajta
shuntachun.»

6 Chayno niptin Aaronwan Moisesga
Israelcunata niran: «Canan tardimi gamcuna
musyanqui Egipto nasyunpita TAYTA Dios
jorgamushushayquita. 7 Tutapapis ricanquipaj
TayrA Dios fiyupa munayniyoj cashanta.
Nogacunapa contrd rimanayquipdga ¢pitaj
nogacunaga ca? Gamcunaga TAYTA DIOSPA
contranmi rimashcanqui. Payga contran
rimashayquita wiyashami. 8 TAYTA DiosMI tardipa
micunayquipaj aychata goshunquipaj; tutapa
micunayquipdna aypalla tantata. Gamcuna
paypa washan rimashayquitaga wiyashami.
Nogacunaga manami imapis cidchu. Gamcuna
manami nogacunapa contrdchu rimashcanqui.
Chaypa ruquenga TAYTA DIOSPA contranmi
rimashcanqui.»

* 16:4 Juan6.31

9 Chaypitaga Aaronta Moisés niran: «TAYTA
Diosca  wiyashami Israelcuna contran
rimashanta. Cananga Israelcunata willay TAYTA
D10SPA fiaupanman shuntacédnanpaj.»

10 Israelcuna shuntacarcuptin Aaron willapay-
captinna llapan Israelcunaga chunyajpa ricériran.
Chaycho ricaran TAYTA D10SPA achicyaynin pucu-
taycho caycadmoijta.

11 Moisesta  Tavyra  Dios  willashpan
niran: 12 «Israelcunata wiyashcdmi washéta
rimarcaycajta.  Paycunata willay cayno nir:
<Tardipa aychata micunquipaj. Tutapana tantata
micunquipaj sacsanayquicama. ChaynOpami
musyanquicuna noga gamcunapa TAYTA
D10SNIQUI cashéta.»

13 Chay tardi aypalla codorniz dbicuna juntaycu-
ran Israelcuna tiyaycashanmanga. Warannin tu-
tapanami tiyaycashan fiaupan pampacunaga yu-
raj shullaylla wardmuran.® 14 Nircur chay shullay
chaquircuptinna rashta-niraj yurajlla pampacho
ricacuran. 15 Israelcunaga manami musyaranchu
ima cashantapis. Jucnin-jucninpis ninacuran
«;Cayga imaraj?» nishpan.*

Chaura Moisés niran: «Cayga caycan micu-
nayquipaj TAYTA Dios goycdshushayqui tantami.
16 TAYTA DIOSGA nisha gamcuna micunayqui-
tupuylla shuntanayquipdmi. Aycajpis juc toldu-
cho cashallayquipita, cada runapaj shuntanqui
ishcay calu mati juntatano.»

17 Chaura Israelcunaga Tayta Dios nishannomi
shuntaran. Waquenga wallcallata shuntaran;

* 16:13 Num. 11.31-32 * 16:15 1Cor. 10.3

waquenga achcata. 18 Tupuptenga wallcata

shuntajpapis mana pishiranchu.” Achcata
shuntajpapis mana puchuranchu. Chaynomi
cada junaj shuntaran micunanpaj-tupuyllata.

19 Chaypita Moisés niran: «Warapdga ama pipis
puchodchengachu.»

20 Chaypis waquenga Moisés nishanta mana
wiyacur waranninpaj churacuran. Chaura chay
churacushanga curushpan fiyupa asyaricuriran.
Chaymi Moisesga pifiacuran chay churacojcunata.
21 Chaypitanaga cada tuta cada Unun shuntaj
micunan-tupuyllana. = Mana shuntashan céga
shanaywan chullucéco;j.

22 Cada semadnacho sojta junaj cajch6ga waran-
ninpajwan shuntaj. Waranninpépis shuntaj chay
junajpaj shuntashantano. Chayno shuntayca-
jtaricar Israelcunapa mandajnincunaga Moisesta
willaj aywaran.

23 Willaptin Moisés niran: «Chayno
shuntananpdmi TAYTA Di1os nisha. Wara jundga
TAYTA DIOSTA rispitana sdbadu jamay junajmi.*
Chaymi yanunayquipaj cajtaga canan junajlla
yanuy warapajwan. Timpuchinayquipaj cajtapis
cananllana timpuchiy. Micurcur puchoj cajtaga
churanqui wara junaj micunayquipaj.»

24 Moisés nishannoéllami churacuran warannin
micunanpaj. Chay cdga manami asyariranchu,

ni cururanpischu. 25 Chaura Moisés niran:
«Canan junaga chay churacushayquita micuy.
Cananga manami imatapis tarinquipachu
pampacho. Chaynoga caycan sabadu jamay junaj,

* 16:18 2Cor. 815  16:23 Exo. 20.8-11



EXODO 16:26 lix EXODO 16:33

TAYTA DIOSTA rispitana junaj captinmi. 26 Sojta
junajmi shuntanqui micunayquipaj. Ganchis caj
junajchoga sabadu jamay junaj captin manami
imapis cangapéachu.»

27 Chayno willaycaptinpis waquenga ganchis
junaj cajchopis shuntaj yarguran. Ichanga man-
amiimatapis tariranchu.

28 Chaura TAYTA DIOSGA Moisesta niran:
«¢Imaycamataj gamcunaga laynécunata mana
wiyacunquichu? 29 Ama gongaychu. Nogami
nishcd ganchis caj junaj sdbadu jamay junajcho
jamanayquipaj. Chaymi gamcunataga sojta
caj junajcho micuyta ishcay junajpaj goyca.
Chaura ganchis caj ]una]chOga mana llojshiypa
wasillayquicho goyéacunqui.» 30 Chaynopami
ganchis caj junajchdga llapan runacuna jamaran.

31 Israelcuna shuntashanga caran yurajmi, ji-
nachopis culantrupa murunnomi. Mishquiran
abéjapa mishquinwan rurasha tantano. Chaytami

Israelcunaga «mand» nir jutichaparan.™

32 Chaypitana Moisesga Israelcunata niran:
«TAyrA Diosmi nimashcanchi noganchipita
mirajcuna ricananpaj ishcay matitano mandta
churananchipaj. Chaynopami paycunaga
musyanga Egiptupita jorgamashpanchi
chunyajcho tantata Tayta Dios garamashanchita.»

33 Aarontapis Moisés niran: «Ishcay calu mati

juntatano churay manéta™ juc mancaman. Nircur
Tayta Diospa faupanman churay. Chaycho chu-
raranga Israelcunapita mirajcuna ricananpami.»

* 16:31 Num.11.7-9 * 16:33 Heb. 9.4

34 Chaura Moisesta TAYTA DI10os nishannomi
Aaronga mancata churaran babul fiaupaman.

35 Chaynomi Israelcunaga manita micuran
chuscu chunca (40) watantin Canaan nasyunman

chayanancama.™

36 Ishcay mati manédta shuntashanga caran ish-
cay quilundmi. Chay tuputami «gomer» nej.

17

Gagapita yacu llojshimushan

1 Sin chunyajcho tiyarcaycashanpita
llapan Israelcuna aywacuran. TAyTA Dios
nishannoéllami ~ goyar-goyar  aywarcaycaran.
Chayno aywaycdllarmi chayaran  Refidim
partiman. Chaychdga runacuna upunanpaj yacu
mana caranchu. 2 Chaura rabyashpan Moisesta
nipacuran: «jYacuta gomay upundcunapaj!»

Chaura Moisés niran: «/Imanirtaj nogata niman-
qui? ¢Imanirtaj TAYTA DIOSTA musyapayta munan-
qui?»

3 Runacuna pasaypa yacunaypita car
Moisespa contran rimar nircaycaran: «gCayno
flacachimanayquipachu Egiptupita jorgamarayqui?
¢Llapan wamricunawan uywacunapis yacunayplta
wahlundcunapdchu jorgamarayqui?» nir.

4 Chayno niptinmi Moisesga TAYTA DIOSTA
maflacur niran: «¢Imatataj rurashaj cay
runacunataga? Manapis aycdllatanami
sajmaycallar wafiuycachimanga.»

* 16:35 Jos.5.12

> Chaura TAYTA DIOS niran: «Israelcunapita
faupacuy juc ishcay mayur runacunata pushacur-
cur. Nilo mayuta wirushayqui tucrutapis
apay. 6 Ayway nogata tariménayquicama.
Nogaga Horeb jircachomi gaga janancho ichirar
shuyaycéshayqui. Chaymi gagata wiruptiqui yacu
llojshimonga llapan upunanpaj.»

Chaura Moisesga TAYTA D10s nishanno ruraran
Israel mayur runacuna ricaycaptin. 7 Chay par-
tipa jutintanami churaparan «Meriba» nir, «Masah»
nir. Chayno jutinta churaparan Israelcuna Moi-
sespa contran rimashanpita, TAYTA DIOSTA musya-
payta munashanpitami.

Amalec runacunawan Israelcuna pillyashan

8 Israelcuna Refidimcho tiyarcaycaptin Amalec
runacunaga paycunawan pillyananpaj aywaran.
9 Chaura Moisesga Josuéta niran: «Gam acray
noganchi castacunapita Amalec runacunawan
pillyanayquipaj. Nogami wara tuta puntacho
caycashaj Tayta Dios «apay> nimashan tucru ap-
tasha.»

10 Chaura Moisés nishanndmi Josuéga runacu-
nata acrarcur Amalec runacunawan pillyaj ay-
waran. Chay Orapdga Moisespis, Aaronpis, Hurpis
puntachona carcaycaran. 11 Moisés ricrancu-
nata janajpa jogariraptenga Israelcuna binsiy-
caran. Ricrancuna uticar béjaptin ichanga Amalec
runacunana binsicurpoj. 12 Moisespa ricrancuna
uticaptenga Aaronwan Hur rumita churaparan
chayman jamananpaj. Nircur paycunaga Moi-
sespa ricranta janajpa jogariraran jucnin wac-
ladunpa jucnin cay-ladunpa. Chaura Moisespa

ricranga janajllapa caycaran inti yaganancama.
13 Chaynopami Josuéga Amalec runacunata bin-

siran.
14 Chaypitaga Moisesta TAYTA DIOS niran: «Pillya

cashantaga isquirbiy mana gongacdnanpaj. Jo-
suétana willanqui Amalec runacunataga noga
illgéchindpaj cashanta.»™ 15 Chaypita Moisesga al-
tarta pergarcur jutinta churaparan «TAYTA DIOSMI

BANDFrA» nir. 16 Nircur niran: «Amalec runacuna
TAYTA DIospA contran pillyashanpitami TAYTA

DIOSGA paycunapita mirajcunapa contran imay-
camapis canga.»

18

Moisesta suyrun Jetro rajashan

1 Madidn runacunapa clran Jetro Moisespa
suyrun caran. Paymi mayaran Moisespdwan
Israelcunapaj TAYTA Dios imata rurashantapis,
imano Egiptupita jorgamushantapis.

2 Mas faupatanami Moisesga warmin Seforata
«Cuticuy» niran. Chaura wasinman chayaptin
Jetro uywaycaran wamran Seforata ishcan

wamrantawan.” 3 Moisesga «Cay marcacho jipa
runami cashcd» nishpan juc wamranpa jutinta

Gerson nir churaparan.® 4 Chaynépis Moisesga
«Papdnépa Tayta Diosninmi yanapdmasha. Faraon
wafuchimnanpitapis gueshpichimasha» nishpan
jucaj wamranpa jutinta churaparan Eliezer nir.

5 Chaypitana Moisespa warmin Seforatawan
ishcan wamrantinta pushacurcur suyrun Jetroga

* 17:14 Deut. 25.17-19; 1Sam. 15.2-9  * 18:2 Hech. 7.29
* 18:3 Exo. 2.21-22

Moisés cajman chayaran. Chay wichanga Israel
runacunawan Moisés tiyaycaran chunyajcho
Tayta Dioswan Tincuna jirca faupancho.
6 Moisesta Jetro niran: «Nogalld suyruyqui Jetromi
shamushca gamta rajaj, ishcan wamrayquiwan
warmiquiwan» nir.

7 Chaura Moisesga taripaycur suyrunpa
Naupanman gongurpacuran. Nircur salu-
dashpan mucharan. Imano cashantapis
willapdnacurcurnami ~ toldunman  yaycuran.
8 Chaycho Moisesga suyrunta willaparan TAYTA
Dios Israelcunapa faburnin cashpan faraonta,
Egipto runacunata 1imano rurashantapis.
Chayno willaparan Egiptupita aywar nénicho
imano facashanta, paycunata TAYTA DI1os imano
yanapashantapis.

9  Egipto runacunapa munayninpita
Israelcunata cuyapar TAYTA Dios jorgushanta
wiyaycur Jetroga amatar cushicuran.

10 Nircur niran: «TAyTA Diosca alabasha
cayculldchun. Gamcunataga  amatar

Nacaycajtami ~ jorgusha-cashunqui  faraonpa,
Egiptucunapa munayninpita. 11 Egipto runacuna
manacajman churashushpayqui pasaypa
Nacaycachishushayquipitami jorgushurayqui.
Chaymi cananga musya TAYTA DIOS waquin
dioscunapita mas munayniyoj cashanta.»

12 Nircur Jetroga Tayta Diospaj rupachina sac-
rifisyutawan waquin sacrifisyutapis rupachiran.
Nircurna Aardn y Israel mayurcuna shuntacaran
Moisespa suyrun cajman Tayta Diospa fiaupancho
paycunawan iwal micunanpaj.

Juezcunata Moisés churashan

(Deut. 1.9-18)

13 Warannin junaj Moisesga jamacuycur
Israel runacunata arriglaycaran. Chaura
goyarpoj pacha chacdnancama Moisesta runacuna
tdparaycaran. 14 Moisés imanopis Israelcunata
arriglaycajta ricar suyrun Jetroga niran:
«¢Imanirtaj gam  japallayquega runacuna
quijacushanta arriglanqui? Gam cajman tutapita
tardicama runacuna shamuptin timpuyqui
manami aypangachu llapanta arriglanayquipaj.»

15 Chayno niptin Moisés niran: «Nogaman
paycuna shamun Tayta Diosta tapucapéndpaj.
16 Imatapis arriglayta mana camépacorga shamun
noga arriglandpaj. Chaycho mayganpis juchayoj
cashanta musyaycurmi arrigld.  Nircurnami
paycunata tantiyaché Tayta Diospa laynincunata,
yachachimashancunata.»

17 Chaura suyrun tantiyachiran cayno
nir: «Nogapitaga llapanta gam japallayqui
arriglaptiqui manami allichu. 18 Runacunapis
gampis uticanquimi. Quiquillayquega
manami atipanquipdchu llapanta arriglayta.
19 Canan imano ruranayquipépis nishdta sumaj
wiyacuy. Willapashdno ruraptiqui Tayta Dios
yanapaycushunqui. Diospa flaupanmanga gammi
aywanqui Israelcunapa ruquin. Paycuna
nishushayquitapis Tayta Diosta willapanqui.
20 Israelcunatana willapanqui Diospa laynin
imano cashantapis. Chayno yachachinqui imano
goydnanpdpis. 21 Gamga acray jurmal runacunata,
Diosta rispitajcunata, rasun cajta rurajcunata,
saynita mana chasquejcunata. Chayno acrarcur

churanqui mandaj cananpaj. Waquin mandanga
warangata (1,000), waquin pachacta (100),
waquin pichga chuncata (50), waquinna
chuncata. 22 Chauraga chay mandajcunana

runacunata arriglanga. Mana arriglayta
puydishan mas sasa cajllatana apamonga
gam arriglanayquipaj. Mana sasa cajtaga

churashayqui mandajcunallanami arriglanga.
Chaura gamga manami alldpa fNacanquinachu.
Paycuna yanapdshuptiqui gamga ancashllanami
ruranquipaj. 23 Tayta Dios camacichiptin
willapashano ruraptiquega balurniquipis
cangarami. Chayno sumaj arriglaptiquega llapan
runacunapis cushishami wasinman cuticonga.»

24 Chaura Moisesga suyrun nishannolla
ruraran. 25 Chaymi Israelcunapita acraran mas
alli tantiyajnincunata. Nircur suyrun nishanno
churaran mandananpaj. Waquinta churaran
warangata (1,000) mandananpaj. Waquinta
churaran pachacta (100) mandananpaj.
Waquinta churaran pichga chuncata (50)
mandananpaj. Waquinta churaran chuncata
mandananpaj. 26 Chaura paycunallana
runacunata arriglaj fasi cajcunataga. Arriglayta
mana camdpacushan cajcunallatanami Moisés
arriglananpdga pésaj.

27 Chaypita suyrun aywacuptin Moisesga
despacharan. @ Aywacur Jetroga marcanman
cuticuran.

19

Israelcuna Sinaiman chayashan

1 Egiptupita aywacushanpita quimsa quillata
Israelcunaga chayaran chunyaj Sinai partiman.
2 Refidimpita aywacorga chayaran Sinai punta
chaquin pampaman. Chaychonami Israelcunaga

tolduncunata ichichiran. )
3 Chaypitana Moisesga puntaman wicharan

Dioswan tincunanpaj. Chaymi Moisesta TAYTA
DI0SGA puntapita nimuran: «Jacobpita miraj
Israel-masiquicunata willay noga cayno nishéta:
4 «Gamcuna ricashcanquimi Egiptucunata imano
castigashétapis. Musyanquimi caycashdman
imano pushamushédtapis. Wawancunata anca
sumaj apashannOomi Egiptupita apamushca.
> Chaymi gamcuna wiyacamaptiqui, contrétu
rurashanchita cumliptiquega canquipaj cuyasha
runacuna.  Waquin runacunata cuyashépita
masmi cuyashayqui.® Intéru cay pachacho tiyaj
runacunata noga camasha carpis gamcunatami
mas cuyashayqui. 6 Gamcunataga churashayqui
nasyunninpa ciirdcunano canayquipdmi,” santo
car nogallata sirbiménayquipdmi» Chayno nishéta
willay Israel runacunata.»™

7 Chaymi Moisés cutir llapan mayurcunata
shuntaran. = Nircur yachachiran TAyTtA Dios
nishancunata. & Willaptinmi Israel runacuna
juc shimilla niran: «TAYTA DIos nishantaga
llapantami rurashaj» nir. Paycuna chayno
nishantami puntaman cutiycur TAYTA DIOSTA
Moisés willaran.™ 9 Chayno willaptinmi
Moisesta TAYTA DIOS niran: «Yanauyaycaj pucutay

* 19:5 Deut. 4.20; 7.6; 14.2; 26.18; Tito 2.14 * 19:6 Apoc. 1.6;
510 * 19:6 1Ped.2.9 © 19:8 Exo.24.3; Deut. 5.27

rurinpitami parlapdshayqui Israel runacuna
wiyananpaj. ChaynOpami paycuna imaypis
riguenga gamta parlapashéta.»

10 Chaymi TAYTA DIOSGA niran: «Aywar runacu-
nata willanqui canan y wara purificacunanpaj.
ROpancunatapis tagshacuchun. 11 Warantinpaj ca-
maricushalla carcaycidchun. Warantinmi llapan
ricaycidmaptin nogaga Sinai puntaman urdmushaj.
12 Punta chaquinchéna intéru tumarejpa sefialta
churapanqui chaypita mas janamanga runacuna
mana wichdmunanpaj. Punta gallarejpita jana-
manga ama wichdmuchunnachu. Sefhalta pasamoj
cdga wafluchicangami. 13 Chay sefialta pdsaj ca-
jtaga ama pipis yatayllapis yatayconganachu.
Chaypa ruquenga léchawan-carpis sajmaypa-carpis
wafuchinqui.  Sefialta pésaj cajtaga runatapis
uywatapis chayndmi wafiuchinqui. Runacunaga
punta chaquincho sefial caycashancama aywanga
uyshapa wagranta tucamojta wiyar-rami.»"

14 Chaura puntapita Moisés urarcamur runa-
cunata camaricachiran Tayta Diosta aduranan-
paj. Chaura paycunaga ropanta tagshacuran.
15 Chaypita Moisés niran: «Warantinpaj camari-
cushalla carcaycay. Maygayquipis majayquiwan
ama cacunquichu.»

16 Chay quimsa junajman wararcuptenga

puntata yana pucutay iliticurcuran. Fiyupa
rayupis® illguypis caran. Uyshapa wagran
wagamushanpis  wiyacdmuran. Chaura

llapan Israelcuna manchariywan sicsicyaran.
17 Chaypita Moisesga llapan Israelcunata

* 19:13 Heb. 12.18-20 * 19:16 Apoc. 4.5

pushacurcur aywaran punta chaquinman
chaycho Tayta Diosta shuyénanpaj. Israelcunaga
punta chaquinman chayar ichicaycdriran.
18 Intéru Sinai jircapitami goshtay jatariran
Tayra Dios chay jircaman nina chaupincho
urdmusha captin.* Jurnupitanéraj goshtay
jatariycaran. Intéru jircapis fiyupa sicsicyaran.
19 Uyshapa wagran wagamushan mas sinchipa
mas sinchipana wiyacdmuran. Moisés parlapaptin
Tayta Diosga rayu pashtajnoraj parlamo;j.

20 TAYTA DIOSGA quiquin Sinai puntaman
urdmuran. Nircur Moisesta gayaran chayman
aywananpaj. Moisés chayaptin 21 TAYTA Dios

niran: «Cutircushpayqui runacunata willay
ricachishayqui  sefialpita mas janamanga
ricaméanan-casha mana wichdmunanpaj.

Wichdmorga wafiongami. 22 Cliracunapis hogaman
shamunanpéga purificacur limyuyéchun.
Man'chéaga usharpis ushaycomanmi.»

23 Chaura Moisés niran: «Runacunaga cay Sinai
puntaman wichdmuyta manami balurangachu.
Gammi nogata nimashcanqui Punta chaquinpa
intéru tumarej sefialta churay. Chaypita jana-
manga rispitddumi canga» nir.»

24 Chayno niptinmi TAYTA D10S niran: «Runacuna
caycashanman cutircur Aaronta pushacurcur
cutimunqui. Clracunawan runacunaga amana
pdsamonganachu ricachishayqui sefalpita mas
janaman noga caycashd cajmanga. Pésamoj
cajtaga usharpis ushaycoOmanmi.»

* 19:18 Deut. 4.11-12; 5.4

25 Chaura Moisesga Israelcuna caycashanman
cutiycur willaran Tayta Dios nishanta.

20

Chunca mandamintuta willapashan
(Deut. 5.6-21)
1 Tayta Diosga Israelcunata willapar caynomi

niran: ) _
2 «Nogaga ca TAYTA D1osNIQUIMI. Egiptucho uy-

way car facarcaycajtami noga jorgamushca.

3 «Nogapita mas juctaga ama «diosné> nin-
quichu.

4 «Aduranayquipdga  imatapis ama
ruranquichu  syélucho caj-nirajta,
cay pachacho caj-nirajta, lamar
rurincho caj-nirajtapis. > Chaycunapa
Naupanmanga ama gongurpacunquichu
ni aduranquipischu.” Nogallami
TAYTA DIOSNIQUEGA Ca. Japallata
aduramaénayquitami muna. Mana
wiyacamar idulucunata adurajcunataga
castigashaj maman-taytanta,
wamranta, willcanta mas willcan
cajtapis. © Noga nishdta rurashpan
llapan mandamintdcunata cumliptenga
paycunapita waranga aywaycama
mirajnincunatapis cuyapashémi.”

7 «TAYTA  DIosPA  jutinta  ama
jogarinquichu manacajpaga.

* 20:5 Exo. 34.17: Lev. 19.4: 26.1: Deut. 4.15-18: 27.15 © 20:6
Exo. 34.6-7: Ntim. 14.18; Deut. 7.9-10

Manacajcunallapaj jutinta jogarej
cajtaga castigangami.

«Ama gonganquichu sabadu jamay
junéga rispitddu cashanta.”
9 Semaénacho sojta junajmi arunqui.
Chay junajcunacho rurayniquicunata
ruranqui. 10 Sojta junajpa warannin
jundga TAYTA DIOSTA aduranayquipaj
sdbadu jamay junajmi. Chay junéga
ama arunquichu,™ quiquiqui, ollgu ni
warmi wamrayqui, ollgu ni warmi
uywayniqui, uywayquicuna, ni
lagacamoj runacunapis. 11 Tayta
D10sSGA sojta junajchOmi cay pachata
rurayta usharan cay pachacho
cajcunatapis, syéluta syélucho
cajcunatapis, lamarta lamarcho
cajcunatapis. Ganchis caj junajchoga
Tayta Dios jamarannami. Chaymi chay
junajpéga niran payta rispitanan junaj
cananpaj.”

12 «Mamayquita taytayquita alli ricanqui.™

Chayn0Opami goycunapaj caycaj
nasyuncho  eddydnayquicama  alli
cawanquipaj.”

13 «Ama wafiuchicoj canquichu.™
14 «Majayoj caycar jucwanga ama cacun-

* 20:8 Fxo. 16.23-30; 31.12-14 * 20:10 Fxo. 23.12; 31.15;

34.21; 35.2; Lev. 23.3 * 20:11 Gén. 2.1-3; Exo. 31.17 * 20:12
Deut. 27.16; Mat. 15.4; 19.19; Mar. 7.10; 10.19; Luc. 18.20; Efe. 6.2

* 20:12 Efe. 6.3 * 20:13 Gén. 9.6; Lev. 24.17; Mat. 5.21; 19.18;
Mar. 10.19; Luc. 18.20; Rom. 13.9; Stg. 2.11

quichu.”
15 «Ama suwacunquichu.®
16 «Ama manacajtaga pitapis

jitapanquichu.™
17 «Ama munapaychu runa-masiquipa
ima-aycantapis.* Ama munapaychu
warminta, ni uywayninta warmita
ollgutapis, tOrunta ni burruntapis, ni
imantapis paypa cajtaga.»
Israelcuna mancharishan
(Deut. 5.22-33)
18 Chay oOra Israelcunaga wiyaran réyu
junrurushanta, uyshapa wagran waga-

mushantapis. Ricaran illgdmushanta, jirca
goshtashanta. Chaymi fiyupa manchacushpan
carullach6éna carcaycaran. 19 ChaynoOpami

Moisesta niran:  «Gamllana parlapdmay ari.
Chaura nogacunaga wiyacushdmi. Dioswanga
amana parlashdcunachu. Pay parlapdmaptenga
waftucdcOmanmi.»™

20 Chaura Moisesga runacunata niran: «Ama
manchacuychu. Tayta Diosga shamusha gam-
cunata musyapdshunayquipami, payta rispitash-
payqui juchata mana ruraypa cawanayquipami.»

21 Chaypita runacuna carullacho carcaycaptin
Moisesga aywaran yana pucutaycho Dios cay-
cashan cajman.

* 20:14 Lev. 20.10; Mat. 5.27; 19.18; Mar. 10.19; Luc. 18.20; Rom.
13.9; Stg. 2.11 * 20:15 Lev. 19.11; Mat. 19.18; Mar. 10.19; Luc.

18.20; Rom. 13.9 * 20:16 Exo. 23.1; Mat. 19.18; Mar. 10.19; Luc.
1820 ¥ 20:17 Rom.7.7:13.9 * 20:19 Heb. 12.18-19

Altarta imano rurananpdpis nishan

22 Chaypita Moisesta TAYTA DIoS niran:
«Israel-masiquicunata ninqui: <«Gamcuna wiyash-
canquinami  syélupita-pacha  parlapdmushata.
23 Goripita ni guellaypitapis ama ruranquichu
«diosné» nir aduranayquipaj.

24 « «Gamcuna nogapaj altarta ruranqui
mitupita. Uyshayquita carpis wécayquita carpis
pishtarcur chaychomi rupachina sacrifisyuta
carpis, alli goyaypita sacrifisyuta carpis
garamanqui. Maychopis rispitaménanpaj acrasha
pachacho rispitamaj cajtaga bindisyuntami
goshaj. 25 Nogata aduraménayquipaj altarta
rumipita pergarga ama perganquichu llagllasha
rumiwanga.” Arucunayquiwan llagllaptiquega
altarpaj manami balenganachu. ~ 26 Chayndpis
altarta ama perganquichu escalun-niyojtaga.
Chaypa wichaptiqui pengayniqui ricacanmanmi.»

21

Uywayninta imano uywananpdpis nishan

(Deut. 15.12-18; Lev. 25.39-55)

1 «Cay laycunata Israel runacunata yachachin-
qui:

2 «Hebreo-masiquita ~uywayniqui cananpaj
rantiptiqui, arupashunquipaj sojta watallami.
Watannin cajchénaga manami uywaynachu
canga. Mana pdgachiyllapa cachaycunqui.
3 Uyway cananpaj japallan yaycusha carga
llojshicongapis japallanmi. Warmintin
yaycusha carga warmintinmi llojshicongapis.

* 20:25 Deut. 27.5-7; Jos. 8.31

4 Uyway cananpaj japalla yaycojta patrunnin
uywaynin warmiwan majachaptenga llojshicur

quiquillanmi aywaconga. Chay warmicho
wamrancuna ollgupis warmipis captenga
warmiwan wamrancunaga patrunninpa

maquincho quédanga. 5 Ichanga chay runa
patrunninta capas ninman <Warméta, wamréta,
gamtami llaqué, manami lojshichuw» nir.
6 Chaura patrunninna waséman pushanga.
Nircur  puncuman sumaj guelliycachir
rinrinta uchcurenga uchcucunawan. Chayno
ruraycuptenga imaycamapis uywayninnami
canga.”

7 «Pipis warmi wamranta uyway cananpaj
ranticuptenga manami ollgu uywaytanoga
cachaycongachu. 8 Chay jipashta warminpaj
patrun mana munaptenga juc Israel runa
pagaycur shuntacunmanmi. Ichanga chay
patrun warminpaj mana munarpis manami
ranticunmanchu jdpa runamanga. 9 Chay
uyway jipashta wamranwan majachar ichanga
quiquinpa warmi wamrantanonaricanga. 10 Chay
jipashta uywaycarpis juc warmita ashicurcorga
manami pishéchinanchu micuypita ni ropapitapis.
Chayno majan car deréchuntapis cumlenga.
11 Chay quimsa castapaj nishdcunata runa mana
cumliptenga chay uyway warmi librinami
caconga imatapis mana pégayllapana.

Imano castigacdnanpdpis nishan laycuna

* 21:6 Lev. 25.39-46

12 «pitapis magar wafluycachej cdga quiquinpis
wafiuchicangami.” 13 Wafiunanpaj distinasha
caycaptin yarpaypa mana wafiucherga manami
wafiuchishachu canga. Mana wafiuchisha
cananpami noga ricachishayqui chay wafiuchej
runa mayman gueshpinanpipis.” 14 Yarpaypa
runa-masinta wafuycachejtaga altarnéman
gueshpisha caycaptinpis wafiuchinqui.

15 «Mamanta taytanta magaj cdga quiquinpis
wafiuchicanga.

16 (Juc runata suwarcur ranticuptin u suwashan
runata chararaycajta taripaptenga chay suwaj
runa wafiuchicichun.”

«Mamanta u taytanta ashllej cajpis
wafuchicdchun.™

«Runacuna  rimanacushancho  pillyar
sajmaypapis, cutaypapis, cdmacho gueshyar
jitardnancama magaycuptin, 19 chayno
jitaraycashanpita jatarcur tucrullanwanpis
puriptenga rachejpaj magaj runa manami
castigacanganachu. Chay runaga jampiyllana
jampichenga; ayca junajpis jitarashan
atrasullanpitana paganga.

20 «Pipis, uywayninta warmitapis ollgutapis
gueruwan magashpan wahuycachiptenga
chay magaj patrunta  castiganquicuna.
21 Magashanpita juc ishcay junajraj cawaptenga
chay patrun manami castigashanachu canga.
Chaynodga canga quiquinpa uywaynin casha
captinmi.

* 21012 Lev. 2417 * 21:13 Num. 35.10-34; Deut. 19.1-13; Jos.

201-9 T 21:16 Deut. 24.7  21:17 Lev. 20.9; Mat. 15.4; Mar.
7.10

22 «Capas ishcaj runa pillyaycashancho
pachayoj warmita pdsapacunman. Chay achéquilla
shulluptenga juezmanmi aywanan demandacoj.
Chaycho mana wafuptin-imaptenga warmipa
lesionninpita  runan  mafaptin  jueznami
tantiyaycur pégachenga. 23 Chayaycachishan-
casulla gueshyar warmi wafuptin ichanga
chayachej runapis warfiuchicanga. 24 Nawinta
jorgupaptenga quiquintapis fawinta jorgu-

parinqui. Quiruta jorgupaptenga quirunta
jorguparinqui.” Maquinta paquipaptenga
maquinta  paquiparinqui. Chaquinta
paquipaptenga chaquinta paquirinqui.

25 Rupachiptenga quiquintapis rupachinqui.
Rachejpaj magaptenga quiquintapis rachejpaj
maganqui. Goyuy-goyuy  ruraptenga
quiquintapis goyuy-goyuy ruranqui.

26 Juc runa uywayninta ollguta u warmitapis
magashpan fhawinta pashtapaycorga cachaycon-
gana. Nawinta pashtapashanpitami uywayga lib-
rina aywaconga. 27 Quirun llojshejpaj uywayn-
inta magaycurpis quirunta jorgupashanpitami
libri cachaycongana.

Illgjpita imapis captin imata rurananpdpis

28 «Ollguta u warmita manshu Wwaéca
wishtar  wafiuchiptin quiquin  wéicatapis
sajmaycallar wafiuchenga. Nircur aychantapis
ama micongachu. Ichanga duyfiunta ama
dimandanganachu. 29 Wacan wishtacoj captenga
duyfiun wichgayllapa uywanman. Wishtacoj

* 21:24 Lev. 24.19-20; Deut. 19.21; Mat. 5.38

caycashanta musyaycar cachayllata caycdachiptin
warmita u ollguta wishtar wafuycachiptenga
wdcata sajmaycdllar wafiuchenga. Duyiiunpis
wafiuchicanga. 30 Uywapa duyfiun wafiunanpa
ruquin pigayta munaptenga aycatapis mafashanta
péiganga. 31 Chaynollami ruranqui ollgu wamrata
warmi wamrata wishtaptinpis. 32 Wéca ollgu
uywayta u warmi uywayta wishtar wafiuchiptin
Wwadcata sajmaycallar wafiuchinqui. Nircur wdcapa
duyfiunna uywaypa patrunninta paganga quimsa
chunca guellayta.

33 «Pipis uchcuta uchcuptin u yacu posutapis
chapanillata cachaycuptin, chayman Wdca car,
biirru carpis yagaptin, 34 pOsupa duyfiun u uch-
cuta ojtichejmi uywapa risyunta péganga guel-
layninpa. Wafioj uywatana apaconga.

35 «Pipa Wécanpis juc runapa wdcanta magar
wahuchiptenga cawaycaj cajta ranticuycur chaypa
risyunta ishcan raquipdnaconga pullan-pura,
chayno wafloj wécapa aychantapis. 36 Wécan
magacoj yachacasha cashanta musyaycar, mana
ricashanpita juc wécata wafiuchiptenga duyfiun
ruquinta gonga. Wafiusha wacana pdgajpaj canga.

22

Suwapita ddfiupita imano rurananpdpis
1 «Pipis uyshata, cabrata, wdcata suwacurcur
pishtacurcuptin, u ranticushana caycaptin tari-
pacashpanga pédganga juc wécata suwacushanpita
pichgata, juc uyshata u cabrata suwacushan-
pitana chuscuta.

2 «Chacaypa suwacuycajta tariycur
wafuycachiptenga manami juchayojchu canga
wafiuchéga. 3 Junajpa suwacuycajta tarir
wahuycachiptinmi ichanga wafuchicushano
juchayoj canga.

«Suwacoj runaga suwacushanpa risyunta
pagachun. Pdgananpaj guellaynin mana captenga
quiquin suwata ranticuyconga.

4 «Cawaycajllata suwapa maquincho suwashan
uywata taripaycorga duyfiun shuntaconga. Ima
uywata suwasha carpis suwashan uywatano ish-
cayta yapanga.

5 «Pipis uywancunata michishpan juc runapa
chacranman, u Ubas wertanman uywancuna
yaycuptin dafiucushanpitaga quiquinpa cajta mas
allinninta cutichenga.

6 «Pipis shatata cafiaycuptin nina aywar éracho
rigu goturaycajta ushaycuptin, u cusichananpaj
caycajta ushaycuptenga nina sindej runami
pédganga aycatapis rupashanpita.

7 «Pipis juc Israel runata guellayninta,
aldjanta paytacuycushanta, suwa wasinpita
suwapaycuptin, chay suwata taripaptin
suwashanta cutichenga.  Jananman pdganga
ishcay chaynotaraj. 8 Suwa mana taripacaptenga
wasiyojtana faupdman apamonga paytacuyninta
yatashanta u mana yatashantapis jurachinanpaj.

9 «Pipis jucpa wadcanta, burrunta, uyshanta,
ropanta, man'chdga imatapis ogracajta duyfiu-
tucurcusha caycaptin juc runana <Nogapami
nir yurimushpanga ishcan shamonga
Naupdman. Taripacarga duyfiu-tucoj caj pdganga
cutichishanpa jananman juc chaynotaraj.

10 «pipis biirrunta, wdcanta, uyshanta, ima
uywantapis paytacuycuptin, chaycho wafuptin,
imapis pdsaptin, pipis mana ricaycaptin
suwa apaptenga 11 uywa ricaj runa nogapa
Naupdcho juranga <Manami imatapis paytacuy
uywata rurashcichw nir. Chaura manami
imatapis pdgangachu. Uywayojpis manami
pédgachenganachu. 12 Paytacuyta mana sumaj
ricashanpita suwa apaptenga duyfiunta pdganga
aycatapis apashanpita. 13 Mafiacuy uywata jirca
animal micucurcuptin puchupanta duyfiunta
ricachishpanga manami pdganganachu.

14 «Pipis uywata maflacuycur waflupacur,
u gueshyaj-tucacherga mafacojna duyfiunta
paganga. 15 Duyfiun ricaycaptin imapis pasaptinmi
ichanga mana péganganachu. Guellaypaj
mafhacusha captenga aycapapis mafiacushallantana
pdganga.

Waquin laycuna

16 «Pi runawanpis majachacinanpaj manaraj
parlaj runa yatanillaraj jipashta aunichir
paywan cacoj runaga warmin cananpéna simri
shuntanga. Warmipa taytantapis péganga
majachacaj moOsu aycatapis pdagashantano.
17]ipashpa taytan chay runawan tiyananta mana
munaptinpis simrimi pédganga imandmi runa
yatdni jipashwan majachacdnanpaj mosu pégan,
chaynéta.”

18 «Briijucunataga illgachinqui.”

19 «Pipis uywawan cacojtaga wafiuchinqui.”

* 22:17 Deut. 22.28-29  22:18 Deut. 18.10-11  22:19 Lev.
18.23: 20.15-16; Deut. 27.21

20 «Nogapaj sacrifisyuta pishtapdménanpa ruquin
juc dioscunapaj pishtaj cajtaga wafiuchinqui.”

21 Juc-ld runacunataga ama chiquinquichu,
ama Racachinquichu. Gamcunapis Egiptuchoga
carayqui juc-la runami.

22 «Biyuidacunatawan ~wacchacunataga ama
flacachinquichu.™ 23 Nacachiptiqui paycuna
llaquicushpan ruwacamashanta wiyashami.
24 Chaymi fiyupa rabyacurcur wafiuchishayquipaj.
Chaura gamcunapa warmiquicunami biylda
quédanga. Wamrayquicunami waccha quédanga.

25 «Israel-masiqui pishépacojta guellayniquita ris-
taycorga ama cobranquichu wawantapis guel-
lay ristacoj cobrashannéga.” 26 Guellayniquipaj
punchunta rinda churaycuptenga tardi pacha
chacaptin cutiycachinquina. 27 Chayllami caycan
gasaypita pitucunanpéapis. Mana cutichiptiqui,
(imanwantaj pufionga? Cuyapdcoj cashpami pay
mafiacamashanta wiyashaj.*

28 «Tayta Diosniquitaga ama manacajman
churanquichu. Mandashojniquicunapéapis ama
Maldisyunidu cachun> ninquichu.”

29 «Ama gonganquicunachu nogapaj
apamuyta ima micuytapis poguptin rimir-punta
shuntashayquita, chayno ubaspita rurashayqui
binutapis.

«Guechpa caj ollgu wamrayquitapis goycaman-
qui. 30 Chayno nogapdmi canga wécapa, uyshapa,

* 22:20 Deut. 17.2-7 © 22:22 Exo. 23.9: Lev. 19.33-34; Deut.
24.17-18; 27.19 * 22:25 Lev. 25.35-38; Deut. 15.7-11; 23.19-20
* 22:27 Deut. 24.10-13 © 22:28 Hech. 23.5

cabrapa rimir caj wawancunapis. Yurishanpita
ganchis junajyajllami chay mallwacunaga ma-
manwan canga. Warannin pusaj caj jundga no-
gapdna apamunqui.

31 «Gamcunaga canqui nogapaj acrasha runacu-
nami. Chaymi ama micunquichu jirca animal-
cuna wafiuchishan uywapa aychanta.™ Chay ay-
chataga allgucunata garaycunqui.

23

Imano arriglananpdpis nishan

1 «Mana musyashayqui cajtaga ama <Rasun-
pami> ninquichu.” Llutan rurajcunapa faburnin-
pis ama jatarinquichu.

2 «Waquin runacuna mana allita ruraptinpis
paycunandga ama ruranquichu.  Autoriddpa
Naupancho achcaj jucndpa-jucndpa niptinpis gamga
rasun cajllata parlanqui. 3 Llutanta rurasha
captenga ni pobri captinpis ama faburnin
jatarinquichu.™

4 «Contrayquipa ima uywanpis pantacasha
caycajta tarishpayquega duyfiunman cutichinqui.
5 Contrayquipa uywan cargantin tunisha caycajta
ricarga ama pdsacunquichu. Chaypa ruquenga
yanapar jatarachéshinqui.”

6 «Dimandacamuptenga pobritapis alli arriglan-
qui. 7 Mana rasunpa cajta dimandacamuptenga
ama chasquinquichu. Mana juchayoj runapaj
ama ninquichu Juchayojmi cayga. Wafiuchun»

* 92:31 Lev. 17.15 © 23:1 Exo. 20.16; Lev. 19.11-12; Deut. 5.20
* 23:3 Lev.19.15 © 23:5 Deut. 22.1-4

nishpayqui. Juchaynaj runata wafiuchejtaga man-
ami perdunashéchu.

8 «Autoridd captiqui faburnin canayquipaj
pacayllapa guellayta pigayta munashuptiquipis
ama chasquinquichu. Guellayta chasquej cdga
ricacun gapranOnami. Chaymi rasun cajtapis

manana cdsupannachu. ChaynOpami guellay
chasquéga juchaynajtana juchayoj canqui> nir
castigan.®

9 Juc-ld runacunata ama Hfacachinquichu.
Gamcunapis Egiptuchdga juc-la runa cashpayqui
Nacarayquimi. Chaymi imano facay cashantapis
musyaycarga juc-la runata cuyapanqui.”®

Aruypita imay jamananpdpis nishan

10 «Micuytaga sojta watami murupacunqui
shuntapacunqui. 11 Watannin ganchis wataman
aywaj cajchonaga chacrayquita jamachinqui.
Chacrayquicho shiwa wifiamur pogojcunaga
canga pobricuna shuntacunallanpéna, jirca
animalcuna micunallanpéna. Ubas chacrayquita
olivo chacrayquitapis chaynélla ruranqui.”

12 «dma aruyniquitapis sojta junaj arunqui.
Warannin ganchis junaj cajchdga® jamanqui
aroj wacayquicuna, carga apaj uywayquicuna
jamananpaj. Callpan yapay yurinanpaj
jamachinqui uywayniquicunatapis arupacoj
juc-la runacunatapis.

* 23:8 Lev. 19.15; Deut. 16.19 * 23:9 Fxo. 22.21; Lev. 19.33-34;

Deut. 24.17-18; 27.19  * 23:11 Lev. 251-7  23:12 Exo.
20.9-11: 31.15; 34.21: 35.2; Lev. 23.3; Deut. 5.13-14

13 «Noga nishétaga juctapis mana gongaypa lla-
panta cumlinqui. Juc-1d runacuna yéracushan dios-
cunata ama mafhacunquichu. Chay dioscunapa
jutintaga ama rimanquipischu.

Quimsa jatun fistacunapaj rimashan
(Exo. 34.18-26; Deut. 16.1-17)

14 «Cada watacho quimsa cuti fistata ruranqui
nogata rispitamashpayqui.

15 «Lebadiiraynaj Tantata Micuna fistata ruran-
qui. Chay fistachOga nishdndlla ganchis junaj
lebadiiraynaj tantallata micunqui.* Chaytaga ru-
ranqui Egiptupita llojshicamushayqui Abib quil-
lachomi. Pipis nogata aduramaj shamoj caga ji-
naylla ama shamongachu.

16 «Chaypita Chaqui Micuy Cosécha fistata ruran-
qui rimir caj coséchata shuntayta usharcur.” Wata
ushananchopis coséchata shuntayta usharcur Ubas
Cosécha Ushay fistata ruranqui.”

17 «0llgu cajcunaga watacho quimsa cutimi noga
TAYTA DIOSNIQUIPA flaupdman shamonga cada fista
rurayllan.

18 «Nogapaj uywayquita pishtarcur apamur uy-
wapa yawarnintawan lebadiirayoj tantata tallur-
cachir ama rupachinquichu. Chay uywapa wiran-
tapis waranninpaga ama churaycunquichu.

19 «Chacracho murushayqui micuyniquita rimir-
punta shuntar raquishan mas allinnin cajtaga
apamunqui rispitaménayquipaj caycaj wasiman.™

* 23:15 Exo. 12.14-20; Lev. 23.6-8; Ntim. 28.17-25 * 23:16 Lev.

23.15-21; Nim. 28.26-31 * 23:16 Lev. 23.39-43 ~ 23:19 Deut.
26.2

«Cabra-mallwapa aychantaga ama yanunquichu
mamanpa léchinwanga.”

Israelcunata Tayta Diospa anjilnin pushashan

20 «Nogaga anjilnétami cachaycdmé gamcunata
pushashunayquipaj, aywaptiqui imapitapis
chapéshunayquipaj. Chayachishunquipaj
gamcunapaj camarishd cajman. 21 Payta
wiyacuy. Paypa contran imatapis ama ruraychu.
Payga nogapa ruqué cashpanmi munaynéwan
imatapis ruranga. Contran ruraptiquega manami
perdunashunquipédchu. 22 Payta wiyacuptiquega
gamcunata chiquishojcunapa contranmi cashaj.
23 Anjilné pushar chayachishunquipaj Amorreo
runacuna tiyaycashanman Het runacuna tiyay-
cashanman, Ferez runacuna tiyaycashanman,
Cananeo runacuna tiyaycashanman, Hev
runacuna tiyaycashanman, Jebus runacuna
tiyaycashanman. Chay runacunataga nogami
ushajpaj illgachishépaj. 24 Chay runacuna
«diosné> nishantaga ama aduranquichu. Chaypa
ruquenga iduluncunata illgdchinqui. Rispitashan
wanca rumincunatapis agullargarinqui.

25 «Nogallami TAYTA DIOSNIQUEGA cd. Chaymi
nogallata rispitamashpayqui aduramanqui.
Chayno cawaptiquega bindisyunta goshayquipaj
micuypis, yacupis mana pishéshunayquipami,
ima gueshyapis mana charishunayquipami.
26 Gamcunachdoga manami ni jucnayllapis
warmicuna shullongapéachu, ni  manami
cangapachu wawata mana tarejpis. Chayno

* 23:19 Exo. 34.26; Deut. 14.21

manami wafiunquipdchu edéniquiman manaraj
chayarga.

27 «<Nogami camacdchishaj gamcuna pdsashayqui
nasyuncunapa tiyajcunaga  manchacushu-
nayquipaj, ima ruraytapis mana camépacunanpaj,
gueshpir aywacunanpaj. 28 Chayno fiyupa
mancharichiptémi Hev runacuna, Het runacuna,
Cananeo runacunapis gueshpir aywaconga.
29 Chayno captinpis pushaycashd nasyunman
chayachishpd chay runacunata manami juc
watallachdga gargushdchu. Juclla garguptéga
chacra jamacur purunyanmanmi, jirca
animalcunapis mirar  ushashunquimanmi.
30 Gamcunapa faupayquipitaga wamrayquicuna
miraynin-tupu wallca wallcallami gargushdpaj.
Chaypitanaga llapan chacrancunawan
gamcunanami duyfiu quédanquipaj.

31 «Nasyunniquipa lindan caynémi canga: Puca
lamarpita Filistea runacuna tiyashan cantun
lamarcama, chunyajpitana Fufrates mayucama.
Chaycho tiyajcunataga gargunayquipaj

munayniquimanmi churashaj. 32 Chay
runacunawanga alli  goydnayquipaj ama
parlacunquichu. Ni diosnincunatapis ama
aduranquichu. 33 Chay runacunataga

ama cachanquichu tiyashayqui nasyuncho
tiyananpaj. Gamcuna cajcho tiyarga mana
wiyacaménayquipdmi  shimita goshunquipaj.
ChaynOpami paycuna ydracushan dioscunata
aduraptiqui castigashayquipaj.»

24

Sinai puntaman mayurcunawan Moisés
aywashan

1 Moisesta TAYTA DIOS niran: «Noga
caycashd puntaman wichdmuy Aaronwan,
Nadabwan, Abiliwan, mas ganchis chunca
(70) rispitddu Israel mayur runacunawanpis.
Paycunaga puntaman manaraj chayamur
carullachona gongurpacuchun. 2 Chaypita
mastaga noga cajman ama wichdmuchunchu.
Gam japallayquinami caycashd cajmanga
chayamunqui.»

3 Moisés cutiycur llapan Israelcunata willa-
paran TAYTA Dios imata nishantapis, laycunata
willapashantapis. Chaura runacunaga llapan
nipacuran: «TAYTA D10s nishancunataga llapan-
tami cumlishdcuna» nir® 4 Chaymi Moisesga
TAyTA D10s nishanta llapanta isquirbiran.

Warannenga tutalla jatarishpan punta
chaquincho altarta pergaran. Nircur chunca
ishcay (12) wancata ichichiran. Chay
wancacunaga caran chunca ishcay (12) Israel
tribucunapa ruquinmi. > Nircur Israel m@sucunawan
pishtachiran tdrucunata rupachina sacrifisyupaj,
alli goyaypita sacrifisyupapis. 6 Pishtashan
toru-mallwapa pullan caj yawarninta Moisés
chariran angaracunawan. Pullan cajwanna
altarta chajchuran. 7 Chaypitaga contratuta
rurar isquirbishan libruta liguiparan llapan

runacunata. Chaura runacunanami niran:
«TAyrA  Dios nishancunataga llapantami

wiyacushaj, cumlishaj» nir.

* 24:3 Exo.19.8; Deut. 5.27

8  Chayno aunircuptinnami Moisesga
angarawan charishan yawarta chajchuran
runacunapa jananpa. Chajchur cayno niran:
«Cay yawarga TAyTA DIOS gamcunawan
contritu rurashanta yarpinayquipdmi,” llapan
willapashushayquitapis cumlinayquipémi.»*

9 Chaypita Moisesga puntapa aywaran
Aaronwan, Nadabwan, Abitiwan ganchis chunca
(70) mayur Israelcunawan. 10 Chaychomi
mayurcunaga ricaran Israelcuna ydaracushan
Tayta Diosta. Lluchcarashanga zafiro rumipita
rurashano chip-chipyaycaj caycaran. Colorninpis
syélunbraj caran. 11 Tayta Diosta ricaycarpis
mayur runacunaga manami wafluranchu.
Paycunaga chaycho micuran upuran.

Sinai puntaman Moisés aywashan

12 TAYrA D10oSGA Moisesta niran: «Quiquin
puntaman wicharcur shuydmanqui.  Nogami
entregashayquipaj laja rumicunacho
isquirbishéta. Chaychomi isquirbiraycanga
Israelcunata yachachinayquipaj caj laycuna,

mandamintucuna.»
13 Chaymi Moisesga yanapajnin Josuéwan

wicharan Tayta Dios caycashan puntaman.
14 Israel mayurcunata niran: «Cutimundcama
cayllacho shuyarpaycamay. Gamcunawanmi
quédaycan Aaronwan Hur. Imapis captenga
paycunata willanqui arriglashunayquipaj.»

15 Chayno nircur Moisés puntaman
wichaycaptin puntata pucutay chapacurcuran.

* 24:8 Mat. 26.28; Mar. 14.24; Luc. 22.20; 1Cor. 11.25; Heb. 10.29
* 24:8 Heb. 9.19-20

16 Sojta junaj intéru chay puntallacho pucutayga
pufiurdcuran. Chay Sinai puntapitami TAYTA DI1oS
munayniyoj cashanpis ricacdmuran. Warannin
ganchis junajcho TAYTA DI0SGA pucutay rurinpita
Moisesta gayamuran. 17 TAYTA DIOS munayniyoj
car achicyashanta ricaptin Israelcunapédga
caycaran quiquin puntata nina rupaycajnoraj.
18 TayTA DIos gayamuptinmi Moisés puntaman
siguir wichar pucutay rurinman yaycuran.
Chaychomi goyaran chuscu chunca junaj chuscu

chunca (40) pagas.”

25

Tolduta rurananpaqj y ofrendata shuntananpaj
willapashan

(Exo. 35.4-9)

1 Sinai jircacho Tayra Diosca Moisesta
cayno niran: 2 «Israelcunata willay nogapaj
ofrendata apamunanpaj. Ofrendata churayta
munaj cdga llapan shongunpa churachun.
3 Chasquinqui gorita, guellayta, cubrita,
4 jilucunatana muréduta, aurdrata, pucata, linupita
finu jiluta, cabrapa ajchanta, S5 uyshacunapa
garachanta pucaman tifiishata, finu garacunata,
acacia gueruta, 6 candiléru ratananpaj asétita,
alli asyaj jachacunata acrashpan alli asyaj asétita
wiflananman, alli asyaj insinsuman tacuchinanpaj,
7 Onice rumicunata, chayno mas cuyayllapaj
rumicunatapis mas mandaj ciirapa pichéranman
lagapéananpaj, efodman adurnananpaépis.

* 24:18 Deut. 9.9

8 «Chay ofrenda churashancunawan wasi-
nirajta nogapaj ruranqui. Chaynopami gamcuna
tiyashayquicho imaypis tiyashdpaj. ? Chay tiyana
Tolduta, chaycho cananpaj caj cOsacunatapis
ruranqui ricachindpaj caycajtanolla.

Babulta rurananpaj willapashan

(Exo. 37.1-9)

10 «Acacia guerupita ruray juc babulta. Largun
canga juc metru chunca sentimetrun. Anchun
canga sojta chunca pichgan (65) sentimetru.
Altuyninpis canga sojta chunca pichgan (65)
sentimetru. 11 Rurinpa jananpa goriwan
chapyanqui. Chayno intéru cantunpapis
goripita capchi-capchi ribétita churapanqui.
12 Goripita ruranqui chuscu arguyllata
babulpa chuscun chaquin isquinacunaman
churanayquipaj. Churanqui ishcayta jucaj-
ladunman, ishcayta jucaj-ladunman. 13 Chay
babulta wintunanpaj acacia guerupita ishcay
largu gueruta camarinqui. Chay camarishayqui
guerucunata goriwan chapyanqui. 14 Nircur
chay guerucunataga babulman churashayqui
arguyllapa uchcunpa pdsachinqui chaypita
wintunanpaj. 15 Chay churashayqui gueruga
jinallanchoéna jatirdconga. 16 Chay babulmanga
churanquipaj entregandpaj caycaj laycunatami.

17 «Chapananta ruranqui gori-purullapita. Largun
canga juc metru chunca sentimetrun. Anchun
canga sojta chunca pichgan (65) sentimetru.
18 Ishcay querubin anjilcunata rurarcur
chapanapa ishcan cantunman churanqui.
Chay canga gorita martilluwan tacayllapa

rurasha. 19 Chapananwan chay querubin
anjilcunaga canga juc pisalla.  Jucaj querubin
anjil caycanga jucaj cantuncho, jucajna jucaj
cantuncho. 20 Wac-1a cay-la ishcanpis caycanga
Naupanman dlancuna quichasha. Ishcanpis
ricarpaycanga chapanallanman. Chaura
alancunaga chapana jananpa quichasha caycanga.
21Babul rurinman churanqui entreganépaj caycaj
laycunata. Nircur chapananwan chaparcunqui.
22 Gamwan tincorga contratu babulpa chapanan
janancho ishcay querubin anjilcuna caycashan
chaupinpitami willashayqui Israel runacunata
imata ninayquipaj cashantapis.

Tantata  churanan  mésata  rurananpaj
willapashan
(Exo. 37.10-16)

23 «Acacia guerupita ruranqui mésata. Largun
canga isgun chunca (90) sentimetru. Anchun
canga chuscu chunca pichgan (45) sentimetru. Al-
tuynin canga sojta chunca pichgan (65) sentimetru.
24 Intérunta goriwan chapyanqui. Intéru cantun-
papis goripita capchi-capchi ribétita churapan-
qui. 25Chay mésapa cantullanpa churapanqui gan-
chis sentimetru altuta intérunpa tumarejta. Chay-
manpis goripita capchi-capchi rurasha ribétita
churapanqui intérunpa tumarej. 26 Goripita ru-
ranqui chuscu arguyllata. Chay arguyllata chu-
ranqui chuscu isquinanman. 27 Chaura chay ar-
guylla caycanga chaquin tanaraycashan laduncho.
Chay arguyllacunapanami pdsaranga mésata win-
tunanpaj rurashan gueru. 28 Mésata wintunan-
paj guerucunataga ruranqui acacia guerupita.

Intéru jananpana goriwan chapanqui. 29 Goripita
ruranqui latucunata, wishllacunata, jatun wichi-
cunata, cOpacunatapis chaywan altarman binuta
wifiapdnanpaj. 30 Naupdcho caycaj mésamanga
imaypis nogapaj tantata churanqui.”

Goripita candiléruta rurananpaj willapashan
(Exo. 37.17-24)

31 «Martilluwan  tacayllapa  rurachinqui
goripita candiléruta. Jamanan, ichirajnin,
cOpancuna, mogunno caycajcuna, waytapa
uman-nirajcunapis canga juc pisalla. 32 Chay
candiléru canga sojta callapayoj, quimsa jucaj-
ladunpita, quimsana jucaj-ladunpita. 33 Cada
callapa aywajcho canga quimsa mogucuna
almendropa waytan pashtaycaj-niraj. Chaynolla
canga sojtan callapacho. 34Jamananpita chaupi
aywaj ichirajninchodna canga chuscu mogucuna
wayta pashtaraycajno. 35 Chay mogucunaga
cada callapancuna tincurajpa chaquincho canga.
Chaynopami cada lddunpa quimsa callapacuna
canga candilérupa sojta callapan cananpaj.
36 Chay wayta pashtaraycaj moguncunaga
canga jinallanpita martilluwan tacaypa rurasha.
37 Ganchis tiibu-nirajcunata ruranqui candilérupa
puntanman churanayquipaj. Chaycunata
camacachinqui Naupallaman achquénanpaj.
38 Tindsuncunapis, llipta shuntacunan latu-
mallwancunapis canga gorillapita. 39 Candilérutaga
llapan cOsancunatawan ruranqui quimsa chunca

* 25:30 Lev. 24.5-8

quimsan (33) quilu goripita. 40 Chaytaga ruranqui
cay puntacho ricaycéchisha-nirajta.”

26

Tolduta rurananpaj willapashan

(Exo. 36.8-38)

1 «Tiyand Tolduta ruranqui chunca télapita.
Chayta awanqui caupusha finu linu jilupita,
murdaduman, aurdraman, pucaman tifiishata. Chay
jananman burdanqui cuyayllapaj querubin
anjilcunata. 2 Teélacunapaga cada-lUnunpa
larguynin canga chunca ishcay (12) metru
medyan, anchuyninna ishcay metru. 3 Pichga
télacunata pésanqui jucnayllano cananpaj. Yapay
pichga cajtapis pésanqui jucnayllano cananpaj.
4 Pésashayquipa largu caj cantunman ujalcunata
jiranqui murddu télapita. Jucaj-ladun largu cajpa
cantunmanpis chayno jiranqui. 35 Rimir caj
jirachishayquiman churanqui pichga chunca
(50) ujalcunata; guepa caj jirachishayquimanpis
pichga chunca (50) ujalcunata. Chaura jucaj
télapa ujalnincunaga jucaj télapa ujalnincunawan
tincunacusha caycanga shinrichinanpaj.
6 Chayno goripita rurachinqui pichga chunca
(50) ticpinOcunatapis télaman jirachishayqui
ujalcunapita  ishcanta  shinrichinayquipaj.
ChaynOpami juc pisan0Olla chaparaycanga chay
Tolduga.

7 «Cabrapa ajchanpitapis awanqui chunca juc
bayétacunata. Chay bayétacunawan gatanqui Toldu
jananpa. 8 Chay bayétacunapaga cada-iinunpa

* 25:40 Hech. 7.44; Heb. 8.5

larguynin canga chunca quimsa metru medyan
(13.5), anchuyninna ishcay metru. 9 Nircurnami
pichga caj bayétacunata largun cajpa jiranqui juc-
nayllano cananpaj. Chayno sojta cajcunatapis
largun cajpa jiranqui jucnayllano cananpaj. Sojta
caj jirashayqui bayétaga canga puncu yaycuna-
cho pésardnanpaj. Chay pésaraj cajtaga jananman
doblanqui.

10 «pésasha caycaj bayétacuna tincurdnanpa jucaj
cantunman pichga chunca ujalcunata jiranqui.
Yapay jucaj cajpa tincurdnanpaj caj cantunmanpis
pichga chunca ujalcunata jiranqui. 11 Chayno
runsipita ruranqui pichga chunca (50)
ticpindcunatapis bayétaman jirashayqui ujalcunata
shinrinayquipaj. Chayndpami juc pisanolla canga.
12 Toldu guepanpa puchurdchun pullan metru.
Chay guepanpa pasar puchoj cdga pampacho
mashtaranga. 13 Chayno toldupa ishcan-lédpapis
puchuranga pullan metrucama. Chay puchoj ciga
waguiranga ruricho gatasha cajta chaparananpaj.

14 «Mas jananpapis uyshapa garachan pucaman
tifiishawan gatanqui. Mas jananpana chapanqui
finu garacunawan.

15 «Tolduta ichichinayquipdga marcuncunata
ruranqui acacia guerupita. 16 Cada marcupa
larguynin canga chuscu metru medyan.
Anchuyninna canga sojta chunca pichga
(65) sentimetru. 17 Cada marcupa ishcay
chaquincunatapis ruranqui. Chaynolla ruranqui
llapan marcucunapaj. 18 Sur caj-laduncho
ichichinayquipaj ruranqui ishcay chunca (20)
marcucunata. 19 Chay ishcay chunca marcucuna

(20) ichirdnanpaj guellaypita ruranqui chuscu
chunca (40) jamanancunata. Chaura cada marcu
jamaraycanga guellaypita ishcay jamanacho.

20 «Norte caj-ladunpdpis ruranqui ishcay chunca
(20) marcucunata. 21 Chay caj-lapépis guellaypita
ruranqui chuscu chunca (40) jamanancunata.
Chaura cada marcu jamaraycanga guellaypita
ishcay jamanacho. 22 Guepan caj-lapdpis
ruranqui sojta marcucunata. Chayta ichichinqui
inti yaganan caj-ldman. 23 Chay guepancho
ishcan isquinancunapaj ruranqui mas ishcay
marcuta. 24 Chay marcucunaga isquinacunacho
canga isquinayoj cananpaj doblasha. Janaj
ushajninchona arguyllawan chariraycanga. Jucaj
isquinachOpis jucaj isquinachonolla ruranqui.
25 Chaura llapanga canga pusaj marcucuna, cada
Unun ishcay jamanancunawan-cama. Llapanpaga
canga guellaypita chunca sojta (16) jamacunana.

26-29 «Tolduta quinranpa chacaraj guerucu-
natapis acacia guerupita ruranqui chunca
pichgata (15). Chaycunaga pichga canga jucaj-
ladunpa ichiraj marcucunata charirdnanpa;.
Yapay pichgana canga jucaj-ladunpa ichiraj
marcucunata charirdnanpaj. Yapay pichga
cajna canga guepanpa ichiraj marcucunata
charirdnanpaj. Chay quinranpa chacaj gueru-
cunataga goriwan chapyanqui. Marcucunatapis
goriwan chapanqui. Arguyllacunatapis goripita
ruranqui quinranpa chacaraj guerucuna chaypa
pasardnanpaj. Marcupa pullan chaupinpa chacaraj
gueruga juc cantupita juc cantucama pésaranga.

30 «Chay Toldutaga ruranqui puntacho

ricachishétano.

31 «Toldu ruricho raquir chapardnanpaj télata
awanqui caupusha finu linu jilupita, murdduman,
aurOraman, pucaman tifiisha jilupita. Chay
jananman burdachinqui cuyayllapaj querubin
anjilcunata. 32 Acacia guerupita chuscu
tushacunata ruranqui. Chaytaga goriwan
chapanqui. Jamanancunana canga guellaypita.
Tushacunapa puntanman churanqui goripita
arguyllata chaypita télacunata warcunayquipaj.
33 Nircur Tolduta gatananpaj ticpindcunawan
shinrishan  rurincho  télataga  waguinqui.
Chauraga chay téla raquenga ishcay cuartuman.
Ruri caj canga Mas Rispitddu cuartu, jawaman
cajna Rispitidu cuartu.® Mas Rispitadu
cuartuman churanqui laycuna churaraycashan
babulta. 34 Nircur chay babulta chapananwan
chaparcunqui. 35 Tantapaj caycaj mésatana
churanqui Rispitddu cuartucho jucaj-laduman.
Candilérutapis churanqui mésapa wash'ganman.
Chaura mésawan candiléruga wac-la cay-la
caycanga.

36 «Tolduman yaycuna puncunpédna ruranqui
caupusha finu linu jilupita, murdduman, aurdraman,
pucaman tifiishapita. Chay jananman cuyaylla-
paj camarajta burdachinqui. 37 Acacia guerupita
pichga tushacunata ruranqui. Chaytaga gori-
wan chapyanqui. Pichga jamanancunapis canga
runsipita. Tushacunapa puntanman churanqui
goripita arguyllata chay awashayqui télacunata
warcunayquipaj.

* 26:33 Heb. 6.19: 9.3-5

27

Runsipita altarta rurananpaj willapashan
(Exo. 38.1-7)

1 «Altarta ruranqui chuscu isquinayojta,
acacia guerupita. Cada ladunpa larguynin
canga ishcay metru ishcay chunca picha
sentimetrun. Altuyninpis canga juc metru
ishcay chunca pichga sentimetrun. 2 Chuscun
isquinancho wagratano ruranqui. Chaycuna
canga llagllaypa rurasha quiquin altarwanga
chay aywarajlla. Nircur intérunpa runsiwan
chapyanqui. 3 Uchpa shuntacunantapis,
uchpa chagacunantapis, tasunnincunatapis,
rinchincunatapis, wichincunatapis ruranqui.
Chaycunaga llapanpis runsipita rurashalla canga.
4 Chayno réjasnincunatapis mallatano runsipita
ruranqui. Cada isquinancunapita charirdnanpapis
runsipita ruranqui arguyllacunata. > Nircur
réjastaga churanqui altarpa shimin chaquinman.
Chaura chay réjasga altarpa pullannincho
caycanga. 6 Altarpa wintucunantapis acacia
guerupita ruranqui. Chaycunataga intérunta
runsiwan chapyanqui. 7 Chay guerucunata
ishcan-lacho réjasta chariraycaj arguyllapa
uchcunpa pésachinqui chaypita wintunanpaj.
8 Chay altarga canga puntacho ricachishdnomi
tablapita rurasha alayri uchcu mancaraycajlla.

Toldupa guenchanta rurananpaj willapashan
(Exo. 38.9-20)
9 «Tolduga sawanniyoj cachun. Chay sawan
intéru cantunpana finu linu télawan guenchan-
qui. Jucaj-ladunpalarguynin canga chuscu chunca

sojta metrun. Chay caj canga sur caj-lapami.
10-11 Norte caj-ldpapis larguynin canga chuscu
chunca sojta metrun. Chaycunapéaga cada ladunpaj
canga ishcay chunca tushacuna. Chay tushacuna-
pana runsipita jamanancuna cada ladunpaj canga
ishcay chunca. Aushincunapis, arguyllancunapis
guellaypita canga.

12 «Guepan caj-ldpa anchuynin canga ishcay
chunca quimsa metrun. Chaypapis finu linu
télawan guenchanqui. Chaychodga canga chunca
tushacuna, chunca jamacunancuna. 13 Puncunpis
inti yagamunan caj-lapa ricaraycanga. Chay-
papis anchuynin canga ishcay chunca quimsa
metrun. 14 Chay ldduchdomi canga puncu. Puncu-
pita jucaj laduman canga ganchis metrun. Chay-
cho canga quimsa tushacuna quimsa jamanan-
cuna. 15Puncupita jucaj-ladduman cajpis canga gan-
chis metru. Chaychdpis canga quimsa tushacuna
quimsa jamanancuna.

16 «Quiquin sawan puncu yaycunapa anchuynin
canga isgun metru. Chaypaj awanqui caupusha
finu linu jilupita, murdduman, aurdraman, pucaman

tifiishapita. Chayga cuyayllapaj burdasha
canga. Chaypdga canga chuscu tushacuna
jamanancunawan-cama. 17 Intéru cantunpa

tumariraj tushacunapaga arguyllancuna,
aushincuna canga guellaypita. Jamanancunana
canga runsipita. 18 Chay guencharaycaj
sawan pampaga canga chuscu chunca sojta
metru larguynin, ishcay chunca quimsa metru
anchuynin. Chay guenchapa altuyninna canga
ishcay metru ishcay chunca pichga sentimetrun.

Guencharananpaj caj télaga canga finu linupita.
Ichiraj guerucunapaga jamanancunapis canga
runsipita. 19 Tolduta chariraj istdgancunapis,
Toldupa sawanninpa guenchanta chariraj
istdgancunapis, waquin coOsacunapis runsillapita
canga.

Candilérupaj asétita rurananpaj willapashan

(Lev. 24.1-3)

20 «Israelcunata willapay candiléru imaypis
rataycdnanpaj olivota gapchishan chuya caj asétita
apamunanpaj. 2! Aaronnami wamrancunawan
camacdchenga achquicuna faupacho warayllata
ratananpaj. Tiyand Tolducho babulta téla
chaparaycashanpita jawaman caj cuartucho
rataycanga. Chay nisha laycunaga imaycamapis
canga Israelcunapaj, paycunapita mirar
aywajcunapapis.

28

Cliracuna jaticunanpaj cajta rurananpaj willa-
pashan

(Exo. 39.1-31)
1 «sraelcunapita wauguiqui Aaronta acray

sirbimaj cira cananpaj. Chayno acray
wamrancunatapis: Nadabta, Abiuta, Eleazarta,
Itamarta curdcuna cananpaj. 2 Wauguiqui

Aardn rispitddu clira cashpan jaticunanpaj
rurachinqui cuyayllapaj camarajlla ropata.
3 Chayta imano rurananpdépis sumaj willapanqui
rurayta yachananpaj yarpayta goshd runacunata.
Chay rurashan roOpata jaticuptin llapanmi
musyanga Aaron acrasha curd cashanta.

4 Rurachinqui: pectoralta, efodta, cuyayllapaj
burdasha sotdnanta, cuyayllapaj burdasha péasaypa
largu ropata, shucullpinta, labur wachcutapis.
Chay rOpacunataga rurachinqui wauguiqui
Aaronpaj, wamrancunapdpis acrashd ciiracuna
car sirbimaénanpa;. 5 Chaycunataga awanga
goriwan talluchiypa, caupusha finu linu jiluwan,
murdduman, aurdraman, pucaman tifiisha jiluwan.

Efodta imano rurananpdpis willapashan
(Exo. 39.2-7)

6 «Efodta rurachinqui goriwan, caupusha jilupita
rurasha finu linu jiluwan, murdduman, aurdraman,
pucaman tifiisha jilucunawan. Chaycunataga
yachaj runacuna awanga. 7 Efodga canga ishcay
téla. Ishcanpa puntancho canga umrunpa
shawatarar chaycunapita watacunanpaj.
8 Efodwan juc pésallami canga wachconga. Chay
wachcuga canga gorinpawan caupusha jilupita
rurasha finu linu télawan, murdduman, aurdraman,
pucaman tifiisha télacunawan awasha.

9 «Nircorga achicyaycachaycaj ishcay Onice rumi-
cunaman isquirbinqui Israelpa wamrancunapa
jutincunata. 10 Chay jutincunataga isquirbinqui
mayurpita gallaycur shullcacama. Jucaj rumiman
isquirbinqui sojtata. Yapay jucaj rumimanna
isquirbinqui sojta cajta. 11 Chay rumicunaman
juticunataga isquirbenga aldja ruray yachajmi.
Sélluta rurashanno ruranga. Chay rumitana
churanqui goripita cafichicuna caycajman.
12 Nircur chayta churanqui efod ishcan-1a
umrunpa pdasardnan cajman. Chaynodpami Aaron
Naupdman shamushpan juticuna isquirbiraycaj

rumicunata apamonga. Chaycuna canga
Israelpita mirajcunata noga yarpandpami.
13 Cafiichicunataga goripita rurachinqui. 14 Nircur
pilltaypa ishcay curduncunatapis goripita
rurachinqui. Chaycunataga efodpa umruncho
caycaj caflichicunaman charichinqui.

Pectoralta rurananpaj willapashan

(Exo. 39.8-21)

15 «Ciira péchunman churacunan pectoral canga
imano camacdachishitapis clira musyananpaj.
Chaytapis rurachinqui efodta rurachishayquino
goriwan, caupusha jilupita finu linu télawan
awashapita, murdduman, aurframan, pucaman
tifiisha télanpawan. Chaycunataga yachaj
runacuna ruranga. 16 Rurarcachir doblanqui
bolsano chuscu isquinayojta, cuarta largun,
cuarta anchuyojta. 17 Jananman lagachinqui
cuyayllapaj rumicunata chuscu filata.  Rimir
caj filacho caycanga cayno jutiyoj rumicuna:
sardica, topacio, carbunclo. 18 Ur'gan filacho canga:
esmeralda, zafiro, diamante. 19 Mas ur'gan filacho
canga: jacinto, dgata, amatista. 20 Ushanan caj
filacho canga: berilo, Onice, jaspe. Chaycunaga
llapanpis carcaycanga goripita rurasha caycaj
cafiichicunacho. 2! Chay rumicunachdga caycanga
chunca ishcay Israel tribucunapa jutincunami.
Cada Ununpa jutincunami juc rumicho-cama
caycanga. Sélluta rurajno rurashami jutenga
caycanga.

22 «Pectoralpaj  rurachinqui  curduntano
goripita pilltaypa. 23 Chay pectoralcho goripita
rurachinqui ishcay arguylla-mallwacunata.

Chaycunaga caycanga pectoralpa jana caj ishcan-
14 isquinancunacho. 24Ishcan gori curduncunatana
charichinqui pectoralpa ishcan-l1a isquinancho
arguylla caycajman. 25 Chay curduncunapa
jucaj puntancunatana charichinqui cafiichicunata
rurashayqui efodpa umrunman. 26 Yapay goripita
rurachinqui ishcay arguylla-mallwacunata.
Nircur chaycunata churanqui pectoralpa ura caj
ishcan-la puntan rurinman. 27 Yapay goripita
ruranqui ishcay arguylla-mallwata. Nircur
churanqui efodpa faupan caj-ldpa wachcu
aywanan faupanman. 28 Chaura pectoralcho
ishcay arguylla-mallwacuna caycajpita aurora
curdunwan watanqui efodpa ishcan laduncho
arguylla caycajman. ChaynoOpami pectoralga
efodpita mana yargongachu.

29 «ChaynOpami péchuncho pectoralta jatisha
aywar Aaronga Israel tribucunapa jutincunata
purichenga faupdman yaycamuptin paycunata
yarpandpaj. 30 Chay pectoralman churanqui
Urimta Tumimtapis.® Chaura faupdman
yaycamushpan Aaronga péchuncho charaycanga
imano camacéichishtapis musyananpaj.

Clirapa Sotdnanta rurananpaj willapashan

(Exo. 39.22-31)

31 «Efodpa rurincho jaticunan sotinanta
rurachinqui murédu télapita. 32Pullan chaupincho
uman yaycunanpaj uchcuyojta rurachinqui.
Chay uchcu sinchi cananpaj awaypa awasha
canga ribétino mana rachinanpaj. 33 Auréra

* 28:30 Num. 27.21; Esd. 2.63; Neh. 7.65

télapita, murddu télapita, puca télapita rurachinqui
wallwacunata purupuru-nirajta. Sotdnan ura
puntanpa intéru tumarejpa churachinqui
wallwacunatawan gori campanillata talluchiypa.
34 Churachinqui juc wallwata, juc gori
campanillata, yapay juc wallwata yapay juc gori
campanillata sotdnan puntanpa intérun tumare;.
35 Aaronga clra cayninta cumlej Rispitddu
cuartuman yayconga chay sotinan jatishami.
Yaycuptin, llojshimuptinpis chay campanillacuna
wiyacanga Aaron mana wafiunanpaj.

36 «vinchatano goripita rurachinqui llapchallata.
Chayman sélluta rurashanno isquirbichinqui.
Chaychoga <TAYTA DIOSPAJACRASHA CAR SANTO»
nirmi isquirbiranga. 37 Chay vinchano
caycajtaga aurora curdunwan charircachir Aaron
wataconga urcunman, shucullpin jananman.
38 ChaynOpami Aaronpa urcuncho caycanga.
Maygan Israel runapis aduraycdmashancho
juchata aparicuptenga Aaronllanami juchata
aparicushano caycanga. Chay vincha-nirdga
Aaronpa urcuncho  wataraycanga jucha
rurajcunata juchanpita perdunandpaj.

39 «Finu linupita rurachinqui pésaypa largu
ropata. Chayno finu linullapita awachinqui
shucullpinta, labur wachcutapis. Awarcur
wachcumanga  cuyayllapdcunata  burdanga.
40 Aaronpa wamrancunapaj rurachinqui
pdsaypa largu ropacunata, labur wachcuncunata,
shucullpincunata, chayta jaticur camarananpaj,
rispitddu cananpaj.

41 «Chaycunata rurarcachir wauguiqui Aaronta

wamrancunatawan jatipanqui. Nircur uman-
man asétita wifiapanqui acracushdcuna cananpaj,
clrdcunana cananpaj. Shuyni raquinqui ciirdcuna
cashpan sirbiménanpaj.

42 «Chayno awachipanqui ajlruntapis
chegllanpita gongurnincamalla finu linu télapita,
pengayninta chapananpaj. 43 Tolduman
yaycunanpaj Aaronpis wamrancunapis jaticonga
chay ajlrucunata. Rispitddu cuartucho altarman
sirbimaj aywashpanpis jatisha yayconga. Ajuiruta
jaticoni yaycoj cdga juchata aparicushpan
wafiongami. Chay nishdcunaga imaycamapis laymi
canga Aaronpaj y paypita mirajcunapaépis.

29

Cliracunata churananpaj willapashan

(Lev. 8.1-36)

1 «sirbimaj ciiracuna cananpaj churashpayqui
cayno ruranqui: Acranqui sdnu tOru-mallwata,
ishcay sdnu carnitapis. 2 Lebadiiraynaj
tantata ruranqui. Lebadiraynaj tortatapis
ruranqui asétiwan chapushallata. Lebaduraynaj
llapsha tantacunatapis ruranqui jananpa

asétiwan  pichushallata. Chaycunataga
ruranqui alli caj jarinapita. 3 Chaycunata
camarinqui canastaman. Nircur Tincuna
Tolduman garamanayquipaj apamunqui

acrashayqui uywacunatawan iwal. 4 Chayno
pushamunqui Aaronta wamrancunatawan Toldu
puncuman. Chaychonami purificashpayqui
paycunataga bafanqui. 5 Nircur Aaronta
jatipanqui rurachishayqui pdsaypa rurasha

largu ropata, sotdnata, efodta, pectoraltapis.
Nircur efodpa  wachcunwan chegllanpa
watapanqui. Umanman jatipanqui shucullpinta.
Chay shucullpinpa jananmanna urcunman
watapanqui isquirbiraycaj gori vincha-nirajta.
7 Chayno jatiparcur acrar wifiapdna asétita
Aaronpa umanman  wiflapanqui  nogapaj
acrashana cananpaj. 8 Nircur wamrancunatapis
Naupayquiman  gayanqui. Witimuptinna
pdsaypa rurasha largu ropata jatipanqui.
9 Aarontano wamrancunatapis wachcuwan
chegllanpa watapanqui. Shucullpintapis
jatipanqui.  Chayntmi paycunataga cuirdcuna
cananpaj churanqui. Cananpitaga Aaronpita
mirajcunallanami imaycamapis ciira canga.

10 «Nircur  toru-mallwata apanqui Toldu
puncuman. Aaronna wamrancunawan chay
uywapa uman jananman maquincunata
churanga. 11 Nircur chay t6ru-mallwataga
nogapa Haupdcho Toldu puncucho pishtanqui.
12Yawarninman déduyquita tOparcachir pichunqui
altarpa wagrancunata. Waquin caj yawarnintana
tallinqui altar chaquinman. 13 Pacha
wirancunata, fatinpa puntanta, ishcan rurunta
wirantinta jorgurcur altarcho rupachinqui.
14 Aychanta, garanta, ashashnincunata, chay
tiyaycashayquicunapita juc-ldman jorguycur
rupachinqui juchapita perdunasha cananpaj
ofrenda captin.

15 «Jucaj carnipa umanmanpis Aaronwan
wamrancuna maquincunata churanga. 16 Chayno
rurarcur pishtanqui. Nircur yawarninwan



EX0DO 29:17 civ EXODO 29:23

chajchunqui chay altarta intéru cantunpa.
17 Aychantana cuartisanqui. Pachancunata
macshuncunatawan mayllanqui. = Mayllarcur
churanqui cuartisashayqui aychawan uman
altarcho churaraycashanman. 18 Nircur chay
uysha aychataga chay altarcho rupachinqui.
Rupachishayquipa jOmuynin nogapaga
shongopédno canga. Chayga canga rupachina
sacrifisyumi.”

19 «Nircorga jucaj carnipa uman jananmanna
Aaronwan wamrancuna maquinta churanga.
20 Chayno rurarcuptin pishtanqui. Yawarnintana
wallcallata charircur Aaronpa wamrancunapa
deréchu caj rinrinpa llapllanman, deréchu
caj maquinpa maman dédunman, deréchu caj
chaquinpa maman dédunmanpis pichupanqui.
Puchoj caj yawarwanna altarpa intéru cantunpa
chajchupanqui. 21 Altar janancho yawar
caycajtawan acrar wifiapdna asétitana Aaronta,
ropanta chajchupanqui. Chayno ruranqui
wamrancunatapis, ropantinta. Chaynopami
Aaronpis wamrancunapis sirbiménanpaj acrasha
canga. ROpacunapis sirbimar jaticunanpaj acrasha
canga.

22 «Clrata churar pishtashayqui uyshapataga
jorgunqui chupa wiranta, pacha wiranta,
Natinpa puntanta, ishcan rurunta wirantinta,
deréchu caj chancantapis. 23 Nogapa faupacho
caycaj canastapita jorgunqui jucta-cama
lebadiiraynaj rurashayqui tantata, asétiwan
chapuyllapa rurashayqui tortata, lebadiiraynajta

* 29:18 Efe. 5.2; Fil. 4.18

rurashayqui llapsha tantatapis. 24 Chayno
jorgurcur churapay Aaronpa maquinman,
wamrancunapa maquinmanpis. Chaycunata
cuyuchir ricachimashpan <«Cay gampami
nimanga. 25 Chayno rurarcuptin chay jogarishan
tantacunata maquinpita shuntanqui. Nircorga
jucaj carnita rupachishayquinélla chaycunatapis
altarcho rupachinqui. Chay rupachishayquipa
jOmuynin nogapdga shongopéno canga.

26 «Aaronta clira cananpaj churar pishtashayqui
uyshapa péchuntana cuchurcur ricachipamanqui
nogaman. Chay aychaga canga gampéami.
27 Chay cuyuchir ricachimashayqui aychataga
shuyni churanqui Aarontawan wamrancunata
cira cananpaj churar jorgushayqui chancan
aychatawan iwal. 28 Chayga canga Aaronpaj
wamrancunapajwanmi. Alli  goyaypita
sacrifisyuta Israelcuna garamar raquishan
aychataga imay-yajpis cliracunami chasquenga.

29 «Aar6n jaticushan rispitddu répancunaga canga
paypita mirajcunapami. Chaycunataga jaticonga
clrdna cananpaj asétita wiflapasha cashpanrami.
30 Aaronpa ruquinna ciira car Tolduman sirbimaj
yaycur chay ropata jatiranga ganchis junajcama.

31 «Clra cananpaj churar pishtashayqui
uyshapa aychan churashayquitaga yanunqui
yanunayquipaj caycaj rispitddu pachacho.
32 Chaytaga  canastacho puchoj tanta
caycajtawanmi Toldu puncucho miconga Aaron
wamrancunawan. 33 Miconga perdunasha
cananpaj goycamasha captin, clra cananpaj
churashanpita pishtasha captinmi. Waquin caj

runacunaga manami micOshengachu nogapaj
churashan ofrenda captin. 34 Tantata ni
aychatapis waranninpaj puchoj cajtaga ama pipis
micongachu. Chaypa ruquenga rupaycarachinqui
nogapaj ofrenda casha captin.

35 «Imanlpis  willapashédnélla  ruranqui
Aaronta wamrancunatapis clra cananpaj
churashpayquega. Ganchis junajmi canga ciira
churayga. 36 Chay junajcunaga waran-waran
juchapita perdunanépaj toru-mallwata pishtanqui.
Altartapis puriﬁcanqui Chayman asétita
wiflanqui nogapéna raquishpayqui. 37 Chaynadlla
waran-waran ganchis junajcama ruranqui.
Chaura chay altarga fiyupa rispitdduna canga.
Imapis chay altarta tOpaj cdga nogapéna canga.

Waran-waran ofrendata garananpaj
willapashan
(Num. 28.1-8)

38 «Waran-waranmi ishcay cashnicunata juc
watayojta-cama altar janancho rupachinqui.
39 Jucta tutapa rupachinqui. Jucajtana tardi
inti yagay ora rupachinqui. 40 Rimir caj carni-
mallwatawan iwal rupachinqui ishcay quilu alli
caj jarinata juc litru olivo asétiwan chapushata.
Chay jananman wiflapanqui juc litru binutapis.
41 Tutapa cajta rupachishayquinélla rupachinqui
tardipa cajtapis:  jarinantawan, asétintawan.
Binutapis Wwiflapanqui. Chaycunapa jOmuynin
nogapdaga shongopéno canga.

42 «Chayno0llami Toldu sawan puncucho nogapaj
rupachina sacrifisyuta rupachenga canan
caycaj runacunapis, paycunapita mirajcunapis.



EXODO 29:43 cvii ExoDo 30:5

Chay Tolduchdomi nogaga gamwan tincur
willapashayquipaj. 43 Chaychomi tincushépaj Israel-
masiquicunawanpis. Chaycho captémi Tolduga
fiyupa rispitdduna canga.

44 «Toldupis  altarpis nogapaj acrasha
rispitddu cananpdmi camacéchishaj. Aarontapis
wamrancunatapis acrashaj rispitadu sirbimajné
cananpdmi. 45 Nogaga Israelcuna tiyashanchdmi
caycashaj. Nogami paycunapa Diosninpis cashaj.
46 Chayndpami musyanga paycunacho goydndpaj
Egiptupita jorgamoj TAYTA DIOSNIN cashéta.
Nogaga TAYTA DIOSNIQUIMI cayca.

30

Insinsu rupachicuna altarta rurananpaj willa-
pashan

(Exo. 37.25-28)

1 «Juc altartapis ruray insinsuta rupachir
saumachinayquipaj. Chaytaga ruranqui acacia
guerupita. 2 Chuscun isquinan iwalta ruranqui.
Cada lédunpa larguynin canga chuscu chunca
pichga (45) sentimetrun. Chay iwal-lla canga
anchuyninpis. Altuyninna canga isgun chunca
(90) sentimetru. Altarpa wagrancunapis altarwan
chay pésalla canga. 3 Intéru jananpa goriwan
chapyanqui. Wagrancunatapis chayno goriwan
chapyanqui. Intéru cantun tumarejpapis goripita
juc ribititano churapanqui. 4 Cada isquinanmanna
churanqui goripita rurashayqui arguyllacunata.
Chaytaga churanqui chaypa gueruta jatircur
wintunanpaj. > Wintunanpaj guerutapis acacia
guerupita ruranqui. Nircur jananpa goriwan

chapyanqui. 6 Chay altartaga churanqui mas
rispitdduta chaparaycashan télapita jawa cajman.
Mas rispitdduchO0ga contrdtu babulmi caycanga.
Chay babulpa chapanan janancho yurimurmi
gamwan tincushunpaj.

7 «Cada tuta candiléruta camarej yaycushpan
Aaronga chay altarcho insinsuta rupachir gosh-
tachenga. 8 Yapay pacha chacaptin candiléruman
achquita sindinanpaj yaycushpanpis insinsuta
rupachir goshtachenga.  Chaynoéllami nogapa
Naupdcho ruraycanga Aaronpis, wamrancunapis,
paycunapita mirajcunapis. 9 Chay insinsu
rupachicuna altarch6ga ama rupachinquichu
juc casta insinsuta, pishtashayqui uywapa
aychanta, ni chaqui micuy ofrendacunatapis. Ni
binutapis chaymanga ama wifianquichu. 19 Aaronga
watacho juc cutilla insinsuta rupachina altarpa
wagranman yawarta pichonga. Chay yawarga
canga juchapita perdunandpaj pishtashan
uywapa yawarninmi. Chaynollami juchacunapita
perdunandpaj cada watacho ruranga Aaron,
Aaronpa ruquin cajpis, mas ruquin cajcunapis.
Chay altarga canga fiyupa rispitddumi.»

Bidanpaj pdguta churashan

11 Tavta DIiosGA mastapis Moisesta niran:
12 «Israelcunata sinsuptiqui cada Israel runami
cawananpaj pagunta gomanga sinsucushanpita
ima fiyu gueshyawanpis mana wafiunanpaj.
13 Sinsucusha caj runacunaga cada-tinunmi
pdgamanga pichga gramu guellayta. Chaytaga
pésanga Tolducho caj pésacunawanmi. 14 Ishcay
chunca (20) watayojpita janaman sinsucoj cdga

llapanmi ofrendanta churanga. 1> Cawananpaj
pagunta churajcunaga pipis iwalmi paganga.
Ricupis manami mastaga pdagangachu. Ni
pobripis mas wallcataga manami pdgangachu.
16 ChaynOpami Israelcuna mana wafiunanpaj
pdgashan guellayta shuntanqui. Nircur chay
guellayta gonqui Tolducho gastucunapaj.
Chayta ricashpdmi mana wafiunanpaj ofrendanta
churashanta yarpéshaj.»

Runsipita paylata rurananpaj willapashan

(Exo. 38.8)

17 TayrA DIOSGA mastapis Moisesta niran:
18 «Mayllacuna paylata runsipita ruranqui
jamacunantinta.” Chayta churanqui Tolduwan
altar caycashanpa pullan chaupinman. Chayman
jamarcachir yacuta wiflanqui. 19 Aaron
wamrancunawan chay paylapita yacuta
jorgurcur maquinta chaquinta mayllaconga.
20 Tolduman manaraj yaycushpan mayllaconga
mana wafiunanpaj. Aduramashpan altarman
imatapis manaraj churaj aywar 21 maquinta
chaquinta mayllaconga mana wafiunanpaj.
Chayno rurananpaj nishdtaga Aaronpis paypita
mirajcunapis chaynoéllami ruranga.»

Acrar wiflapdna asétita rurananpaj willapashan

(Exo. 37.29)

22 TAYTA DIosGA mastapis Moisesta niran:
23 «Gam shuntanqui alli asyayniyoj cajcunata:
mirra yOrapa weguinta sojta quiluta, canélata
quimsa  quiluta, alli asyayniyoj céfata

* 30:18 Exo. 38.8

quimsa quiluta, 24 alli asyayniyoj casiata
sojta quiluta. Llapanta pésanqui Tolducho
pésacuna caycajwan. Chayno shuntanqui
olivo  asétitapis quimsa litru medyanta.
25 Shuntashayquita tacuchinqui perflimita
rurajcuna rurashanno. Chay asétiga canga acrar
wifiapdna rispitddumi. 26 Chaywan chajchupanqui
Tolduman, chaycho caycajcunamanpis: contratu
babulman, 27 mésaman llapan cOsancunaman,
candiléruman y llapan cOsancunaman, insinsu
saumachicuna altarman, 28 uyywacunata
pishtarcur rupachinayquipaj caycaj altarman y
llapan codsancunaman, paylaman jamanantinman.
29 Chayno ruraycuptiquega llapanmi rispitdduna
canga. Chaynopami imapis chay altarta tOpaj cdga
nogapana canga.

30 «Chay asétita wifiapanqui Aaronta wamran-
cunata acrashé sirbimaj ciuirdcunana cananpaj.
31 Chayno rurarcorga llapan Israelcunata ninqui:
«Cananpitaga cay aséti canga acrar wiflapdnanpaj
imaycamapis fiyupa rispitddu asétimi. 32 Gamcuna
llutallaga ama pi runatapis wifiapanquichu. Chay
asétitandga ama ruranquichu. Chay aséti rispitadu
captin gamcunapis rispitanqui. 33 Pipis chay
asétitano ruraj cdga, pipis llutalla jucta wifiapaj
cdga gamcunacho tiyaycashanpita gargushami
canga> nir.»

Insinsuta rurananpaj willapashan

(Exo. 37.29)

34 TAYTA DIOSGA mastapis Moisesta niran:
«Gam shuntanqui noga nishd alli asyaj
jachacunata llapantapis iwal-llata: risina guerupa

weguinta, caracolpa putuntapis, galbanopa
weguintapis, insinsu yoOrapa weguintapis.
35 Chay shuntashayqui jachacunapa weguinta
tacurcachir ruranqui alli asyaj insinsuta,
imanodpis perfumita rurajcuna rurashanno.
Chayga canga pUrumi, rispitddumi. 36 Waquin

cajtaga sumaj fHuchu aganqui. Chaytana
churanqui  tincunanchi  pachacho  babul
caycashanpita faupanman. Chay insinsu

gamcunapaga canga fiyupa  rispitddumi.
37 Gamcuna chay insinsuta talluchiypa
rurashayquitanoga ama pipis rurangachu.
Chayga nogallapaj rurasha captinmi fiyupa
rispitddu canga. 38 Chay insinsuta rurashayquino
pipis musquipdcunanpaj ruraj cdga gamcunacho
tiyaycashanpita gargushami canga.»

31

Bezaleeltawan Aholiabta aruchishan

(Exo. 35.30; 36.1)

1 Moisesta mastapis TAYTA D10s niran: 2 «juda
tribupita caj Bezaleeltammi noga acrashca.
Payga Uripa wamranmi, Hurpa willcanmi.
3 Bezaleeltaga nogami yarpayta goshca abil6su
runa cananpaj. Chaymi payga ima ruraytapis
yachan. Imata rurananpdpis yarpaynin
caycan. 4 Goripita, guellaypita, runsipita
cuyayllapajcunata rurayta yachan. 5 Cuyayllapaj
rumicunatapis llagllayta yachanmi. Llagllarcur
camarajlla cananpaj caiiichin. Chaynomi
guerupitapis llagllayta yachan. Tucuy-niraj
cuyayllapdcunata rurayta yachan. 6 Payta

yanapananpaj yarpayta goshcd Ahisamacpa
wamran Aholiabta. Payga caycan Dan tribupitami.
Llapan musyaj yachajcunatapis chaynomi
yanapashcd masta musyananpaj yachananpaj.
ChaynOpami paycunaga gamta willashdcunata
rurdshenga. 7 Paycuna ruranga:

Tolduta,

babulta,

babulpa chapananta,

Tincuna Tolducho llapan ima cajcunatapis,

8 mésata llapannintinta,

goripita candiléruta llapannintinta,

insinsu goshtachicuna altarta,

9rupachicuna altarta llapannintinta,

paylata jamacunantinta,

10 sirbimar jatirdnan répata, Aarén mandaj ciira
cashpan jaticunan rispitddu ropata, wamran-
cuna cura car sirbimdénanpaj jaticunan caj
ropacunatapis,

11 acrasha cajta wifiapéna asétita,

rispitddu cajcho goshtachinanpaj alli asyaj in-
sinsutapis.

«Paycunaga llapantapis ruranga  gamta

willashénollami.»

Sdbadu jamay-junajpaj willapashan

(Exo. 35.1-3)

12 Tayra Dios mastapis Moisesta niran:
13 «Israel-masiquicunata willapanqui sidbadu jamay
junaj cananpaj nishdcho jamananpaj. Sébadu
jamay jundga caycan juc sefialmi gamcunata,
wamrayquicunata, paycunapita mirajcunatapis
acrashdta musyanayquipaj.

14 «Sébadu jamay junajtaga rispitddu captin lla-
payqui rispitanqui. Chay jamay junajta mana
rispitaj caga wafluchicangami. Chay junajcho ima
aruytapis aroj caga gamcuna tiyaycashayquipita
gargushami canga. 15 Sojta junajlla arunquicuna.
Warannin jundga jamanqui nogata rispitamash-
payqui.* Pipis sdbadu jamay junajcho aroj ciga
wafuchicangami.

16 «ChaynOpami Israelcunaga nishédnolla sdbadu
jamay junajta imaycamapis rispitanga. Chayno
rispitarga contratu rurashanchitami imaypis cum-
lenga.

17 «Nogaga sy€élutawan allpata sojta junajcho ca-
marcur warannin junajcho jamara. Chaymi chay
jundga imaycamapis juc sefial canga.»™

18 Sinai puntacho  Moisesta  chayno
tantiyarcachirmi ishcay ldja rumicunaman

dédunwan isquirbishan laynincunata Tayta Dios
entregaran.

32

Goripita toru-mallwa-nirajta ruracarcdrishan

1 Puntapita Moisés apurd mana cutimuptin
Israelcunaga Aardn cajman shuntacaycarir cayno
niran:  «Egiptupita jorgamajninchi Moisesga
manami yurimunchu. Manami musyanchichu
ima pdasashantapis. Chaymi cananga gam
rurapdmay dioscunata faupanchita aywar

pushaménanchipaj.»*

* 31:15 FExo. 20.8-11; 23.12; 34.21; 35.2; Lev. 23.3; Deut. 5.12-14
* 31:17 Exo.2011  32:1 Hech. 7.40



EXODO 32:2 cxiv Ex0D0 32:10

2 Chaura Aar6n niran: «Warmiquicuna,
wamrayquicuna charashan gori aréticunata
shuntarcur apamuy.»

3 Chauraga gori arétincunata Aaronman
apaparan. 4 Aaronnami llapan gorita
chullurcachishpan téru-mallwa-nirajta jundiran.*
Chayta ricaycdrir ninacuran «Israelcuna, caymi
Egiptupita jorgamajninchi dios» nir.

5 Chayta ricar Aaronga toru-mallwa-nirajpa
Naupanchojucaltartaruraran. Nircur Israelcunata
niran: «Wara junajmi fistata rurashun TAvTA
DIOSNINCHita rispitashpanchi.»

6 Warannin tutalla jatarcdrir rupachina sacri-
fisyupaj uywancunata pishtaran. Y alli goyaypita
sacrifisyutapis churaran chay rurashan diospa
Naupanman. Nircur jamacaycdrir llapan micu-
ran upuran. Cushicushpan jucnin-jucninpis mu-
nashanta ruran.”

7 Chaymi TAYTA DIOSGA Moisesta niran: «Ura-
man juclla cutiy. Egiptupita jorgamushayqui
runacunaga jucha ruraymannami churacasha.
8 Paycunaga manapis aycéllatami nogata gongay-
camar goripita toru-mallwata rurarcur adurar-
caycan. Uywacunata pishtarcur fiaupancho ru-
pachisha. Nircur ninacusha: dsraelcuna, caymi
Egiptupita jorgamaj diosninchi> nir.»

9 TAYTA DI0SGA mastapis Moisesta niran: «Chay
runacunata ricashcdnami. = Musydnami mana
wiyacoj runacuna cashanta. 10 Canan ama
rimapamaychu. Fiyupa rabyacurcurmi paycunata

* 32:4 Hech.741  32:6 1Cor. 10.7

usharishaj. Gamllapitanami juc nasyunpaj
cananpaj camacachishaj.»

11 Chaura TAYTA DiospA rabyan pésananpaj
Moisesga ruwacur niran: «TAYTA DIOSNE,
munayniyoj cashayquita pi-maytapis
musyachishpayquichaj Israel runacunataga
Egiptupita jorgamurayqui. Chayno caycaptenga
Israelcunapaj ama fiyupa rabyacuychu ari.
12 Tllgarachiptiquega  Egiptucuna  nenga:
«Chunyaj jircacho wafiuchinanpaj, cay pachapita
illgachinanpaj yarpaypami Diosga caypita
jorgusha> nir. Ama rabyacuychu ari. Juchata

rurashanpita castiganayquipa ruquenga
cuyapaycuy ari. 13 Sirbishojniquicuna
Abrahamta, Isaacta, Jacobta aunishayquita
yarpaycuy ari. Paycunatami nirayqui:

«Gamcunapita mirajcuna goyllarcunano aypalla
cananpami camacéchishaj,” Goycundpaj aunisha
partitapis llapanta paycunatami goycushdpaj.
Chaura chay partlga paycunapami imaycamapis
canga> nir»* 14 Chayno Moisés ruwacuptin
TAYTA DI10SGA «Ushajpaj illgarachishaj» nishanpita
pésacur cuyapashpan mana illgachirannachu.™

15 Moisés puntapita urdmushpan apamuran lay-
cuna isquirbiraycashan ishcay ldja rumicunata.
Cada l&jacho ishcan-lapa isquirbisha caycaran.
16 Chay lajacunataga quiquin Tayta Diosmi camari-
ran. Chaycho isquirbiraycajpis caran quiquin
Tayta Dios isquirbishanmi.

17 Runacuna biillata ruraycajta wiyar Josuéga

* 32:13 Gén. 22.16-17  32:13 Gén. 17.8  32:14 Num.
14.13-19

Moisesta niran: «Israelcuna goyarcaycashanpitaga
guérracho pillyar gaparpajndmi wiyacaycadmun»
nir. 18 Chaymi Moisés niran:

«Manami binsiycurchu cushicarcaycamun.
Manami binsisha carpischu llaquicarcaycamun.
Wiya talluypa tallur cantarcaycamojtami.»

19 Israelcuna goyarcaycashanman chayar
Moisés ricaran goripita rurasha caycaj toru-
mallwata, llapan gachwarcaycajta. Chaura laycuna
isquirbiraycashanta  apamushan  ldjacunata
Moisesga rabyallawan punta chaquincho
agullajpaj pagshiriran. 20 Nircur gori tOru-
mallwatana ninaman jitapaycuran. Chayta fiuchu
canancama agullarcur yacuman machiriran.
Chay yacutana Israelcunata upuchiran.

21 Aarontanami Moisés niran: «Cay Israelcu-
nata fiyupa jucha rurayman tunichinayquipéga
¢imanashurayquitaj?»

22 Niptin Aaronga niran: «Nogapdga ama
rabyacuychu ari tayta. Quiquiquipis musyaycan-
quimi cay runacuna imaypis jucha rurayllapaj
wafiushanta. 23 Paycunami nimaran: <Dioscunata
rurapdmay pushamaénanchipaj. Manami
musyanchichu Egiptupita jorgamajninchi
Moisesta ima pdsashantapis> nir. 24 Chaymi
noga nira: «Gorita charajcuna shuntay»
nir. Shuntarcérirna apamuran. iChaura
chayta ninaman wifiarcuptilld tOru-mallwa-niraj

ruracécushal» _
Moisés  tantiyacuranna  Israelcunata

pushardnanpaj mana pipis cashanta. Aaronga
mana imata ruraytapis camaépacushachu
caran. Chaynopis tantiyacuranna chiquejcuna

cushipdnanpaj cashanta. 26 Chaymi Moisesga
Israelcuna tiyarcaycashan yaycunaman ichiycur
niran: «Maygayquipis TAYTA DIOSTA wiyacuyta
munajcunaga noga caycashdman shuntacamuy.»
Chayno niptin Levi tribu runacunaga Moisés
caycashanman llapan shuntacaran. 27 Chaura
Moisesga paycunata niran: «Israelcunapa TAYTA
D1osNINMI nisha cada linuyqui sabliquiwan-cama
wasincaylla wauguiquita carpis, bisinuyquita
carpis, yanasayquita carpis wafiuchimunayquipaj.»
28 Chaymi paycunaga Moisés nishanno rurar
wafiuchiran.  Chauraga chay junaj runacuna
wafiuran quimsa warangano (3,000).

29 Chaypitaga Moisés niran: «TAYTA
DIOSMAN ydracurmi gamcunaga wamrayquipa,
wauguiquipa contranpis jatarishcanqui.
Cananga TAYTA Dios acrasha-cashunqui payta
sirbej canayquipéna.»

Israelcunapaj Tayta Diosta Moisés mafiacushan

30 Warannin junaj llapan runacunata
Moisés  niran: «Gamcunaga  flyupami
juchallicushcanqui. Canan vyapay aywa
TAyTA DIios cajman gamcunapaj ruwacoj.
Capaschari perdunashunquimanpis» 31 TAYTA
Dios caycashan puntaman chayaycur Moisés
ruwacuran:  «Rasunpami runacunaga fiyupa
juchallicusha goripita diosta ruracarcdarishpan.
32 Chaypis juchallicushanpitaga perdunaycuy ari
tayta. Mana perdunashpayquega libruyquicho
isquirbishayqui jutétapis borrar illgarachimay.»*

* 32:32 Sal. 69.28; Apoc. 3.5

33 Chayno niptin TAYTA DIOS niran: «LibrOpitaga
illgdchishaj pipis contrd juchata ruraj cajllatami.
34 Cananga cutiycushpayqui runacunata pushan-
qui aunisha partiman. Anjilnémi pushashunqui.
Chaypis Israelcuna juchata rurashanpitaga casti-
gana junaj chayamuptinnami castigashaj.»

35 Chaypita Aaron rurapashan toéru-mallwata
adurashanpita TAYTA D10SGA Israelcunata fiyu
gueshyawan castigaran.

33

Israelcuna siguir aywananpaj nishan

1 Tayra  DIOSGA  mastapis Moisesta
niran:  «Cananga Egiptupita jorgamushayqui
runacunawan caypita aywacuy Abrahamta,”
Isaacta,” Jacobta™ aunishd partiman. Chay
partipdmi paycunata aunir nird <«Gampita
mirajcunatami goycushépajp nir. 2 Gamcunapa
Naupayquita anjilnéta cachaptémi gargonga
Cananeo runacunata, Amorreo runacunata, Het
runacunata, Ferez runacunata, Hev runacunata,
Jebus runacunatapis. 3 Gamcuna aywacuy
ari 1échipis abéjapa mishquinpis yacunoraj
aypalla cashan partiman. Nogami ichanga
manana aywashinachu gamcunawan iwal.
Gamcunaga mana wiyacoj runacunami canqui.
Gamcunawan aywarga ndnicho illajpita illgarpis
illgarachémanmi.»

4 Tayta Dios chayno nishanta musyaycur
Israelcuna amatar llaquicuran. Wailupacusha
caycajnlraj ricacuran. Chaymi mana

* 3311 Gén. 127 T 33:1 Gén. 263 T 33:1 Gén. 28.13



EX0DO 33:5 cxix ExoDpo 33:11

jaticurannachu aldjacunata ni alli rdpacunatapis.
> Tayra DioscaA  Moiseswan  maynami
willachisha caran cayno nir: «Gamcunaga
mana wiyacoj runacunami canqui. Chaymi
gamcunawan aywarga ndnicho illajpita illgarpis
illgaycachéman. = Cananga aldjayquicunata, alli
ropata jatirpaycashayquicunatapis jorguy.
Chaypitarami musyacushaj gamcunata imano
ruraytapis.» 6 Chaura Horeb™ jircacho
jorgushanpita-pacha mana jaticurannachu
aldjancunata, alli rOpancunatapis.

Dioswan Tincunan Toldu
7 Moisesga juc tolduta ichichiran Israelcuna

tiyaycashanpita mas carullaman. Chaypa jutinta
churaparan «Tincuna Toldu» nir. Pipis TAYTA
DI0STA tapucuyta munaj cdga chay toldumanraj
aywaj. 8 Moisés chay tolduman aywaptin Israelcu-
naga cada-linun toldun puncucho-cama ichirpay-
caj. Moisestaricapaj chay tolduman yaycunanyaj.
9 Yaycuptinna toldu puncuman janajpita pucu-
tay urdmoj. Tayta Dios Moiseswan parlashanca-
maga chayllacho pucutayga wancano ichiraycaj.
10 Tincunan Toldu puncucho pucutay ichirayca-
jtaricar runacunaga ichirpaj cada-linun toldunpa
puncuncho-cama. Nircur gongurpacur aduraj.
11 TaytA D10SGA Moiseswan parlaj amigunwan
runa parlajnomi. Parlayta usharcurnami Moi-
sesga cutej runacuna tiyaycashan cajman. Moi-
sesta yanapaj mosu Josuémi ichanga chay Tin-
cuna Toldupita imaypis mana llojshejchu. Josuéga
caran Nunpa wamranmi.

* 336 Sinai jircapa jucaj jutenga caran Horeb.

Moisés ruwacushan
12 Moisesga TAYTA DIOSTA ruwacuran:

«Tayta, cay runacunata pushandpaj nimash-
payquipis manami willamashcanquichu pi
aywdashimdnanpaj cashantapis. Amiguyqui
cashalldtami, cuyapémashallayquitami nimash-
canqui. 13 Rasunpa cuyapdmashpayquega canan
tantiyachimay ari imata yarpashayquitapis.
Tantiyachimaptiquimi musyashaj Israel
runacunata imata tantiyachindpaj cashantapis.
Musyashayquinfpis cay runacunaga gam
acrashayquimi caycan.»

14 Chaura Tayta Dios niran: «Quiquéwanmi
aywashonga mana yarpachacuyllapa
aywanayquipaj.»

15 Moisesnami niran: «Mana yan'gdmdnayqui
captenga caypita aywandcunapaj ama nimaychu.
16 Gam mana yan'gdmaptiquega ¢imanOpataj
musyashaj nogacunata yanapaycdmashayquita?
Mana yan'gamaptiquega waquin marca
runacunanollachari cashaj.»

17 Niptin TAYTA DIOS niran: «Gam amigd
captiquimi, gamta cuyapashd-raycumi
mafiacamashayquino gamcunata yan'gashayqui.»

18 Chaura Moisesga niran: «Tayta, ma quiquig-
uita ricaycushayqui ari.»

19 Chayno niptin Moisesta TAYTA DIOS niran:
«Cuyapashd cajta cuyapdmi. Perdunayta munasha
cajtaga perdundmi.* Chaymi flaupayquipa pésar
cuyapacoj cashata musyachishayqui. Chaynomi
juté ima cashantapis willashayqui. 20 Ichanga

* 33:19 Rom. 9.15

cardtamanamiricanquimanchu. Pipis cardtaricaj
caga wahiongami.»

21 Masta TAYTA D1os niran: «Naupdcho caycaj
gagaman ichicuy. 22 Fiyupa munaynéwan
pdsarmi gagapa shillinman yaycachishayqui.
Nircur maquéwan chaparcushayqui pasandcama.
23 Pésarir-rdmi maquéta jorgushaj. Chaura
wajtallatanami ricamanquipaj. Cdrdtami ichanga
mana ricamanquipéichu.»

34

Tayta Dios isquirbinanpaj ishcay ldja rumicu-
nata rurashan

1 TAYTA DI10sSGA Moisesta niran: «Rumipita
llagllay ishcay ldjata, paquishayqui ldjacuna
cashantano. Chay ldjamannami isquirbishaj
paquishayqui ldjacho imandpis isquirbirashan-
tano. 2 Camaricuy Sinai puntaman wara tuta
wichd@munayquipaj. Chayamunqui quiquin
puntaman noga caycasha cajcama. 3 Gamwanga
pipis ama shamuchunchu. Nichayjircapapis ama
pipis purichunchu. Chayno ama michicuchunchu
uyshata ni wécatapis Sinai punta sercanpaga.»

4 Chaura Moisesga llagllaran ishcay ldja
rumicunata, rimir caj cashantano. TAYTA
D1os nishanndomi warannin tutaga ishcan ldja
rumita apacurcur aywaran Sinai puntaman.
5 Chay puntamannami TAYTA D10SGA pucutaycho
urdmuran. Nircur Moiseswan caycaran. Chaycho
jutinta willar ¢ Moisespa fiaupanpa pasashpan TAYTA
DIOSGA cayno niran:

«jNogaga TAYTA D10SMI ca! jNogaga TAYTA D10SMI ca!

Cuyapécoj, alli shongu Diosmi ca.

Jucllaga imapitapis mana rabyacojmi ca.

Pasaypa cuyacojmi ca.

Rasun cajta rurajmi ca.

7 Waranganpa (1,000) mirar aywajcunatapis
cuyapami.

Juchancunapitapis perdundmi.

ChaymannoOmi castigdpis mana wanacuypa jucha
rurajcunataga

taytanpita gallaycur, wamranta, willcanta,

mas willcan cajta, mas willcan cajtapis.»™

8 Chayno niptin jinan 6ra Moisesga gongurpash-
pan umpuran urcunpis pampaman tOpananyaj.
Nircur Tayta Diosta aduraran. ° Chaymi niran:
«Tayta Dios, gampaj alli casha captéga nogacunata
yan'gaycallamay ari. Cay runacunaga mana wiya-
cojrunacunami. Chaypis mana alli rurashécunata,
juchécunata perdunaycamay. Nircur acrashayqui
runacunana candpaj chasquiycamay ari.»

Yapay contrdtuta rurashan
(Deut. 7.1-5)

10 Chaura TAYTA D10S niran: «Mafiacamashayquita
aunémi. Chaymi canan gamcunawan contratuta
rurashun. May nasyunchdpis ni may marcachopis
mana ricashan milagrucunatami gamcunapa
Naupayquicho rurashaj. Almiraypaj milagrucunata
ricarmi waquin nasyun runacunapis
musyanga gamcunata yanapashdta. 11 Canan
willapaycashdtaga sumaj wiyacuy. Gamcunapa
Naupayquitami gargushaj Cananeo runacunata,

* 34:7 Exo. 20.5-6; Num. 14.18; Deut. 5.9-10; 7.9-10

Amorreo runacunata, Het runacunata, Ferez
runacunata, Hev runacunata, Jebus runacunata.

12 «Tiyanayquicunapaj caycaj nasyunman
chayashpayqui chaycho tiyaj runacunawanga
amistdta ni ima contratutapis ama ruranquichu.
Paycunawan  contrdtuta  rurarga ~ mana
alli custumricunatami yachacunquipaj.
13 Chay runacunapataga  altarnincunata
juchorgérachinqui. Adurananpaj ichichishan
wancacunatapis  ushacdchinqui. Asera
nishan diosata adurananpaj jawishan racu
guerucunatapis mutorgarinqui.*

14 «Chaycho tiyaj runacunapa diosnincunataga
ama aduranquichu. Nogaga manami mundchu

chayno ruranayquita. Nogaga munda japallata
aduraménayquitami.

15 «Chaymi chayashayqui nasyuncho
tiyajcunawanga ama contrdtuta ruranquichu.
Paycunawan contratuta ruraptiquega
diosnincunapaj fistata rurashanmanmi
pushashunquipa;j. Chayman aywarga

gamcunapis rurashan micuycunata micur
diosnincunata aduraycunquimanmi. 16 Warmi
wamrancunapis wamrayquicunawan
majachacanmanmi. Paycunapa warmi
wamrancuna diosnincunata adurashpanga
gamcunapa wamrayquicunatapis mana allita
rurachinmanmi adurananpaj shacyachishpan.

17 «Imata jundiypapis ama idulucunata ruran-
quichu.*

* 34:13 Deut. 16.21 * 34:17 Exo. 20.4; Lev. 19.4; Deut. 5.8; 27.15

Watacho ima fistacunata rurananpdpis

(Exo. 23.14-19; Deut. 16.1-17)
18  «Lebadiiraynaj tantata micuna fistata

ruranqui* imandpis ruranayquicunapaj
nishédnolla. Chaychoga ganchis junaj micunqui
lebadiiraynaj tantata. Chay fistaga canga

Abib  quillacho Egiptupita jorgamushéta
yarpanayquicunapaj.

19 «Guechpa ollgu wamracunaga nogapdmi
canga.” Chayno wécayquipa uyshayquipa rimir caj
wawancunapis orgu cajcunaga nogapami canga.
20 Burru rimir wawanta orguta wachaptenga
gampaj chay biirru-mallwa cananpaj ruquin Tayta
Diospaj apanqui juc cashnita u juc capshita.
Ruquin mana apashpayquega birru-mallwapa
cuncanta millurinqui.® Chaynomi guechpa
wamrayquipa ruquinpis nogapaj ofrendata
apamunqui. Noga caycashé cajman shamushpan
jinayllaga ama pipis shamongachu.

21 «Seménacho sojta junaj arunquicuna. Waran-
nin caj junajchénami ichanga jamanquicuna,”
murupacuy wichancho carpis cosécha wichancho
carpis.

22 «Semdna nishan fistatapis ruranqui rimir-
punta shuntar raquishayqui chaqui micuyta
Tayta Diospaj apaycur.®  Wata ushanancho
coséchata shuntayta usharcurna ubas cosécha

fistatapis ruranqui.”

* 34:18 Exo. 12.14-20; Lev. 23.6-8; Nim. 28.16-25  34:19 Exo.
132 ¥ 34:20 Fxo. 1313 * 34:21 Exo. 20.9-10; 23.12; 31.15; 35.2;
Lev. 23.3; Deut. 5.13-14 * 34:22 Lev. 23.15-21; Nim, 28.26-31
* 34:22 Lev. 23.39-43

23 «Chay quimsa fistata ruranayquipéga
watacho quimsa cuti llapan ollgu cajcuna nogata
aduramaj shamonga. Nogami ca Israelcunapa
TAYTA DIOSNIN. 24 Gamcuna tiyashayquipa
Naupancho juc casta runacuna tiyaycajtaga
ushajpami gargushaj. Chayndpami nasyunniquita
jatunyéchishaj. Chaymi gamcuna watacho quimsa
cuti aduramaj fHaupdman shamuptiqui mana
pipis charicurcongapichu gamcuna tiyashayqui
chacrataga.

25 «Nogapaj uywayquita pishtarcur apamur,
chay orallaiwaltaga ama rupachinquichu uywapa
yawarnintawan lebadurayoj tantata. @ Pascua

fistacho™ pishtashayqui uywapa aychantaga
waranninpaj ama imantapis jaguinquichu.

26 «Chacracho murushayqui rimir-punta shuntar
raquishayqui mas allinnin cajta apamunqui
noga TAYTA DIOSTA rispitaménayquipaj caycaj

wasiman.”™
«Cabra-mallwapa aychanta ama yanunquichu
mamanpa léchinwanga.»™

Laycunata Moisés isquirbishan

27 Moisesta TAYTA Dios niran: «Noga willa-
pashdcunata isquirbiy. Chay isquirbinayquipaj
nishéno cumlinayquicunapémi contrituta
rurashca llapayqui Israelcunawan.»

28 Moisesga Sinai puntacho TAYTA DIOSWAN cay-
caran chuscu chunca (40) junaj chuscu chunca

* 34:25 Exo.12.10  34:26 Deut. 262  34:26 Deut. 14.21

(40) pagas imatapis mana micuypa mana up-
uypa. Chaychomi Moisesga ldjacunaman isquir-

biran Israel runacunawan TAYTA DIOS contrétu
rurashanta. Chay isquirbishancunaga chunca

mandamintucunami caycan.

Moisespa cdran achicyaypa-achicyashan

29 Sinai puntapita Moisés cutimuran ldjaman
mandamintucunata isquirbishanta apacurcur.
Chay puntapita cutimur Moisesga mana
cuentata  gocuranchu cdran  achicyaycaj
caycashanta. ChaynoOga caran Tayta Dioswan
parlasha captinmi. 30 Chaura Aaronwan
Israelcunaga Moisespa caran fiyupa achicyajta
ricar fiyupa manchacuran. Chaymi Moisespitaga

carullachéna carcaycaran. 31 Moisesga
paycunata gayaran. Chaura Aaron Israelpa
mandajnincunawan aywaran Moisespa

Naupanman. Moisesnami paycunawan parlaran.
32 Chaypitaga llapan Israelcunapis Moisespa
Naupanman  witiran. Moisesga willapar
tantiyachiran Sinai puntacho TAYTA DIosS
nishancunata.

33 Paycunata willapar parlayta usharcur
Moisesga béluta shucutacuran. 34 TAYTA
DI10oSWAN parlaj aywashpan jorgoj chay shucu-
taraycashanta, parlashanpita llojshinancama.
Llojshircurna Moisesga Israelcunata willapaj
TAYyTA Dios nishancunata. 35 Israelcunaga
Moisespa ciranta ricaran fiyupa achicyaypa
achicyaycajta. = Chaymi Moisesga shucutanta

yapay shucutacurcoj. Chaynoélla cacoj Tayta
Dioswan parlaj yapay yaycunancama.”

35

Jamay junaj sdbaducho jamananpaj willapashan

(Exo. 31.12-17)

1 Llapan Israelcunata shuntarcur Moisés
niran: «TAYTA DIOSGA caynOmi nimasha:
2 Seména ganchis junaj captinpis gamcunaga
sojta junajlla arunqui. Ushanan ganchis caj
sdbadu jamay jundga jamanqui rispitddu junaj
captin.  Chay junaj llapayqui TAYTA DIOSTA
rispitashpayqui jamanqui.® Pipis chay junajcho
aroj cdga wafiuchicangami. 3 Maycho tiyarpis
sdbadu jamay junajchdga ni ninallatapis ama
ratachinquicunachu.»

Tolduta rurananpaj ofrendata shuntashan
(Exo. 25.1-7)

4 Moisés llapan Israelcunata willapar,
cayno niran: «TAYTA DIos nogata nimasha
cayno ruranapdmi: > TAYTA Diospaj ofrendata
goycarinayquipaj gamcuna shuntanqui.
Shonguyqui shacyashanpita TAYTA DIOSPAJ
ofrendata churayta munaj cdga gamcuna
apamunqui: gorita, guellayta, runsita,
6 jilucunatana murdduta, aurtrata, pucata, linu
télata, cabrapa ajchanpita puchcasha jiluta,
7 uyshacunapa garachanta pucaman tifiishata,
finu garacunata, acacia gueruta, ® lamparin

* 34:35 2Cor 3.7-16 35:2 Exo. 20.8-11; 23.12; 31.15; 34.21;
Lev. 23.3; Deut. 5.12-14



EX0DO 35:9 cxxviii EX0DO 35:14

ratananpaj asétita, chayno perflimicunatapis
acrana asétiman  wifiananpaj, Insinsuman
wiflananpdpis, 9 Onice rumicunata, chayno
cuyayllapaj rumicunatapis mas mandaj
Clrapa pichéranman lagapénanpaj, efodman
churapénanpépis.

Tincuna Tolducho cajcunata rurashan

(Exo. 39.32-41)

10 «Gamcunacho maygayquipis ima ruraytapis
yachajcunaga shamuy TAYTA D10s nimashancu-
nata imandpis ruranayquipaj.

11 «Tayta Diosta rispitana witichinalla tolduta
ruranquicuna:

jananta,

jananpa gatanancunata,

ticpinancunata,

marcuncunata,

quinraypa chacarajnincunata,

tushancunata,

chay guerucunapa jamanancunata,

12 Babulta,

chapananta,

wintunanpaj gueruncunata,

babul churarénan cuartuta raquir

chaparénanpaj caj bayétata,

13 mésata,

wintunanpaj gueruncunata,

mésacho cananpaj cajcunata,

Diospaj caj tantata,

14 achqui ratananpaj candiléruta,

ima-aycanpis chaycho cajcunatawan,

tlbu-nirajnincunata,

achqui ratananpaj asétita,

15 insinsuta rupachir goshtachina altartapis
wintucunantinta,

alli asyaj asétita,

alli asyaj insinsuta,

tolduman yaycunata chaparaj télata,

16uywacunata pishtarcur rupachinayquipaj caj
altarta,

uchpta shicwananpaj runsipita uchcuyojnincu-
nata,

wintucunanta,

chaycho cananpaj cajcunata,

runsipita paylata jamanantinta,

17 rispitddu toldu chaupicho captin guenchano
intérunpa tumarej chapardnanpaj cajta ru-
rananpana:

télacunata,

tushancunata,

tushacuna jamananpaj cajcunata,

guenchano caycajman yaycuna puncupaj télata,

18 tolduta ichichinanpaj istdgancunata,

intéru cantunpa curraltano ichichinanpaj
istdgancunata,

wasquillacunata,

19 masrispitddu cajcho Diostarispitar jaticunan-
paj awaypa awasha ropata:

clira Aaron jaticunanpaj rispitddu ropanta,

Aaronpa wamrancunapa clra cay
ropancunatapis.»

Runacuna goycunanpaj apamushan

20 Chaura llapan Israelcuna Moiseswan
goturpaycashanpita cuticuran imatapis
capushanpita apamunanpaj. 21 Chaymi
Tincuna Tolduta jatarachinanpaj ofrendata

churayta munajcuna TAYTA DIOSPA] apamuran.
Chaynopis apamuran Tincuna Tolducho cananpaj
caj cOsacunata rurananpaj y cura jaticunan
rispitddu rdpacunata rurananpapis. 22 Ollgupis
warmipis shongun shacyaptin ofrendata goyta
munajcuna apamuran ticpicunata, surtijacunata,
wallgancunata, jatirashan aréticunata, goripita
rurashan cajtaga imatapis. Cada uUnunmi
ima-aycatapis goripita cajta TAYTA DIOSPA]J
apamuran. 23 Caupusha jilucunata muréduta
aurorata pucata, mas alli caj linu télata awananpaj,
cabrapa ajchan caupushata, uyshacunapa
garachan pucaman tifiishata, lamarcho tiyajpa
garachancunatapis apamuran. 24 Mayganpis
guellayta, runsita goycunanpaj apaj caga
TAYTA DiospA naupanman apashpan goycoj.
Acacia gueruta apamojpis apamuran Diospaj
cajcunata imatapis rurananpaj. 25 Tucuy-nirajta
burdayta yachaj caj warmicunapis, apamuran
caupusha jilucunata muraduta, aur0Orata, pucata,
mas alli caj télata rurananpaj «linu» jutiyojta.
26 Puchcay yachaj warmicunana cabrapa
ajchanta puchcaran. 27 Mandajcuna apamuran
cuyayllapaj Onice rumicunata, waquinta mas
mandaj clira jaticunan pectoralman, efodmanpis
adurnar lagananpaj. 28 Chayno apamuran alli
asyaj jampicunata, achquipaj aséticunata, acrar
wiflapananpaj caj asetita, goshtachiptin alli asyaj
cananpaj insinsupapis.

29 Israel runacuna ollgupis warmipis ofren-
data churayta munaj cidga buluntédnin cashanpita
apapacamuran TAYTA D10s Moisesta nishan cajcu-

nata llapanta rurachinanpaj.

Arunanpaj  yachaj  runacunata  Moisés
churashan

(Exo. 31.2-6)

30 Israelcunata Moisés niran: «Wiyamay-llapa
noga nishdta: TAYTA DiosMI acrasha Juda tribupita
caj Bezaleelta. Payga Hurpa willcanmi, Uripa
wamranmi caycan. 31 Bezaleeltaga abildsu
cananpaj Tayta Diosmi yarpayta gosha Tayta
Dios yarpaycashanno rurananpaj. Chaymi payga
ima ruraytapis yachan, imata rurananpdpis
yarpaysapa. 32 Goripita, guellaypita, runsipita
cuyayllapajcunata rurayta yachan. 33 Cuyayllapaj
rumicunatapis llagllayta yachanmi. Llagllarcur
camarajlla cananpaj cafiichin. ChaynOmi
guerupitapis llagllayta yachan. Tucuy-niraj
cuyayllapdcunata rurayta yachan. 34 Chaynomi
Diosga Bezaleeltawan Aholiabta tantiyaytapis
gosha waquin cajta imano ruraytapis
yachachinanpaj. (Aholiabga Ahisamacpa
wamran. Ahisamacga Dan tribupitami casha.)
35 Ishcantami Tayta Dios yanapasha imatapis
cuyayllapdta rurananpaj, murddu, aurdra, puca
chicnu millwa jiluwan llanu caupusha linuwan
imatapis burdananpaj, cuyayllapaj laburcunata
awananpapis.

1 «Chaymi Bezaleel, Aholiab y waquin yachajcu-
napis, tantiyaj runacunapis TAYTA D10s nishanno
Tolduta jatarachengapaj. Paycunatami TAYTA
Dios yachayta gosha Tolduta, Toldupa cOsancunata
rurananpaj.»

Israelcuna puchuy-puchuy apamushan

2 Moisés gayaran Bezaleelta, Aholiabta, chayno
waquin ima rurayta yachaj cajcunatapis TAYTA
Dios yachayta goshancunata, quiquinpa bu-
lunténillanpita yanapayta munaj runacunatapis.
3 Tolduta, tolducho cananpaj cajta rurananpaj
Israelcuna apapashanta chasquiran. Chay
apashanta rurarcaycaptinpis runacunaga
quiquincunapa bulunténinpita cada tuta jinalla
aparcaycamuran. 4 Chayno apamuptinnami
tolducho aruycashanta cachaycur aywaran
5 Moisesta cayno ninanpaj: «Runacunaga
alldpanami aparcaycdmun, rurananchipaj TAYTA
Dios nimashanchita llapanta rurashapis
puchojpénami».

6 Chaura Moisesga runacunata intéru
pachacaraycashanpa  willacachiran cayno
nir: «Tincuna Tolduta jatarachinanchipaj
amana mastaga imatapis apamuychu.»
Chayno willacachiptinmi runacuna manana
apamurannachu. 7 Tayta Dios nishancunata
rurachinanpépis puchoj puchojnami caran.

Tolduta rurashan

(Exo. 26.1-37)

8 Waquin arojcunapita ima ruraytapis
mas yachajcuna ruraran Tayta Dios tiyanan
Tolduta. Tolduta ruraran chunca pésa télapita.
Chayta awaran caupusha finu linu jilupita,
murdduman, aurframan, pucaman tifiishapita.
Chay télacunapa jananman burdaran cuyayllapaj
querubin anjilcunata. 9 Chay télacunapaga cada-
Ununpa larguynin caran chunca ishcay metru

medyan (12.5), anchuyninna ishcay metru.
10 Pichga télacunata pésaran jucnayllano cananpaj.
Yapay pichga cajtapis pésaran jucnayllano
cananpaj. 11 Pésashan jucaj cantunman ujalcunata
jiraypa tanaran murddu télapita. Jucaj cajpa
cantunmanpis chayno tanaran. 12" Rimir
caj jirashanman churaran pichga chunca
(50) ujalcunata; guepa caj jirashanmanpis
pichga chunca (50) ujalcunata. Chaura jucaj
télapa ujalnenga jucaj télapa ujalninwan

tincucasha caycaran. 13 Chayno goripita
ruraran pichga chunca (50) ticpindcunatapis
ujalnincunapita shinrinanpa;j. Chaura juc

pisan0llana chaparaycaran chay Tolduga.

14 Cabrapa ajchanpitapis awaran chunca juc
(11) télacunata. Chay télacunaga caran Tolduta
gataraycashan jananpa gatananpaj. 15 Chay
télacunapaga cada-Uinunpa larguynin caran chunca
quimsa (13) metru medyan, anchuyninna ish-
cay metru. 16 Pichga caj pésata pésaran juc-
nayllano cananpaj. Sojtata raquishan cajtapis
shuyni pésaran. 17 Chaypa jucaj cantunman pichga
chunca (50) ujalcunata jiraran. Jucaj cajpa can-
tunmanpis yapay pichga chunca (50) ujalcunata
jiraran. 18 Chayno runsipita ruraran pichga
chunca (50) ticpinOcunatapis jirashan ujalcunapita
shinrinanpaj. Chaynopami juc pisan0lla caycaran.
19 Mas jananman gatananpdpis pucaman tifiisha
uyshapa garachanpita ruraran. Mas jananpa
gatananpdpis ruraran finu garacunawan.

20 Tolduta ichichinanpaj marcuncunata
ruraran acacia guerupita. 21 Cada marcupa

larguynin caran chuscu metru medyan.
Anchuyninna caran sojta chunca pichga
(65) sentimetru. 22 Cada marcupa ishcay
chaquincunatapis ruraran. Chaynolla ruraran
llapan marcucunapaj. 23 Jucaj-laduncho
ichichinanpaj ruraran ishcay chunca (20)
marcucunata. 24 Chay ishcay chunca (20)
marcucuna ichirdnanpaj guellaypita ruraran
chuscu chunca (40) jamanancunata. Chaura
cada marcu jamardnan caran guellaypita
ishcay jamanacho. 25 Jucaj-ladunpépis
ruraran ishcay chunca (20) marcucunata.
26 Chay caj-lapdpis guellaypita ruraran chuscu
chunca (40) jamanancunata. Chaura cada
marcu jamardnanpaj caran guellaypita ishcay
jamanacuna. 27 Guepan caj-lapa ichichinanpépis
ruraran sojta marcucunata. 28 Chay guepancho
ishcan isquinancunacho ichichinanpépis ruraran
mas ishcay marcuta. 29 Chay marcucunaga
isquinacunapaj caran isquinayoj cananpaj
doblasha.  Janaj ushajninchona arguyllawan
charirdnan caran. Jucaj isquinapdpis jucaj
isquinapénolla ruraran. 30 Chaura llapanga
caran pusaj marcucuna, cada Unun ishcay
jamacunancunawan-cama. Llapanpéga caran
guellaypita chunca sojta (16) jamanancuna.

31-34 Tolduta quinranpa chacarajnincunapis
acacia guerupita ruraran chunca pichgata
(15). Chaycunaga pichga caran jucaj-ladunpa
ichiraj marcucunata charirdnanpaj. Yapay
pichgana caran jucaj-ladunpaichiraj marcucunata
charirdnanpaj. Yapay pichga cajna caran

guepanpa ichiraj marcucunata charirananpaj.
Chay quinranpa chacaj guerucunataga goriwan
chaparan. Marcucunatapis goriwan chaparan.
Arguyllacunatapis goripita ruraran quinranpa
chacaraj guerucuna chaypa pésananpaj. Marcupa
pullan chaupinpa chacaraj gueruga juc cantupita
juc cantucama pdsardnanpaj ruraran.

35 Toldu ruricho raquir chaparénanpaj télatapis
awaran caupusha finu linu jilupita, murdduman,
aurdraman, pucaman tifiishata. Chay jananman
burdaran cuyayllapaj querubin anjilcunata.
36 Acacia guerupita chuscu tushacunata ruraran.
Chaytaga goriwan chapyaran. Jamanancunatana
jundiran guellaypita. Tushacunapa puntanman
churaran goripita arguyllata chayman télacunata
warcunanpaj.

37 Tolduman yaycuna puncu chaparajta ru-
raran caupusha finu linu jilupita, muradduman,
aurOraman, pucaman tifiishapita. Chay jananman
cuyayllapajcunata burdaran. 38 Acacia guerupita
pichga tushacunata ruraran. Chaypa puntan-
cunataga goriwan chapyaran. Jamanancunat-
apis runsipita pichgata jundiran. Tushacunapa
puntanman churaran goripita arguyllata chay
awashan télacunata warcunanpaj.

37

Babulta rurashan
(Exo. 25.10-20)

1 Nircur Bezaleelga acacia guerupita ruraran
juc babulta. Largun caran juc metru chunca
sentimetrun. Anchun caran sojta chunca pichgan
(65) sentimetru. Altuyninpis caran sojta chunca

pichgan (65) sentimetru. 2 Rurinpa jananpa
goriwan chapyaran. Chayno intéru cantunpapis
goripita ribétita churaparan. 3 Goripita ruraran
chuscu arguyllata babulpa chuscun chaquin
isquinacunaman churananpaj. Chaycunataga
churaran ishcayta jucaj-ladunman, ishcayta
jucaj-ladunman. 4 Chay babulta wintunanpaj
ishcay largu acacia gueruta camariran. Chay
camarishan guerucunata goriwan chapyaran.
5 Nircur chay guerucunataga churashan
arguyllacunapa uchcunpa pdsachiran chaypita
apar wintunanpaj.

6 Chapanantaga ruraran gorillapitana. Largun
caran juc metru chunca sentimetrun. Anchun
caran sojta chunca pichgan (65) sentimetru.
7 Babulpa chapanan janancho ruraran ishcay
querubin anjilcunata. Chay caycaran gorita
martilluwan tacayllapa rurasha. Querubin
anjilcunaga caycaran chay chapanapa ishcan
cuchuncunacho. 8 Chapananwan chay querubin
anjilcunata rurashanga caycaran chay pisalla.
Jucaj querubin anjil caycaran jucaj cantuncho,
jucajna jucaj cantuncho. 9 Chay querubincunaga
wac-la cay-la ishcanpis caycaran faupanman
dlancuna quichasha. Ishcanpis ricarpaycaran
chapanallanman. Chaura &lancunaga chapana
jananpa quichasha caycaran.

Tanta churardnanpaj mésata rurashan

(Exo. 25.23-29)

10 Bezaleelga acacia guerupita ruraran
mésata. Larguynin caran isgun chunca (90)
sentimetru. Anchun caran chuscu chunca

pichgan (45) sentimetru. Altuynin caran sojta
chunca pichgan (65) sentimetru. 11 Intérunta
goriwan chapyaran. Intéru cantunpapis goripita
ribétita churaparan. 12 Chay mésa cuchullanpa
churaparan ganchis sentimetru altuta intérunpa
tumarejta. Chaymanmi gori ribétita churaparan
intérunpa tumarej. 13 Goripita jundiypa ruraran
chuscu arguyllata. Chay arguyllata churaran
chuscu isquinanman. 14 Chaura chay arguylla
caycaran chaquin tanaraycashan laduncho.
Chay arguyllacunapanami pésararan mésata
wintunanpaj rurashan gueru. 15 Mésata
wintunanpaj caj guerucunataga ruraran acacia
guerupita. Intéru jananpana goriwan chapyaran.
16 Goripita ruraran mésa janancho ruranan
cOsacunata: ldtucunata, tasuncunata. Jarracunatapis,
COpacunatapis ruraran chaywan altarman binuta
wiflapdnanpaj.

Goripita candiléruta rurashan

(Exo. 25.31-39)

17 Bezaleelga martilluwan tacayllapa ruraran
goripita candiléruta. Jamanan, ichirajnin,
cOpancuna, mogu-mogu caycajcuna, wayta
pashtaraycaj-niraj umancunapis caran juc
pisalla. 18 Chay candilérupa rdmancunaga caran
sojta callapayoj, quimsa jucaj-ladunpita, quimsa
jucaj-ladunpita. 19 Cada callapa aywarajcho
caran quimsa mogucuna wayta pashtaraycaj-
niraj. Chaynolla caran sojtan callapancho.
20 Jamananpita aywaraj chaupi tullunchoga
caran chuscu mogucuna wayta pashtaraycajno.
21 Chay mogucunaga cada callapa llojshejpa

chaquinchomi caran. 22 Chay wayta pashtaraycaj-
niraj moguncunaga caran  jinallanpita
martilluwan tacaypa rurasha. 23 Candilérupa
ganchis tlbu-nirajnincunatapis, tindsuncunatapis,
llipta shuntacunan latu-mallwancunatapis
gorillapita ruraran. 24 Candilérutaga llapan
cOsancunatawan ruraran quimsa chunca quimsa
(33) quilu goripita.

Insinsu rupachicuna altarta rurashan
(Exo. 30.1-5)

25 Bezaleel ruraran juc altarta acacia guerupita
insinsuta chaycho rupachinanpaj. Chayta ru-
raran chuscun ladun iwalta. Cada ladun caycaran
chuscu chunca pichgan (45) sentimetru. Chayiwal-
lla caycaran anchuynin larguyninpis. Altuyninna
caran isgun chunca (90) sentimetru. Altarpa wa-
grancunapis quiquin altarwanga chay pésallami
caran. 26 Intérunta goriwan chapyaran. Wa-
grancunatapis goriwan chapyaran. Wirpanpapis
intéru cantupa tumarej churaparan goripita juc
ribititano. 27 Chay churashan chaquinpana chu-
raparan goripita rurashan arguyllacunata, cada
ladunman ishcayta-cama. Chay arguyllataga chu-
raran chaypa gueruta jatircur altarta wintunan-
paj. 22 Wintunanpaj caj guerutapis ruraran acacia
guerupita. Nircur jananpa chapyaran goriwan.

Alli asyaj asétita rurashan
(Exo. 30.22-38)

29 Chaynopis Bezaleel ruraran alli asyaj asétita
acrar wiflapdnanta. Chayno ruraran alli asyaj in-
sinsutapis. Chaytaga ruraran perfiimita rurajcuna
rurashanno.”

38

Runsipita altarta rurashan

(Exo. 27.1-8)

1 Bezaleelga uywata pishtarcur rupachicuna
altarta ruraran chuscu isquinayojta, acacia
guerupita. Cada lddunpa larguynin caran ishcay
metru ishcay chunca picha (25) sentimetrun.
Altuynin caran juc metru ishcay chunca
pichga (25) sentimetrun. 2 Chuscun isquinancho
wagratano ruraran. Chaycuna caran llagllaypa
rurasha quiquin altarwanga chay pisalla. Nircur
intéru jananpa runsiwan chapyaran. 3 Uchpa
jorgucuna mancancunatapis, pdlancunatapis,
tasunnincunatapis, rinchincunatapis,
wichincunatapis ruraran. Chaycunaga llapanpis
caran runsipita jundiypa rurashalla. 4 Chayno
réjasnincunatapis maéllatano runsipita ruraran.
Nircur réjastaga churaran altarpa rurincho patac
caycajman. ChaynOpami chay réjasga quédaran
altarpa pullannincho. 5 Runsipita chuscu
arguyllacunatapis jundiypa ruraran. Nircur chay
arguyllacunata chuscun isquinaman churaran
chay arguyllacunapa gueruta  pdsarcachir
wintunanpaj. 6 Altarta wintunan guerucunataga
acacia guerupita ruraran. Chay rurashantaga

* 37:29 Exo. 30.22-38

intérunta runsiwan chapyaran. 7 Chay ishcan-
laduncho caycaj arguyllapa uchcunpa jatiran
chaypita wintunanpaj. Chay altartaga tablapita
ruraran alayri uchcullata.

Runsipita paylata rurashan

8 Chaypita Bezaleelga ruraran juc paylata run-
sipita llapan jamanantinta. Chayta ruraran toldu

puncucho aroj warmicunapa espéjuncunapita.”

Toldupa guenchanta rurashan
(Exo. 27.9-19)

9 Bezaleelga Toldupa sawanninpaj télata
rurachiran. Nircorga intéru cantunpana finu linu
télawan guenchachiran. Sur caj-ladunpa larguynin
caran chuscu chunca pichga (45) metrun.
10-11 Norte caj-ladunpapis larguynin caran chuscu
chunca pichga (45) metrun. Chaycunapédga
cada ladunpaj ruraran ishcay chunca (20)
tushacunata. Chay tushacunapa jamanancunata
cada lddunpaj runsipita ruraran ishcay chuncata
(20). Aushincunatapis, arguyllancunatapis
guellaypita ruraran.

12 Inti yaganan caj-lapa anchuynin caran
ishcay chunca ishcay metru medyan (22.5).
Chaypapis finu linu télawan guencharan.
Chaypaj ruraran chunca tushacunata chunca
jamanancunatawan. Chay tushacunapa
aushincunata, arguyllancunatapis guellaypita
ruraran. 13 Inti yagamunan caj-ldpa ricaraycaj
puncunpapis anchuynin caran ishcay chunca

* 38:8 Exo.30.18

ishcay metru medyan (22.5). 14 Puncupita jucaj-
ladunman caran ganchis metru. Chaypépis ruraran
quimsa tushacunata quimsa jamanancunatawan.
15 Puncupita jucaj-ladunmanpis churaran ganchis
metru télata. Chay télata charardnanpaj ruraran
quimsa tushacunata cada-linunta jamanan-
cunatawan. 16 Guenchanpaj caj télacunataga
awaran finu linupitami. 17 Intéru cantunpa
tumariraj tushacunapa jamanancunataga
runsipita ruraran. Tushapa aushincunata
arguyllancunatapis guellaypita ruraran.
Tushapa puntanta chaparananpépis guellaypita
ruraran. Sawanpa llapan tushancunapa
arguyllancunatapis guellaypita ruraran.

18 Quiquin puncu yaycuna cajpana anchuynin
caran isgun metru. Chaypaj awaran caupusha
finu linu jilupita, murdduman, aurdraman, pucaman
tifiishapita. Chaytaga cuyayllapaj burdaran. Chay
télapa altuyninta ruraran ishcay metru ishcay
chunca pichga (2.25) sentimetrunta. Waquin guen-
chapa altuynintano ruraran. 19 Chay puncupéaga

ruraran chuscu tushacunata runsipita jamanan-
cunatawan.

Chay tushacunapa aushincunata arguyllancu-
nata guellaypita ruraran. Tushapa puntanta cha-
pananpépis guellaypita ruraran. 20 Toldu tun-
inanta chariraj istdgacunatapis, Toldupa sawan-
ninpa guenchanta chariraj istagacunatapis runsil-
lapita ruraran.

Tolduta imapita rurashanpis

21 Moisés nishannéllami ciira Aaronpa wamran
Itamarga curacunata yanapaj Levi runacunawan

apuntachiran Tolduta imawanpis rurachishancu-
nata. Chay Tolduga caran babul churardnanmi.
22Juda tribupita caj Hurpa wamran Uripa wamran
Bezaleelga llapantami ruraran TAYTA Dios Moi-
sesta nishannolla. 23 Bezaleeltaga rurashiran
Ahisamacpa wamran Aholiab. Pay caran Dan
tribupita. Chaynopis Aholiab caran fyérruta tacay
yachaj. Paymi yacharan tucuy-nirajta awayta,
tucuy-nirajcunata burdaytapis. Llapan casta
télacunacho, muraducho, auroracho, pucacho, linu
télachOpis burdayta yacharan.

24 Tolduta, Tolducho cananpaj caj cosacunata
rurananpaj gori caran runacuna ofrenda
churashanmi. Runacuna ofrenda churashan gori
llapanga caranisgun pachac sojta chunca pichgan
(965) quilu quimsa chunca (30) grdmunwan.
Chaycunata pésaran Tolducho caj pésacunawan.

25 Sinsucoj cumuncunapita shuntashan
guellayga pésaptin lasaran quimsa waranga
quimsa pachac chunca isgun (3,319) quilu pichga
pachac ishcay chunca pichgan (525) gramunwan.
Chaycunataga pésaran Tolducho pésacuna cajwan.
26 Ishcay chunca (20) watayojpita janaman
cajlla runacuna sinsucuran. Paycunami caran
sojta pachac quimsa waranga pichga pachac
pichga chuncan (603,550) runacuna. Chay
runacunami cada-linun pégaran pichga gramu

medyan guellayta.” Tolducho caj pésacunawan

pésaypa churaran.” 27 Chay shuntashan guellaymi
quimsa waranga quimsa pachac (3,300) quilu
caran. Chay guellaywanmi Tincuna Toldupa

* 38:26 Mat. 17.24 = 38:26 Exo. 30.11-16

marcuncunapa jamanancunata, ruricho caj
télata chararaj tushacunapa jamanancunatapis
ruraran. Pachactami (100) chay jamanancunata
jundiran. Chaymi cada jamanata jundiran
quimsa chunca quimsa (33) quilu guellaypita.
28 Waquin caj guellay shuntashanwan ruraran
tushacunapa aushincunata, arguyllancunatapis.
Tushacunapa puntantapis chaparan chay
guellayllawan.

29 Tayta Diospaj apashanga runsipis
ushajpdga caran ishcay waranga quimsa
pachac quimsa chunca sojta quilu medyan
(2,336.5). 30 Chay runsipitami ruraran Tincuna
Tolduta rurashanpa puncun yaycurinacho

tusha ichirajcunapa jamananta. Chayno
altarta, wuchpa shicwananpaj uchcuyojtapis
chay runsipitami ruraran. Runsillapitami

ruraran altarpa llapan cosancunatapis. 31 Toldupa
intéru cantunpa guencharaycajcho caycaj
tushacunapa jamanancunata, istdgancunatapis
runsillapita ruraran. Chayno guenchano
caycajman yaycurinacho caycaj tushacunapa
jamanancunatapis runsillapita ruraran.

39

Cliracuna jaticunanpaj cajta rurashan

(Exo. 28.1-43)

1 Rispitddu Tolduman yaycunanpaj caj ropata
clra jaticunanpdga shuyni ruraran. Chayta
ruraran murddu télapita, aurOrapita, pucapita.
Chaynollami Aaron rispitddu ropata jaticunanpdapis
ruraran. Moisesta TAYTA Dios nishannollami
ruraran.

2 Bezaleelga efodta ruraran goriwan,
caupusha jilupita rurasha finu linu télawan,
murdduman, aurQraman, pucaman tifiisha
télawan. 3 Goritaga tacaypa llapshacharan.
Nircur chayta cuchuran jilutan6lla. Chay jiluno
goriwanna burdaran caupusha jilupita awashan
linu télaman, murdduman, aurOraman, pucaman
tifiisha télaman. 4 Efodtaga ruraran ishcay télata.
Ishcan-l4 puntancho ruraran umrunpa pdsachir
chaycunapita watananpaj. > Efodta chegllanpa
watacunanpdna wachcunta ruraran goriwan,
caupusha jilupita rurasha finu linu télawan,
murdduman, aurdraman, pucaman tifiisha télawan.
Efodwanga chay pésallami caran. Chaytaga
ruraran Moisesta TAYTA D10s nishanndllami.

6 Achicyaycachaycaj o6nice  rumicunata
churaran efodpa jananman goripita cafiichicunata
rurashanman. Chay churashan rumicuna
jananmannami sélluta rurajno isquirbiran Israel
tribucunapa jutinta. 7 Bezaleelga chaycunata
churaparan efod watun umrunpa pésardnan
cajman. Chaura chaycunaga caycaran Israel
tribucunata Tayta Dios yarpédnanpdmi. Chaytaga
ruraran Moisesta TAYTA D10s nishannollami.

8 Clra péchunman churacur watacunan
pectoraltapis ruraran efodta rurashannolla
goriwan, caupusha jilupita rurasha finu linu
télawan, murdduman, aurdraman, pucaman
tifiisha télapita. Chaycunataga cuyayllapaj
burdashata ruraran. 9 Pectoralta doblaran
bolsano chuscu isquinayojta, cuarta largun,
cuarta anchuyoijta. 10 Jananman lagaran
cuyayllapaj rumicunata chuscu filata.  Rimir

caj filacho caycaran cayno jutiyoj rumicuna:
sardica, topacio, carbunclo. 11 Ur'gan filacho
caycaran: esmeralda, zafiro, diamante. 12 Mas
ur'gan filacho caycaran: jacinto, agata, amatista.
13 Ushanan caj filacho caycaran: Berilo, Onice,
jaspe. Chay rumicunaga llapanpis caycaran
goripita awaypano rurashacho cafiichisha. 14 Chay
rumicunachga caycaran Israelpa chunca ishcay
wamrancunapa jutincunami. Cada Ununpa
jutincuna caycaran juc rumicho-cama séllucho
isquirbiraycajno isquirbisha.

15 Pectoralpaj curdunta ruraran goripita
pilltaypa. 16 Chay pectoralcho ruraran goripita
ishcay arguylla-mallwacunata. Chayno goripita
cafiichicunatapis rurachiran. Chaycunataga
churaparan pectoralpa jana caj ishcan-la
puntancunaman. 17 Ishcan gori curduntana
charichiran pectoralpa ishcan-l4 isquinancho
arguylla caycajman. 18 Chay curduncunapa jucaj
puntancunatana charichiran efodpa umruncho
lagaraycaj caflichicunaman. 19 Yapay goripita
ruraran ishcay arguylla-mallwata. Nircur
chaycunata churaran pectoralpa ura caj ishcan-la
puntan rurinman. 20 Yapay goripita ruraran
ishcay arguylla-mallwata. Nircur churaran
efodpa ishcan-ld cantunman, wachcu aywanan
flaupanman. 21 Pectoralcho ishcay arguyllacuna
caycajpita aurora curdunwan wataran efodcho
ishcay arguyllacuna caycajman. Chaynopami
pectoralga efodpita mana cuyucuranchu.
Llapantapis ruraran Moisesta TAYTA Dios

nishannollami. o } .
22 Efodpa rurinman jaticunan sotdnata muradu

télapita ruraran. 23 Chaupincho uman yaycunan-
paj uchcuyoj caran. Chay uchcu sinchi cananpaj
awaypa awasha caran ribétitano mana rachinan-
paj. 24 Sotdnapa chaqui puntanmanna intérupa tu-
marej churaran wallwata, aurora jilupita, muradu
jilupita, puca jilupita, caupusha finu linu jilupitapis
rurarcur. 25 Chayno goripita ruraran tacsha
campanillacunatapis. Chay campanillacunataga
sotdnaman churaran intéru chaqui puntan tu-
marejpa wallwacunatawan tacuchiypa. 26 Chaura
sotdnachOga intéru chaqui cantunpa tumarej cay-
caran juc wallwa, juc gori campanilla, juc wallwa
juc gori campanilla. Chayta ruraran Tolduman
aroj yaycur cura jaticunanpami, Moisesta TAYTA
D10s nishannolla.

27 Aaronpaj wamrancunapdpis ruraran
pasaypa largu ropata finu linu télapita. 28 Chayno
ruraran shucullpintapis, adurnuncunatapis finu
linupita. Ruri ajlruntapis caupusha finu linupita
ruraran. 29 Labur wachcuntapis awaran linu jilu
caupushapita, murddupita, aurOrapita, pucapita.
Awarcur wachcumanga cuyayllapdcunata
burdaran. Chayta ruraran rurachinanpaj
Moisesta TAYTA D10s nishannolla.

30 Vinchatano goripita ldjallata rurachiran.
Chayman isquirbiran séllucho isquirbejno.
Chaycho niycaran «TAYTA DIOSPAJACRASHA» nir.
31 Chayman murédu télapita watunta churaparan
shucullpin jananpa watananpaj. Chayta ruraran
rurachinanpaj Moisesta TAYTA D10s nishannolla.

Tincuna Tolduta rurayta ushashan
(Exo. 35.10-19)

32 Tincuna Tolduta rurayta usharanna.
Israelcunaga llapantapis ruraran TAYTA Dios
Moisesta nishannélla. 33 Moisesman llapan
rurashancunata apamuran, Tincuna Toldupaj
cajta, Tincuna Toldupa llapan imancunatapis:
aushincunata, marcuncunata, quinraypa
chacaraj guerucunata, tushancunata, tushacuna
jamanancunata, 34 Tincunata gatananpaj caj mas
alli garachacunapita rurashancunata, Tolducho
pullanpita raquir Dioswan contrituta rurar
isquirbishan churaraycaj babulta chaparédnanpaj
rurashancunata, 35 Dioswan contrituta
rurashanta churananpaj rurashan babulta, chay
babulpa chapananta, wintunanpaj guerunta,
36 mésata, chaycho llapan imancunatapis, Tayta
Diospaj tanta rurashantapis, 37 goripita rurashan
candiléruta, lamparinnincunata, candilérupa
llapan cosancunata, achqui ratananpaj asétitapis,
38 insinsuta rupachir goshtachina altarta,
acrar wifiapdna alli asyaj asétita, alli asyaj
insinsuta, Tincuna Tolduman yaycunata chaparaj
télata, 39 runsipita rurashan altarta, uchpa
shicwananpaj runsipita uchcuyojnincunata,
wintucunanta, imancunatapis, runsipita paylata
jamanantinta, 40 rispitana toldupa intéru cantun
tumarejpa guenchano chaparénanpaj awashanta,
télacunata, tushancunata, tushacunapa
jamanancunata, guenchaman  yaycunata
chaparaj télata, Tincuna Toldupa llapan
cOsancunata, 41 awaypa awasha rOpata mas
rispitddu cajcho Diosta rispitar ciira jaticunanpaj
cajta. Chayno apamuran clra Aaronpaj
rispitddu ropata, Aaronpa wamrancuna cura car

jaticunanpaj rOpacunatapis.

42 Jsraelcunaga llapantapis ruraran TAYTA D10S
Moisesta nishannolla. 43 Llapan rurashancunata
Moisés ricaptin caran TAYTA Dios nishanndlla.
Chaymi Moisesga paycunata bindisyunta goran.

40

Tincuna Tolduta ichichishan

1 Moisesta TAYTA Dios niran: 2 «Mushoj
wataman gallarej quilla rimir junajcho Tincuna
Tolduta ichichir camacéchinqui. 3 Chay Toldu
ruriman churanqui isquirbichishd churaraycaj
babultapis. Nircur télata waguinqui babulta
chapananpaj. 4 Mésata yaycarcachir sumaj
camacachinqui. Candilérutapis yaycarcachir
tibuncunata camarircur achquita sindinqui.
5> Insinsuwan saumachinayquipaj gori altartapis
churanqui Contrdtu Babulta chaparaj téla
Naupanman. Tolduman yaycunata chapananpdépis
télata churanqui.

6 «Nircur uywacunata pishtar rupachina altar-
tapis Tolduman yaycuna fiaupanman-niraj churan-
qui. 7 Chaypita churanqui runsi paylata, al-
tarpita Tincuna Tolduman aywaj pullan chaupi-
man. Nircur chay paylamanga juntata yacuta
wifianqui. 8 Chaycunata camacéchiyta ushaycorga
Toldupa fiaupanpa guenchano cananpaj intéru tu-
marej ichichinqui. Chayman yaycuna puncutapis
chapanqui.

9 «Llapanta camacarcacherga acrar wiflapina
asétita wiflapanqui Tolduman, chaycho caycaj
cOsacunamanpis. ChaynOmi gamga ruranquipaj

shuyni nogapéna cananpaj. Chaura chaycunaga
canga rispitdduna. 10 Chaynopis asétita wifiapanqui
uywacunata rupachina altarta, chaycho
caycajcunatapis. Chayno ruraptiquinami shuyni
nogapaj canga. Chaura chayga canga rispitdduna.
11 Paylamanpis jamacunantinman rispitddu
asétita wiflapanqui.  ChaynOpami rispitddu car
nogapana canga.

12 «Nircur Aaronta wamrancunatawan pushay
Tincuna Toldu puncu faupanman. Chaycho
paycunata béfianqui labaturyucho caycaj
yacuwan. 13 Béflarcur Aaronta jatipanqui
rispitddu ropata.  Nircurna umanman asétita
wiflapanqui shuyni nogapéna cananpaj. Chauraga
nogata sirbimaj ctirana caycanga. 14 Aaronpa
wamrancunatapis chayno gayarcur jatipanqui
sotdnancunata. 15 Nircorga papéninta umanman
wiflapashayquino asétita wiflapanqui. Chauraga
paycunapis canga nogata sirbimaj cuirdcunana.
Chay asétita wiflapashayquiwanga paycuna casta

cira caynin imaycamapis mana ushaypana
canga.»

16 Chaura Moisesga llapantapis ruraran TAYTA
D1os nishannolla. 17 Egiptupita llojshishan
ishcay wataman gallaycoj rimir junajcho
camacdchir ichichiran Tolduta guenchano
caycajnincunatawan. 18 Moisés llapanta
camacdchishpan Tolduta ichichiran. Marcucuna
jamananpaj churaparan jamanancunata. Chay
jamanacunaman marcucunata ichichishpan
chacaraj guerucunata churachiran. Tusha-
cunatapis ichichiran. 19 Toldupaj ichichishan
tushacunapa jananman-jananman  gataran

tolduna cananpaj. Llapantapis ruraran TAYTA
D1os Moisesta nishannolla.
20 Nircorga contrdtuta rurar isquirbishantapis

babulman churaran. Babulta wintunan
gueruncunatapis arguyllancunapa pdasarcachiran.

Chaynopis babultaga chapananwan chaparcuran.
21 Llapanta camacarcachir aparan Toldupa
mas rurin caj cuchuman. Nircur babul shuyni
cananpaj Haupanpa télata waguiran. Chaycunata
llapantapis ruraran TAYTA Dios Moisesta
nishanndlla.

22 Chaypita mésatapis churaran Tincuna Toldu-
cho jawa caj cuartuman norte caj-laman. 23 Mésa
jananman tantatapis camacdchiran TAYTA DIOSPA
Naupancho cananpaj. Llapantapis ruraran Moi-
sesta TAYTA D10s nishannolla.

24 Candilérutapis churaran mésapa flaupanman.
Chaura chayga caycaran cuartupa sur caj-
ladunchona. 25 Nircur lamparincunatapis sindiran
TAYTA DIOSPA faupancho. Llapanta ruraran TAYTA
D1os nishannolla.

26 Goripita rurashan altarta churaran Tincuna
Tolducho téla chaparaycashan fiaupanman.
27 Nircorga TAYTA D10s nishanndélla rupachishpan
goshtachiran alli asyaj insinsuta. 28 Chaypita
waguiran Tolduman yaycunata chapananpaj
awashan télata.

29 Nircur uywata pishtarcur rupachina
altarta churaran Tincuna Toldu puncupa cay
lddunman. Chaypitaga rupachina sacrifisyucunata
chay altarcho rupachiran, chaqui micuy
ofrendacunatapis. Llapantapis ruraran Moisesta
TAyTA D10S nishannollami.



EX0DO 40:30 cli EXODO 40:38

30 Chaypita paylata churaran altarwan Tincuna
Toldu caycashan pullan chaupinman. Nircur
chay labaturyumanga vyacuta wifiaran chay
yacuwan mayllacunanpaj. 31 Chaypitana Moisés,
Aar6on, Aaronpa wamrancunapis maquinta
chaquinta chay yacuwan mayllacoj. 32 Paycunaga
mayllacoj Tincunaman yaycur, chayno altar
cajman aywarpis. TAYTA D10s nishannollami ruraj.

33 Chaycunata llapanta camacaycachir
Moisesga Toldu fiaupanpa ichichiran guenchano
cananpaj intéru tumarejpa. Nircorga télata
waguiran puncu yaycunaman.

Tincuna Toldupa janancho pucutay cashan
(Num. 9.15-23)

Moisés llapanta camacachiyta ushaycuptin
34 Tincuna Toldu jananpa pucutay chapacur-
curan.  Chaura TAYTA DIospAa achicyaynin®
juntacurcuran mas fiyupa rispitddu cajcho.
35 Moisesga Tincuna Tolduman yaycuyta mana
puydiranchu pucutay pufiucuycusha captin, TAYTA
D1ospA munayninpis chaycho junta ricacuptin.

36 Pucutay chay Toldupita jogaricaptinraj Is-
raelcunapis aywaycashanpa aywaj. 37 Pucutay
mana jogaricaptenga paycunapis manami aywa-
jchu. Chaypa ruquenga jinallanchomi goyaj pu-
cutay jogaricdnanyaj. 38 Junajpami Tincuna Toldu
janancho pucutay caycaj. Chacaypanami Tincuna
Toldu janancho nina rataycaj. Llapan Israelcuna
ricaymi pucutaypis ninapis caran. Chaynollami

* 40:34 1Rey. 8.10-11; Isa. 6.4; Eze. 43.4-5; Apoc. 15.8

caran Israel runacuna chunyajpa purishancam-

aga.”

* 40:38 Exo. 13.21-22

